
)مســـتەفا ســـاڵح كەریـــم . خەرمانێـــك بیرەوەریـــی 
ـــە تامـــی چیـــرۆك( ناوونیشـــانی  رۆژنامەنووســـێك ب
كتێبێكـــە خـــۆی لـــە هەڤپەیڤینـــدا دەبینێتـــەوە كـــە 
ــە  ــد لـ ــازاد عەبدولواحیـ ــووس ئـ ــەرو رۆژنامەنـ نووسـ
دووتوێـــی )184(لاپـــەڕە چاپـــی كـــردووە، نووســـەر 
دەڵێـــت: چیرۆكـــی ســـازدانی ئـــەم چاوپێكەوتنـــە 
چیرۆكێكـــی دوورو درێـــژە كـــە چەنـــد ســـاڵێكی 
ویســـت تـــا هاتـــە بەرهـــەم، لەگـــەڵ چیرۆكنـــووس 
لـــە  پـــەروەردكار  و  رۆژنامەنـــووس  نووســـەرو  و 
كوردیـــدا.  ئەدەبیـــی  و  رووناكبیـــری  ناوەنـــدی 
مســـتەفا  مامۆســـتا  دەنووســـێت:  هەروەهـــا 
دەوڵەمەنـــدی  ئەزموونێكـــی  كەریـــم  ســـاڵح 
دەموپلـــە،  بـــە  و  و  قســـەزان  كەســـێكی  هەیـــەو 
رووبـــەڕوو  كـــە  رۆژنامەوانیـــش  گفتوگـــۆی 

و  راشـــكاوانە  و  راســـتگۆیانە  زۆر  تۆماركـــرا، 
عەفـــەوی و گەرموگوڕتـــرە و دەچێتـــە دڵانـــەوە. 
ئـــەو گفتوگۆیانـــە لـــە ژمارەكانـــی)236و 237و 
ســـاڵی 2017دا  لـــە  رامـــان  238(ی گۆڤـــاری 
بڵاوكراونەتـــەوە. لـــە كۆتایـــی ئـــەم كتێبـــەدا نووســـەر 
پاشـــكۆیەكی ســـەربەخۆی بـــۆ وێنـــەی قۆناغەكانـــی 
تەمـــەن و ئەزموونـــی مامۆســـتا مســـتەفا ســـاڵح 

كەریـــم دانـــاوە. 
ـــازاد  ـــووس ئ ـــە نووســـەرو رۆژنامەن دەستخۆشـــی ل
عەبدولواحیـــد دەكەیـــن كـــە لـــە میانـــی ئـــەو كتێبـــەدا 
ـــەلە لەگـــەڵ  ـــە تێروتەس ـــەم هەڤپەیڤین ـــی ئ توانیویەت
گشـــت  و  ســـازبكات  كەریـــم  ســـاڵح  ســـتەفا  م. 
ــی  ـــین و پەروەردەیـ ــی و نووس ــی ئەدەبـ ــە كانـ لایەنـ

ــۆی.  بگرێتەخـ



رۆژنامەنـــووس و نووســـەری نـــاوداری كـــورد فەرهـــاد عەونـــی 
لـــە رێوڕەســـمێكی تایبـــەت و نـــاوازەدا ســـێ كۆبەرهەمـــی خـــۆی 
لـــە نووســـەر و رۆژنامەنـــووس  بـــە ئامادەبوونـــی ژمارەیـــەك 
گێڕانـــەوەو  لـــە  خۆیـــان  کـــە  دابەشـــكرد..  ئەكادیمیســـت  و 
تۆمارکردنـــی چەنـــد لاپەڕەیەکـــی شـــاراوەی مێـــژووی کـــورد 
و خەباتـــی سیاســـی مامۆســـتا فەرهـــادو ئەوانـــە دەبینێتـــەوە کـــە 
ـــردوو بەشـــداریان کـــردووە لـــە بزاڤـــی  لـــە ناوەڕاســـتی ســـەدەی ڕاب
ـــەم  ـــە ڕاســـتیدا ئ ـــی کـــورد تاكـــو ئەمـــڕۆ. ل ڕزگاریخـــوازی گەل
ســـێ کتێبـــە بریتیـــن لـــە گەنجینەیەکـــی مێژوویـــی زۆر بـــە نـــرخ 
کـــە کتێبخانـــەی کـــوردی زۆر دەوڵەمەنـــد دەکـــەن، كـــەس لـــە 
خوێندنەوەیـــان بێـــزار نابێـــت، چونکـــە مامۆســـتا بەشـــێوەیەکی وا 
ڕووداوەکان دەگێڕێتـــەوە مـــرۆڤ لەگـــەڵ خـــۆی دەخاتـــە نـــاو 

ــی دەکات. ــی خەیاڵـ ڕووداوەکان و نوقمـ
دیوانـــی  نامـــەو چەنـــد كەســـایەتییەكی  كتێبـــی )36   -1
مـــن(.. ئـــەم كتێبـــە بەشـــێكە لـــەو كتێبـــەی كـــە كاتـــی خـــۆی 
ـــام( ـــە ناوی)ذاكـــرة الاي ـــە زمانـــی عەرەبـــی ب ـــە ســـاڵی 2011 ب ل
بڵاوكراوەتـــەوە كـــە بریتییـــە لـــە چەندیـــن بابەتـــی نووســـراو بـــە 
ــەڵ  ــوردی لەگـ ــی كـ ــۆ زمانـ ــردراون بـ ــی وەرگێـ ــی عەرەبـ زمانـ
ـــە  ـــی ل ـــی عەرەب ـــە زمان ـــان ب ـــە هەندێكی ـــە ك ـــی دیك ـــان بابەت دەی
رۆژنامەكانـــدا بڵاوكراونەتـــەوە.. بابەتـــەكان تێكڕا)25(بابەتـــن كـــە 
ـــایەتیی  ـــردوو لەگـــەڵ دوو كەس ـــە كۆچك ـــایەتی ل ـــن كەس چەندی
كـــورد لەوانـــەی لـــە ژیانـــدا مـــاون، دەســـووڕێتەوە. دوور لـــە 
پێناســـەی نەتەوەیـــی و بیروبـــاوەڕی سیاســـی و ئایینـــی. نووســـەر 
لـــەم رووەوە دەڵێـــت: لەگـــەڵ ئـــەو دۆســـت و بـــرا خۆشەویســـتانە 
لـــە بوارێـــك، لـــە بۆنەیـــەك، لـــە رۆژگارێـــك كاری لەگەڵیانـــدا 
ــەر  ــان لەسـ ــەوە و كاریگەرییـ ــردووەو بابەتێـــك كـــۆی كردوونەتـ كـ
ـــووە. بەشـــی دووەمـــی  بیـــرو دەروون و زانیـــاری و بۆچوونـــی هەب
كتێبەكـــەش بریتییـــە لـــە )21(نامـــەی جۆراوجـــۆری كەســـایەتیی 
ـــووس و شـــاعیرو  ـــووس و رۆژنامەن سیاســـی و ئەدەبـــی و مێژوون
ـــە  ـــە چارەك ـــە ل ـــە تیایاندای ـــردوودا ك ـــاڵانی راب ـــە س ـــد ل هونەرمەن

ســـەدەیەك زیاتـــرە ئاراســـتەی نووســـەر كـــراوە.
2- كتێبـــی )لەگـــەڵ رووداوەكان(.. ئـــەم كتێبـــە بریتییـــە لـــە 
كۆمەڵـــە بابەتێـــك كـــە بـــاس لـــە هەنـــدێ رووداوی كوردســـتانی 
ــووە  ــت: وا هەڵكەوتـ ــەر دەڵێـ ــە وەك نووسـ ــەن، كـ ــی دەكـ و عێراقـ
مـــن لـــە جەرگەیانـــدا یـــان شـــایەتحاڵ بـــووم، یـــان لەگـــەڵ 
كەســـایەتییەكانیاندا دواوم و گەواهییتـــم بـــە ئەمانەتـــەوەو بـــۆ 

مێـــژوو تۆماركـــردووە. هەروەهـــا ئـــەم بابەتانـــە  پێـــش چەنـــد 
ســـاڵێك لەژێـــر ناونیشـــانی لـــە یادوەرییـــەوە )مـــن الذاكـــرة( لـــە 
ژمارەیـــەك لـــەو رۆژنامـــەو گۆڤارانـــەی لـــە كوردســـتان دەردەچـــن 
ــەی  ــت و هاوڕێیانـ ــەو دۆسـ ــەك لـ ــتر ژمارەیـ بڵاوكراونەتەوە.پاشـ
ـــە  ـــەو بابەتان ـــوو ئ ـــاش ب ـــان ب ـــە، پێی ـــی بایەخییان ـــە جێ ـــەو روودان ئ
لـــە كتێبێكـــدا كۆبكرێنـــەوە، بـــە ئومێـــدی ئـــەوەی ســـوود بـــە 
دەدەن،  مێـــژوو  نووســـینی  بـــە  بایـــەخ  بەوانـــەی  و  توێـــژەران 
ــەوە. ــەدا كۆكراونەتـ ــەم كتێبـ ــی ئـ ــە دووتوێـ ــە لـ ــت. بۆیـ بگەیەنێـ
3- كتێبـــی )لـــە هەگبـــەم دا(.. نووســـەر لـــە پێشـــەكی ئـــەم 
كتێبـــەدا ئامـــاژە بـــەوە دەكات كـــە لـــە چاپـــی یەكەمیـــدا لـــە 
2011 نووســـینی پێشـــەكییەكەی بـــۆ نووســـەرو رۆژنامەنـــووس  
بەڕێوەبـــەری  ئەمیـــن(  )فەخـــری  عەلـــی  محەمـــەد  قاســـم 
نووســـینی گۆڤـــاری )الصحفـــي( بـــە جێهێشـــتووە. كـــە لەلایـــەن  
ســـەندیكای رۆژنامەنووســـانی كوردســـتانەوە دەردەچـــوو و تـــا 
بوو)تاكـــو  سەرنووســـەری  خـــۆی  ســـاڵی 2011  ناوەڕاســـتی 
ژمـــارە 80(، هەروەهـــا دەڵێـــت: ســـەرباری جیـــاوازی لـــە گەڵیـــدا 
ــێت:  ــك دەنووسـ ــە كاتێـ ــی كتێبەكـ ــۆ بابەتەكانـ ــی بـ ــە تێڕوانینـ لـ
ئـــەم نووســـینانە وەك تۆمـــاری دەســـكەوتەكانی ســـەندیكای 
زینـــدووی  مێـــژووی  ئـــەوە  كوردســـتانە،  رۆژنامەنووســـانی 
ســـەندیكایە  كـــە نـــەك بـــە مەرەكـــەب بەڵكـــو لـــە ئاكامـــی 
نیگەرانـــی و ئارەقكـــردن و هەڵچـــوون نووســـراوە. دواجـــار لـــە 
بەشـــێكی دیكـــەدا نووســـەر ئامـــاژە بـــەوەدەكات كـــە پەڕەكانـــی 
ـــانی  ـــۆ بەرپرس ـــوون ب ـــەوە ب ـــەوە زەنگـــی ئاگاداركردن ـــە هەگبەك ل
ـــەو ئەركـــە  ـــدا، كـــە ئ ـــە ئاســـت و ئاراســـتە جیاوازەكان كوردســـتان ل
گەورانەیـــان لەبیرچـــووە یـــان لەبیركـــردووە كـــە مێشـــكی شـــەقامی 
كوردســـتانیان پێـــوە ســـەرقاڵە، هەشـــت بابەتـــی بـــۆ دەقـــی چاپـــی 
دووەمـــی كتێبەكە)كـــە بەزمانـــی عەرەبـــی بـــە ناوونیشـــانی)من 
حقيبتـــي( ســـاڵی2014 چـــاپ  و بڵاوكراوەتـــەوە( زیادكـــردووە،  
كـــە دانانیانـــی بـــە پێویســـت زانیـــوە. لـــە كاتێكـــدا ژمارەكانـــی 
چاپـــی یەكەمـــی )مـــن حقيبتـــي( تەواوبـــوون. ناچاربـــووە بیـــر لـــە 

ــەوە.  ــر بكاتـ ــراو تەواوتـ دەركردنـــی چاپـــی دووەم و تێـ
نووســـەرو  لـــە  پیرۆزبایـــی  گۆڤاری)گـــوڵان(ەوە  بەنـــاوی 
رۆژنامەنووســـی دێریـــن مامۆســـتا فەرهـــاد عەونـــی دەكەیـــن 
بـــۆ ئـــەو كتێبـــە دانســـقەو پـــڕ بایەخانـــەی كـــە ئاماژەمـــان پـــێ 
كـــردن.. بـــە هیـــوای تەندروســـتی و تەمـــەن درێـــژی و بەرهـــەم و 

ــین. ــواری نووسـ ــری بـ ــی زیاتـ داهێنانـ

ڤێرژنی 2019ی سیاسەتی 
ئەمریكا چیتر بۆ عێراق و 
رۆژهەڵاتی ناوەڕاستی 2020 
كارناكات

ئەگەر ئێستا سوود لە لۆژیكی 
پەیامەكەی سەرۆك بارزانی 
وەربگرن، راستە لە رووی 
زەمەنەوە زۆر درەنگە، بەڵام 
تا ئێستاش ئەو رێگە راستەیە 
كە جیا لەوەی عێراق لە 
كارەساتێكی گەورە دوور 
دەخاتەوە، لە هەمانكاتدا 
دەبێتە دەروازەیەك بۆ ئەوەی 
پڕۆسەی سیاسیی عێراق 
بەوجۆرە رێكبخرێتەوە كە 
ناسنامەی دەوڵەت بە دەوڵەتی 
عێراق بداتەوە

لەناو رەتكردنەوەی ئەو 
سیستمە جیهانییەی كە هەر 
خودی ئەمریكا ناوی لێ نابوو 
)سیستمی نوێی جیهان( سیستمی 
رۆژهەڵاتی ناوەڕاستیش كە 
ئەمریكا ماوەی زیاتر لە 
50 ساڵ بوو سەركردایەتیی 
رۆژهەڵاتی ناوەڕاستی پێ 
دەكرد، لە روانگەی ئیدارەی 
ترەمپەوە پێویستی بە دووبارە 
رێكخستنەوە و دووبارە داڕشتنەوە 
هەبوو

لـــە دوای كارەســـاتی 11ی ســـێپتەمبەری ســـاڵی 
2001، بیرمەنـــدان و توێـــژەران و رۆژنامەنووســـان 
جیهانـــی ســـەدەی بیســـت و یەكەمیـــان بـــۆ جیهانـــی 
دوای  جیهانـــی  و  ســـێپتەمبەر  11ی  )پێـــش 
11ی ســـێپتەمبەر( دابـــەش كـــرد جـــۆرج دەبلیـــو 
بـــوش ســـەرۆكی ئـــەو كاتـــی ئەمریـــكا راشـــكاوانە 
رایگەیانـــد: »ئیـــدی جیهـــان دابـــەش بـــووە بـــۆ 
ــە نەبێـــت  ــەوەی لەگـــەڵ ئێمـ ــن، ئـ دۆســـت و دوژمـ
ـــەی  ـــی ئیمارەتەك ـــرۆر و رووخاندن ـــی تی ـــۆ دژایەتی ب
ــەم  ــە قەڵـ ــن لـ ــە دوژمـ ــتان، بـ ــە ئەفغانسـ ــان لـ تالیبـ
دەدرێـــت«، ئەوجـــا لەگـــەڵ ئـــەوەی كاردانـــەوەی 
بەشـــێك لـــە وڵاتـــان لـــە ســـەر پێناســـەی تیـــرۆر دژی 
ئـــەو كاتـــی ئەمریـــكا  بۆچوونەكـــەی ســـەرۆكی 
ــی،  ــی نێودەوڵەتـ ــی ئاسایشـ ــەڵام ئەنجومەنـ ــوو، بـ بـ
مافـــی بـــە هێزەكانـــی هاوپەیمانیـــی ئەمریـــكا و 
ناتـــۆ دا كـــە لەژێـــر نـــاوی )ئۆپەراســـیۆنی ئازادیـــی 
ئۆكتۆبـــەری  لـــە  هێرشـــەكانیان  هەمیشـــەیی( 
ـــەن و  ـــێ بك ـــت پ ـــتان دەس ـــەر ئەفغانس ـــۆ س 2001 ب
ـــن. ـــە ئەفغانســـتان بڕووخێن ـــان ل ـــەی تاڵیب ئیمارەتەك
رووخاندنـــی ئیمارەتەكـــەی تاڵیبـــان لە ئەفغانســـتان 
لەگـــەڵ ئـــەوەی بـــۆ ئیـــدارەی یەكەمـــی جـــۆرج دەبلیو 
بـــوش لـــە ســـاڵی 2001 ســـەركەوتنێكی گـــەورە 
بـــوو، بـــەڵام غـــرووری )بـــوش( بـــۆ دووبارەكردنـــەوەی 
لـــە  ئەفغانســـتان  شـــەڕی  ســـیناریۆی  هەمـــان 
ئۆپەراســـیۆنی ئازادكردنـــی عێـــراق لـــە 2003، ئـــەو 
كۆدەنگییـــە نێودەوڵەتییـــەی كۆتایـــی پـــێ هێنـــا كـــە 
ـــۆ شـــەڕی ئەفغانســـتان دروســـت ببـــوو،  ـــە 2001 ب ل
هـــەر بۆیـــە پابەندنەبوونـــی ئیـــدارەی بـــوش لـــە 2003 
ـــۆ  ـــووە ســـەرەتایەك ب ـــەوە ب ـــە كۆدەنگیـــی نێودەوڵتیی ب
لەبەریـــەك هەڵوەشـــانی ئـــەو سیســـتمە جیهانییـــەی 
ــا  ــاوی لێنـ ــاڵی 1991 نـ ــە سـ ــاوك لـ ــی بـ ــە بوشـ كـ
»سیســـتمی نوێـــی جیهـــان«، وێـــڕای ئـــەوەی دوای 
جـــورج دەبلیـــو بـــوش مـــاوەی هەشـــت ســـاڵی دیكـــەش 
بـــاراك ئۆبامـــا و دەوڵەتانـــی هاوپەیمانیـــی باكـــووری 
ئەتڵەســـی و یەكێتیـــی ئەوروپـــا، زۆر هەوڵیانـــدا 
ـــان(  ـــی جیه ـــیتمی نوێ ـــە )س ـــەو سیســـتمە جیهانیی ئ
بگێڕنـــەوە شـــوێنی خـــۆی و كێشـــەكانی چارەســـەر 
بكـــەن، بـــەڵام لـــە كانوونـــی دووەمـــی 2017 مـــاك 
ـــد  ـــدارەی دۆناڵ ـــژكاری پێشـــووی ئی ـــتەری راوێ ماس
ترەمـــپ رایگەیانـــد كـــە ڤێرژنـــی ئـــەو سیســـتمە 
جیهانییـــەی لـــە دوای ســـاڵی 1945 دامـــەزراوە و 
ـــوو  ـــاڵ هەم ـــە 70 س ـــر ل ـــاوەی زیات ـــۆ م ـــكا ب ئەمری

سیســـتمە  ئـــەو  پاراســـتنی  بـــۆ  خـــۆی  هەوڵـــی 
ــە بـــۆ ئەمریـــكای دوای  ــردووە، چیدیكـ ــان كـ تەرخـ

ســـاڵی 2017 ناشـــێت.
لەنـــاو رەتكردنـــەوەی ئـــەو سیســـتمە جیهانییـــەی 
لـــێ نابـــوو  نـــاوی  كـــە هـــەر خـــودی ئەمریـــكا 
)سیســـتمی نوێـــی جیهـــان( سیســـتمی رۆژهەڵاتـــی 
لـــە  زیاتـــر  مـــاوەی  ئەمریـــكا  كـــە  ناوەڕاســـتیش 
رۆژهەڵاتـــی  ســـەركردایەتیی  بـــوو  ســـاڵ   50
ــدارەی  ــەی ئیـ ــە روانگـ ــرد، لـ ــێ دەكـ ــتی پـ ناوەڕاسـ
ترەمپـــەوە پێویســـتی بـــە دووبـــارە رێكخســـتنەوە و 
ــتنەوە هەبـــوو، چاودێرانـــی سیاســـی  ــارە داڕشـ دووبـ
كشـــانەوەی  لەگـــەڵ  هـــەر  رۆژنامەنووســـان،  و 
ئەمریـــكا لـــە رێككەوتنـــی )5+1( ســـەبارەت بـــە 
پڕۆگرامـــی ئەتۆمیـــی ئێـــران و هەروەهـــا یەكـــەم 
وەك  دەســـتبەكاربوونی  دوای  ترەمـــپ  ســـەردانی 
ــە  ــب( لـ ــاز و تەلئەبیـ ــۆ )ریـ ــكا بـ ــەرۆكی ئەمریـ سـ
رۆژهەڵاتـــی ناوەڕاســـت، ئەوەیـــان بـــۆ دەركـــەوت كـــە 
ــە  ــەتە كۆنەكـ ــە سیاسـ ــكا بـ ــدارەی ئەمریـ ــر ئیـ چیتـ
پابەنـــد نابێـــت و دەیەوێـــت سیســـتم و سیاســـەتێكی 
ــۆ  ــت، بـ ــت دابڕێژێـ ــی ناوەڕاسـ ــۆ رۆژهەڵاتـ ــازە بـ تـ
ســـەلماندنی ئـــەم وەرچەرخانـــەش، جاریـــد كۆشـــنەر 
ترەمـــپ  بـــاڵای  راوێـــژكاری  و  ترەمـــپ  زاوای 
بـــۆ داڕشـــتنی )ســـەفقەی ســـەدە( بـــۆ كێشـــەكانی 
ـــكاوانە دوای  ـــڕائیل( راش ـــتین و ئیس ـــوان )فەلەس نێ
راگەیاندنـــی ئـــەم ســـەفقەیە و لـــە چەندیـــن پانێـــڵ 
دوای  لـــە  رایگەیانـــد،  رۆژنامەییـــدا  دیـــداری  و 
بەرپرســـە  ترەمـــپ  ئیـــدارەی  2017ــــەوە  ســـاڵی 
رۆژهەڵاتـــی  لـــە  ئەمریـــكا  سیاســـەتەكانی  لـــە 
ــوو  ــۆ هەمـ ــەوە بـ ناوەڕاســـت و نامانەوێـــت بگەڕێینـ
ســـاڵی  مـــاوەی 70  لـــە  كـــە  رووداوانـــەی  ئـــەو 

رابـــردوو لـــە ناوچەكـــەدا روویـــان داوە.
2019شـــەوە  ســـاڵی  كۆتاییەكانـــی  لـــە  دیـــارە 
ئەمریـــكا  سیاســـەتی  وەرچەرخانـــی  ئاراســـتەی 
لەگـــەڵ كـــۆی سیاســـەتی ئەمریـــكا لـــە رۆژهەڵاتـــی 
ناوەڕاســـت بەگشـــتی و عێـــراق و ئێـــران بەتایبەتـــی، 
بینینـــی،  خۆیـــەوە  بـــە  تـــازەی  وەرچەرخانێكـــی 
ســـەربازیی  )كاردانـــەوەی  لـــە  بـــوو  بریتـــی  كـــە 
كـــە  ســـەربازی  كردەوەیەكـــی  هـــەر  بەرامبـــەر 
ـــە  ـــەر بۆی ـــراق(، ه ـــە عێ ـــی ل ـــەر بنكەكان ـــە س دەكرێت
وەك كاردانەوەیـــەك بەرامبـــەر هێرشـــی هێزەكانـــی 
حەشـــدی شـــەعبی بـــۆ ســـەر بنكەكانـــی ئەمریـــكا 
ـــە پارێـــزگای كەركـــووك، شـــەوی  ـــە )كـــەی وان( ل ل

وەك كاردانەوەیەك بەرامبەر 
هێرشی هێزەكانی حەشدی 
شەعبی بۆ سەر بنكەكانی 
ئەمریكا لە )كەی وان( لە 

پارێزگای كەركووك، فڕۆكەكانی 
ئەمریكا هێرشیان كردە سەر 

كۆگای چەكەكانی لیواكانی 45 و 
46ی هێزەكانی حەشدی شەعبی 

لە سنووری عێراق - سووریا 
لە پارێزگای ئەنبار و لە 

ئەنجامیشدا ژمارەیەك فەرماندە 
و چەكداری حەشدی شەعبی 

كوژران و بریندار بوون

دوای كشانەوەی ئەمریكا لە 
رێككەوتنی وڵاتانی )1+5( 

لەگەڵ ئێران و دووبارە 
سەپاندنەوەی سزای زیاتر 

لەسەری و جەختكردنەوەی لەسەر 
مانەوەی هێزەكانی لە عێراق 
و زیادكردنی رۆڵی ناتۆ لە 

رۆژهەڵاتی ناوەڕاستدا، ئەمانە 
هەموو مانای ئەوەن، ڤێرژنی 

كۆنی سیاسەتی ئەمریكا لەگەڵ 
سیستمە كۆنەكەی رۆژهەڵاتی 

ناوەڕاست كۆتایی هاتووە

29ی 12ی 2019، فڕۆكەكانی ئەمریكا هێرشیان 
كـــردە ســـەر كـــۆگای چەكەكانـــی لیواكانـــی 45 و 
46ی هێزەكانـــی حەشـــدی شـــەعبی لـــە ســـنووری 
عێـــراق - ســـووریا لـــە پارێـــزگای ئەنبـــار و لـــە 
ئەنجامیشـــدا ژمارەیـــەك فەرمانـــدە و چەكـــداری 

ــوون. ــدار بـ ــوژران و برینـ ــەعبی كـ ــدی شـ حەشـ
ئـــەم كار و كاردانـــەوەی نێـــوان هێزەكانـــی حەشـــدی 
شـــەعبی و ســـوپای ئەمریـــكا، قۆناخێكـــی ئاڵـــۆز و 
ترســـناكی لـــە پەیوەندییەكانـــی عێـــراق و ئەمریـــكا 
هێنایـــە ئـــاراوە، بەتایبەتـــی كـــە لـــە رێوڕەســـمی 
كوژراوەكانـــی حەشـــدی شـــەعبی لـــە 1ی كانوونـــی 
دووەمـــی ســـاڵی2020 هێزەكانـــی حەشـــدی شـــەعبی 
هەڵیانكوتایـــە ســـەر باڵیۆزخانـــەی ئەمریـــكا لـــە 
ـــەم  بەغـــدا، ئەوەشـــی دیمەنێكـــی زۆر دراماتیكـــی ب
ــەواوی  ــە تـ ــوو كـ ــەوە بـ ــیبوو، ئـ ــە بەخشـ وەرچەرخانـ
لـــە  شـــەعبی  حەشـــدی  دیارەكانـــی  فەرمانـــدە 
پێشـــەوەی ئـــەو هێـــزە بـــوون، كـــە هەڵیاندەكوتایـــە 
ســـەر باڵیۆزخانـــەی ئەمریـــكا و ئاگریـــان تێبـــەردەدا، 
هـــەر بۆیـــە رووداوی هەڵكوتانـــە ســـەر باڵیۆزخانـــەی 
ئەمریـــكا وەرچەرخانێكـــی ترســـناكی گـــەورە بـــوو بـــۆ 
ـــدا نەبێـــت،  ـــەوەی تێ ـــواری گەڕان ـــەی كـــە ب ـــەو خاڵ ئ
ئەمـــەش بـــەو مانایـــەی كـــە یـــان دەبـــوو ئەمریـــكا 
ــە  ــە بـ ــان واقیعەكـ ــە بێـــت، یـ ــەو واقیعـ ــلیمی ئـ تەسـ
ـــەواوی ناوچەكـــە بكەوێتـــە  ـــت كـــە ت ـــك بگۆڕێ جۆرێ
ســـەر لێـــواری هەڵدێرێكـــی گـــەورە، هـــەر بۆیـــە 
شـــەوی 3ی 1ی 2020 ســـوپای ئەمریـــكا بـــە 
كاروانـــی  ســـەر  كـــردە  فڕۆكـــەی درۆن هێرشـــی 
ئۆتۆمبێلەكانـــی فەرمانـــدەی فەیلەقـــی قودســـی 
ســـەر بـــە ســـوپای پاســـداران و جێگـــری دەســـتەی 
ــدا 10  ــە ئاكامـ ــەعبی و لـ ــدی شـ ــی حەشـ هێزەكانـ
كـــەس كـــوژران كـــە لـــە ناویانـــدا )قاســـم ســـولەیمانی 
ـــوو، ئیـــدی  ـــو مەهـــدی موهەندیـــس(ی تێـــدا ب و ئەب
بارودۆخەكـــە بـــووە بوركانێـــك و چاوەڕێـــی هەمـــوو 
ئەگەرێكـــی خراپـــی لـــێ دەكـــرا، ئەمـــەش بـــووە 
ـــەوەی د.عـــادل عەبدولمەهـــدی ســـەرۆك  هـــۆكاری ئ
عێـــراق  حكومەتـــی  كاربەڕێكـــەری  وەزیرانـــی 
بكەوێتـــە ژێـــر گوشـــارێكی گـــەورە و خـــۆی بچێتـــە 
هێـــزە  تـــەواوی  كشـــانەوەی  داوای  و  پەرلەمـــان 

بیانییـــەكان لـــە عێراقـــدا بـــكات.
ئـــەم بڕیـــارەی پەرلەمانـــی عێـــراق و هەڕەشـــە 
بەردەوامەكانـــی كۆمـــاری ئیســـامی ئێـــران بـــە 
تۆڵەكردنـــەوە لـــە هێزەكانـــی ئەمریـــكا، بـــە هێرشـــی 

ســـەر  بـــۆ  ئێـــران  پاســـدارانی  ســـوپای  رۆكێتـــی 
عێراقـــدا  لـــە  ئەمریـــكا  ســـەربازییەكانی  بنكـــە 
ـــەی ســـارد و نەرمـــی  ـــەڵام مامەڵ ـــی هـــات، ب كۆتای
ــی  ــە و نەبوونـ ــەم هێرشـ ــەڵ ئـ ــدارە ترەمـــپ لەگـ ئیـ
ئەمریـــكاوە،  لەلایـــەن  ســـەربازی  كاردانـــەوەی 
وەرچەرخانێكـــی دیكـــەی دروســـت كـــرد لـــە كـــۆی 
ــت  ــی ناوەڕاسـ ــە رۆژهەڵاتـ ــی لـ ــەی سیاسـ هاوكێشـ
و هەروەهـــا هەڵوێســـتی ئەندامانـــی هەمیشـــەیی 
ــی  ــی و دەوڵەتانـ ــی نیودەوڵەتـ ــی ئاسایشـ ئەنجومەنـ
بـــە  ئەوروپاشـــی  یەكێتیـــی  و  ناتـــۆ  ئەندامـــی 

جۆرێكـــی دیكـــە گـــۆڕی.
ــەی  ــتی كۆمەڵگـ ــە هەوڵێسـ ــە لـ ــەم وەرچەرخانـ ئـ
هێرشـــە  هەڵكشـــانی  بەرامبـــەر  نێودەوڵەتـــی 
ســـەربازییەكانی نێـــوان ئێـــران و ئەمریـــكا، ئێســـتا 
بارودۆخێكـــی دروســـت كـــردووە كـــە كـــۆی هاوكێشـــە 
ــتی  ــت پێویسـ ــی ناوەڕاسـ ــییەكانی رۆژهەڵاتـ سیاسـ
بـــە دووبـــارە هەڵســـەنگاندنەوە و دووبـــارە وتووێژكـــردن 
و دووبـــارە داڕشـــتنەوەی سیســـتمێكی تـــازە هەیـــە، 
ـــكا  ـــە دوای كشـــانەوەی ئەمری ـــەر ئەوەی ئەمـــەش لەب
لـــە رێككەوتنـــی وڵاتانـــی )5+1( لەگـــەڵ ئێـــران 
ـــەری و  ـــر لەس ـــزای زیات ـــەپاندنەوەی س ـــارە س و دووب
ــە  ــی لـ ــەوەی هێزەكانـ ــەر مانـ ــەوەی لەسـ جەختكردنـ
ـــە رۆژهەڵاتـــی  ـــۆ ل ـــی نات ـــی رۆڵ ـــراق و زیادكردن عێ
ناوەڕاســـتدا، ئەمانـــە هەمـــوو مانـــای ئـــەوەن، ڤێرژنـــی 
سیســـتمە  لەگـــەڵ  ئەمریـــكا  سیاســـەتی  كۆنـــی 
كۆتایـــی  ناوەڕاســـت  رۆژهەڵاتـــی  كۆنەكـــەی 
هاتـــووە، كۆمـــاری ئیســـامیی ئێرانیـــش هـــەر لـــە 

ســـاڵی 1979وە ئـــەو سیســـتمەی رەتكردۆتـــەوە.
 سیاسەتی ئەمریكا لە ساڵی 2020

بەرامبەر عێراق و رۆژهەڵاتی ناوەڕاست
ســـاڵی 2020، ســـاڵی هەڵبژاردنەكانـــی ســـەرۆكی 
ئەمریكایـــە، هـــەر بۆیـــە ســـەركەوتن و شكســـتێكی 
ـــراق  ـــۆ عێ ـــكا ب ـــدارەی ئێســـتای ئەمری سیاســـەتی ئی
و رۆژهەڵاتـــی ناوەڕاســـت، فاكتـــەری ســـەرەكیی 
ترەمـــپ  و  كۆمارییـــەكان  مانـــەوەی  و  شكســـت 

دەبێـــت لـــە نـــاو كۆشـــكی ســـپی.
 2017 1ی  20ی  لـــە  كـــە  ترەمـــپ  دۆناڵـــد 
ـــەوەی  ـــڕای ئ ـــكا، وێ ـــووە ســـەرۆك كۆمـــاری ئەمری ب
هەمـــوو پێشـــبینییەكان بـــەو ئاراســـتەیە بـــوون كـــە بـــە 
كەســـایەتییەكی شـــەڕانگێز و بـــازرگان كـــە دوورە 
لـــە هەمـــوو ســـیفەتێكی دەوڵەتمـــەدار، ئەمریـــكای 
و،  ناچێـــت  بەڕێـــوە  جیهانـــی  پـــاوەری  ســـۆپەر 

سیاســـەتەكانی ترەمـــپ دەبنـــە هـــۆكاری ئـــەوەی 
لـــە هەمـــوو روویەكـــەوە شـــكۆی ئەمریـــكا بێتـــە 
ـــاوەی نزیكـــەی 36  ـــە م ـــەڵام ترەمـــپ ل ـــوارەوە، ب خ
ــەڕ  ــە شـ ــكا لـ ــی ئەمریـ ـــدا توانـ مانگـــی ئیدارەكەی
دوور بخاتـــەوە، هەروەهـــا توانـــی پەنجەرەیەكیـــش بـــۆ 
دانوســـتاندن لەگـــەڵ كۆریـــای باكـــوور بكاتـــەوە، 
ـــۆ  ـــن و مەترســـیدارترین هەڕەشـــە ب ـــە گەورەتری كـــە ب
ئەمریـــكا و هاوپەیمانەكانـــی دادەنـــران، لەمـــەش 
لـــە رێككەوتنـــی )1+5(  ئـــەوەی  زیاتـــر دوای 
هاتـــە دەرەوە و ســـزاكانی دووبـــارە خســـتەوە ســـەر 
كاردانەوەكانـــی  وێـــڕای  ئەمـــەش  بـــۆ  تـــاران، 
ـــە رێگـــەی میلیشـــیا  ـــران ب كۆمـــاری ئیســـامیی ئێ
ــراق،  ــە )عێـ ــداران لـ ــوپای پاسـ ــی سـ هاوپەیمانەكانـ
ســـووریا، لوبنـــان، یەمـــەن( 

ــكا  ــی ئەمریـ ــەر بەرژەوەندییەكانـ ــۆ سـ ــتەوخۆ بـ راسـ
ـــەڵام ترەمـــپ كاردانەوەیەكـــی  ـــی، ب و هاوپەیمانەكان
پیشـــان نـــەدا كـــە بارودۆخەكـــە زیاتـــر هەڵبكشـــێت، 
بـــە پێچەوانـــەوە بێدەنگیـــی ئەمریـــكا وای كـــرد، 
ســـوپای  هاوپەیمانـــی  چەكدارەكانـــی  میلیشـــیا 
گـــورزی  و  بكـــەن  زیاتـــر  هەڕەشـــەی  پاســـداران 
ســـەربازیی زیاتـــر لـــە بەرژەوەندییەكانـــی ئەمریـــكا 
ـــەتە  ـــەم سیاس ـــەڵام ئ ـــێنن، ب ـــی بوەش و هاوپەیمانەكان
لـــە كۆتایـــی ســـاڵی 2019 نـــەك هـــەر گۆڕانكاریـــی 
بەســـەردا هـــات، بەڵكـــو لـــە جێگـــەی ئـــەو سیاســـەتە 
ـــە  ـــە زۆر ب ـــازەی خســـتەڕوو ك ـــە سیاســـەتێكی ت كۆن
تونـــدی پێـــش ئـــەوەی نەیارەكانـــی بترســـێنێت، پارتـــی 
ـــد،  ـــەك تۆقان ـــە راددەی ـــكای ب ـــی ئەمری كۆمارییەكان
زۆرینـــەی  رێگـــەی  بـــە  بـــوون  ناچـــار  كـــە 

ــایەك  ــڕۆژە یاسـ ــاو كۆنگرێـــس پـ ــە نـ پەرلەمانـــی لـ
ـــەوەی دەســـەڵاتەكانی ســـەرۆك  ـــۆ ئ ئامـــادە بكـــەن، ب

ــكات. ــنووردار بـ ــران سـ ــەوەی ئێـ ــۆ بەرپەرچدانـ بـ
لێـــرەوە ئەگـــەر ســـەرنج لـــە پەرچەكردارەكانـــی 
بـــۆ  كـــە  بدەیـــن،  ئەمریـــكا  دیموكراتـــی  پارتـــی 
ئەوانیـــش ئـــەم سیاســـەتەی ترەمـــپ بـــۆ ســـاڵی 
ئەگـــەر  و  یەكاكەرەوەیـــە  سیاســـەتێكی   ،2020
ــەوا  ــت، ئـ ــەركەوتوو بێـ ــتەیە سـ ــەم ئاراسـ ــپ لـ ترەمـ
پارتـــی دیموكراتـــی بەشـــداریی هەڵبژاردنێـــك دەبێـــت 
بەرژەوەندیـــی  بـــۆ  ئاكامەكـــەی  پێشـــوەختە  كـــە 
ئاشـــكرایە،  كۆمارییـــەكان  پارتـــی  و  ترەمـــپ 
مێـــژووی  لـــە  جـــار  یەكەمیـــن  دەبێتـــە  بەمـــەش 
ئەمریـــكادا،  ســـەرۆكایەتیی  هەڵبژاردنەكانـــی 

بـــۆ  هەڵبـــژاردن  ئاكامـــی  كـــە 

دیكـــە  پارتەكـــەی  دژی  پارتێـــك  بەرژەوەندیـــی 
ئاشـــكرا بێـــت.

ئەوانـــەی شـــارەزا و چاودێـــرن لەســـەر ســـاڵی 
هەڵمەتـــی هەڵبژاردنەكانـــی ســـەرۆكی ئەمریـــكا، 
ئـــاگاداری ئـــەوەن كـــە لـــە دەســـتپێكی ســـاڵەوە تـــا 
یەكەمیـــن ســـێ شـــەمەی مانگـــی نۆڤەمبـــەر كـــە 
پارتـــی  ئەمریكایـــە،  گەلـــی  دەنگدانـــی  رۆژی 
و  دەكات  ســـڕ  دەرەوەی  سیاســـەتی  فەرمانـــڕاوە 
ـــەوە،  ـــر جەخـــت لەســـەر سیاســـەتی ناوخـــۆ دەكات زیات
بـــەڵام ئـــەوەی لـــە ســـاڵی 2020 بۆتـــە جێگـــەی 
ســـەرنج لەســـەر ئیـــدارەی ترەمـــپ، ئەوەیـــە كـــە 
ســـاڵدا،  دەســـتپێكی  لەگـــەڵ  ترەمـــپ  دۆناڵـــد 
سیاســـەتی دەرەوەی ئەكتیـــڤ دەكات و سیاســـەتی 

ـی
سـ
ـــا
سیـ

13 ژمارە )1250(  2020/1/14



ـی
سـ
ـــا
سیـ

ژمارە )1250(  142020/1/14

ـــە  ـــەی ك ـــەو مانای ناوخـــۆی ســـڕ دەكات، ئەمـــەش ب
ــتنەوەی ترەمـــپ و  ــاری بـــۆ دوورخسـ پارتـــی كۆمـ
كۆنگرێـــس  لـــە  دەســـەڵاتەكانی  ســـنوورداركردنی 
ـــە ئاراســـتەیەكی زۆر  دەیكـــەن، شەخســـی ترەمـــپ ب
پێچەوانـــە هەنـــگاو هەڵدەگرێـــت، لەمـــەش زیاتـــر 
جارێكـــی دیكـــە لـــەو چوارچێـــوە تازەیـــەی كـــە لـــە 
ـــەم ســـێ ســـاڵەدا دایڕشـــتۆتەوە، جارێكـــی  مـــاوەی ئ
دەوڵەتانـــی  و  ئەمریـــكا  پەیوەندییەكانـــی  دیكـــە 

هاوپەیمانیـــی ناتـــۆ بەهێزتـــر دەكاتـــەوە.
ئایـــا  ئەوەیـــە:  گرنـــگ  پرســـیاری  لێـــرەدا 
دۆناڵـــد ترەمـــپ بۆچـــی لـــە ســـاڵی هەڵبژاردنـــدا، 
هـــەوڵ  و  دەكاتـــەوە  ئەكتیـــڤ  دەرەوە  سیاســـەتی 
دەدات سیاســـەتی ناوخـــۆ تـــا راددەیـــەك ســـڕ بـــكات؟ 
ـــە دوو ئاراســـتە دەدرێتـــەوە: ـــەم پرســـیارە ب وەڵامـــی ئ
ئاســـتی  لەســـەر  دیموكراتـــەكان  یەكەمیـــان: 
هەلێكـــی  دروســـتبوونی  و  ناوخـــۆ  سیاســـەتی 
كاری زۆر و رێگرتـــن لـــە پەنابـــەران كـــە خواســـتی 
بەشـــێكی زۆری ئەمریكایـــە، هیـــچ وەڵامێكیـــان 
بـــۆ گەلـــی ئەمریـــكا و ســـەركەوتنەكانی ئیـــدارەی 
ترەمـــپ پـــێ نییـــە، بۆیـــە لەســـەر ئاســـتی ناوخـــۆ 
ــێلی  ــپ پێشـ ــە ترەمـ ــەوەی كـ ــی ئـ ــە هەڵمەتـ كەوتنـ
ــەڵاتەكانی  ــردووە و دەسـ ــكای كـ ــتووری ئەمریـ دەسـ
خـــۆی وەك ســـەرۆك بەرامبـــەر بەهێزتریـــن كاندیـــدی 
دیموكراتـــەكان خـــراپ بەكارهێنـــاوە كـــە ئەویـــش 
ــەی  )جوزیـــف بایدن(ــــە، كـــە هەوڵیـــداوە لـــە رێگـ
حكومەتـــی ئۆكرانیـــاوە دۆســـیەی گەندەڵیـــی لەســـەر 
بكاتـــەوە، بـــەڵام وێـــڕای ئـــەوەی هەمـــوو هەوڵێكیـــان 
بـــە پشتبەســـتن بـــە زۆرینـــەی دیموكراتـــەكان لـــە 
ـــی  ـــەوەی ترەمـــپ دادگای ـــۆ ئ ـــس بەســـت، ب كۆنگرێ
بكرێـــت و پێـــش ئـــەوەی مـــاوەی ســـەرۆكایەتییەكەی 
لـــە ســـەرۆكایەتی دووربخرێتـــەوە،  بـــكات  تـــەواو 

بـــەڵام هەنگاوەكەیـــان ســـەركەوتوو نەبـــوو.
دووەمیـــان: ترەمـــپ و كۆمارییـــەكان هـــەر لـــە 
ســـەرەتای هەڵمەتـــی هەڵبژاردنەكانـــی ســـاڵی 2016 
ـــە  ـــكا ن ـــر ئەمری ـــدووە كـــە چیت ـــان راگەیان ـــەوە ئەوەی ـ
دەوڵـــەت دەڕووخێنێـــت نـــە هیـــچ دەوڵەتێـــك بونیـــاد 
دەنێتـــەوە، ئـــەم سیاســـەتە كـــە لـــە مـــاوەی 36 مانگـــی 
ـــە وردی جێبەجـــێ  ـــردوو لەلایـــەن ترەمپـــەوە زۆر ب راب
كـــراوە، بـــووە هـــۆكاری ئـــەوەی كێشـــەكانی جیهـــان 
بـــە گشـــتی و رۆژهەڵاتـــی ناوەڕاســـت بەتایبەتـــی 
زیاتـــر بـــێ چارەســـەر بمێننـــەوە، كـــە بـــووە كارتێكـــی 
بەهێـــز بـــە دەســـت دیموكراتەكانـــەوە بـــۆ ئـــەوەی بـــە 

نـــاو  رێگـــەی شكســـتی سیاســـەتی دەرەوە بێنـــە 
ســـەرۆكایەتی  هەڵبژاردنەكانـــی  هەڵمەتەكانـــی 
و لـــە هەڵبژاردنەكانـــدا بـــەكاری بهێنێـــن، بـــەڵام 
كاتێـــك ترەمـــپ لەگـــەڵ دەســـتپێكی ســـاڵی نـــوێ 
سیاســـەتێكی تـــازەی گرتەبـــەر، نـــەك هەمـــوو جیهـــان 
كۆمارییەكانـــی  پارتـــی  هەمـــووان  پێـــش  بەڵكـــو 
دوچـــاری شـــۆك و سەرســـوڕمانێكی گـــەورە كـــرد، 
لەســـەرووی هەمووشـــیانەوە هـــەردوو ســـەركردەی 
ـــە  ـــوون ل ـــە بریتـــی ب ـــی ك ـــی دیموكرات گـــەورەی پارت
)نانســـی بیلۆســـیی ســـەرۆكی ئێســـتای كۆنگرێـــس 
چاوەڕوانكـــراوی  كاندیـــدی  بایـــدن  جۆزیـــف  و 
داهاتـــووی  ســـەرۆكایەتیی  بـــۆ  دیموكراتـــەكان( 
ئەمریـــكا، ئـــەم شـــۆك و سەرســـوڕمانە گەیشـــتۆتە 
ئـــەو ئاســـتەی كـــە جۆزیـــف بایـــدن بڵێـــت، ترەمـــپ 
فتیلـــەی خســـتە نـــاو بارودەكـــە و هەڵیگیرســـاند، 
ئەمـــەش بـــەو مانایـــەی ئاگـــری شـــەڕێكی ئەوتـــۆ 
بێـــت،  مەحـــاڵ  كوژاندنـــەوەی  كـــە  دەكەوێتـــەوە 
نانســـی  كـــە  ئاســـتەی  ئـــەو  هەروەهـــا گەیشـــتە 
گەیانـــدە  ئەمریـــكای  ترەمـــپ  بڵێـــت،  بیلۆســـی 
مانایـــەی  بـــەو  ئەمـــەش  نەگەڕانـــەوە(  )خاڵـــی 
ترەمـــپ ئەمریـــكای دووچـــاری كارەســـاتێكی هێنـــدە 
ــاوە  ــا نەمـ گـــەورە كـــردووە، كـــە بـــواری ئـــەوەی تیـ
جارێكـــی دیكـــە ئەمریـــكا بگەڕێتـــەوە بـــۆ ئـــەو 
خاڵـــەی كـــە شـــكۆی خـــۆی وەك ســـۆپەر پاوەرێكـــی 
ئەگـــەر  بـــەڵام  دەكـــرد.  نمایـــش  تێـــدا  جیهانـــی 
ـــە هەڵوێســـتەكانی ترەمـــپ و ســـتافەكەی  ســـەرنج ل
ــەدا و  ــر لـــە یـــەك هەفتـ بدەیـــن لـــە مـــاوەی كەمتـ
ـــە چـــۆن هەمـــوو  ـــەوە، ك ـــەوە بكەین جەخـــت لەســـەر ئ
ئـــەوە  كردۆتـــەوە،  پێچەوانـــە  پێشـــبینییەكانی 
ـــك  ـــد خاڵێ ـــە چەن ـــە ب ـــەی ك ـــەم دەرەنجام ـــە ئ دەگەین

ــن: ــێ بكەیـ ــاژەی پـ ئامـ
1. لەگـــەڵ ئـــەوەی لـــە رۆژانـــی 3-8ی 1ی 
ترەمـــپ  لێدوانەكانـــی  و  تویـــت  هەمـــوو   ،2020
بـــە ئاراســـتەی هەڵگیرســـانی شـــەڕێكی گـــەورە 
ئاســـتی رۆژهەڵاتـــی  لەســـەر  بـــوون  و جیهانـــی 
پاســـداران  ســـوپای  كاتێـــك  بـــەڵام  ناوەڕاســـت، 
لـــە شـــەوی 8 لەســـەر 9ی 1ی 2020 هێرشـــی 
ئەمریـــكا  ســـەربازییەكانی  بنكـــە  ســـەر  كـــردە 
تویـــت هەمـــوو  یـــەك  بـــە  ترەمـــپ  لـــە عێـــراق، 
جیهانـــی ئـــارام كـــردەوە و، مەترســـیی شـــەڕێكی 
دواتریـــش  رۆژی  بـــۆ  و  دوورخســـتەوە  گـــەورەی 
چەنـــد  رۆژنامەنووســـیی  كۆنگرەیەكـــی  كـــە 

ئەوەی لە ساڵی 2020 بۆتە 
جێگەی سەرنج لەسەر ئیدارەی 
ترەمپ، ئەوەیە كە دۆناڵد 
ترەمپ لەگەڵ دەستپێكی ساڵدا، 
سیاسەتی دەرەوەی ئەكتیڤ 
دەكات و سیاسەتی ناوخۆی سڕ 
دەكات

دیموكراتەكان لەسەر ئاستی 
سیاسەتی ناوخۆ و دروستبوونی 
هەلێكی كاری زۆر و رێگرتن 
لە پەنابەران كە خواستی 
بەشێكی زۆری ئەمریكایە، هیچ 
وەڵامێكیان بۆ گەلی ئەمریكا و 
سەركەوتنەكانی ئیدارە ترەمپ 
پێ نییە

لەماوەی كەمتر لە هەفتەیەكدا 
و دوای هەڵكشانی ئاڵۆزییەكان 
لەگەڵ كۆماری ئیسلامی 
ئێراندا، جارێكی دیكە ئەمریكا 
و دەوڵەتانی ناتۆ گەیشتنە 
ئەو رێككەوتنەی كە رۆڵی 
ناتۆ لە رۆژهەڵاتی ناوەڕاستدا 
زیاتر بكرێت و ئەمریكاش 
پەیمانی داوە لە دابینكردنی 
خەرجییەكاندا بەشدارییەكی 
گەورە بكات و رەزیلی نەكات

ــام دا، جارێكـــی دیكـــە ئەگـــەری  خولەكیـــی ئەنجـ
شـــەڕیكی دیكـــەی دوورخســـتەوە، لـــە هەمانكاتـــدا 
ســـكێچەكانی سیاســـەتێكی تازەشـــی بـــۆ كێشـــەكانی 
مامەڵـــەی  شـــێوازی  و  ناوەڕاســـت  رۆژهەڵاتـــی 

لەگـــەڵ ئێـــران و عێـــراق خســـتەڕوو.
1ی  5ی  رۆژی  لـــە  ئـــەوەی  لەگـــەڵ   .2
2020، پەرلەمانـــی عێـــراق بڕیـــاری دا كـــە داوا 
ـــەوەی كۆتایـــی  ـــۆ ئ ـــكات ب ـــراق ب ـــە حكومەتـــی عێ ل
بـــە بوونـــی هێـــزە بیانییـــەكان بەگشـــتی و هێزەكانـــی 
ئەمریـــكا بەتایبەتـــی لـــە عێراقـــدا بهێنێـــت، هەروەهـــا 
وێـــڕای ئـــەوەی ســـەرۆك وەزیرانـــی كاربەڕێكـــەری 
لـــە  ئەمریـــكای  باڵیـــۆزی  بانگهێشـــتی  عێـــراق 
پێـــی  فەرمـــی  بـــە  ئـــەوەی  بـــۆ  كـــرد  بەغـــدا 
رابگەیەنێـــت كـــە پێویســـتە ئەمریـــكا هێزەكانـــی لـــە 
عێـــراق بكشـــێنێتەوە، بـــۆ ئەمـــەش وێـــڕای ئـــەوەی لـــە 
رۆژانـــی 5-9ی 1ی 2020، تویـــت و لێدوانەكانـــی 
بـــوون  هەڕەشـــەئامێز  عێـــراق  بەرامبـــەر  ترەمـــپ 
بـــەو ئاراســـتەیەی كـــە ئەمریـــكا ســـزایەكی زۆر 
گـــەورە و تونـــد دەخاتـــە ســـەر حكومەتـــی عێـــراق، 
لـــە دوای رۆژی 9ی 1ی 2020،  بـــەڵام هـــەر 
دەبینیـــن سیاســـەتێكی نـــەرم بەرامبـــەر حكومەتـــی 
1ی  10ی  رۆژی  لـــە  و  دەكات  پیـــادە  عێـــراق 
2020، وتەبێـــژی وەزارەتـــی دەرەوەی ئەمریـــكا لـــە 
ـــەر  ـــراق ه ـــد، عێ ـــی فەرمیـــدا رایگەیان بەیاننامەیەك
هاوپەیمانـــی ئەمریكایـــە و هێزەكانیشـــیان هـــەر لـــە 
عێراقـــدا دەمێننـــەوە و لەســـەر ئاســـتی ئابـــووری و 
دارایـــی و ئاســـایش و دیپلۆماتـــی پەیوەندییـــەكان 

ــەوە. ــر دەكەنـ بەهێزتـ
3. لەگـــەڵ ئـــەوەی لـــە مـــاوەی 36 مانگـــی 
ـــی  ـــكا لەگـــەڵ دەوڵەتان ـــی ئەمری ـــردوودا پەیوەندی راب
ناتـــۆ جۆرێـــك لـــە دوڕدوونگـــی و بـــێ متمانەیـــی 
تـــێ كەوتبـــوو، ئەمـــەش لـــەو روانگەیـــەوە كـــە چیتـــر 
نابێـــت ئـــەو وڵاتانـــە بـــە پـــارەی ئەمریـــكا بپارێزرێـــن، 
بـــەڵام لەمـــاوەی كەمتـــر لـــە هەفتەیەكـــدا و دوای 
كۆمـــاری  لەگـــەڵ  ئاڵۆزییـــەكان  هەڵكشـــانی 
ئیســـامی ئێرانـــدا، جارێكـــی دیكـــە ئەمریـــكا و 
ئـــەو رێككەوتنـــەی  دەوڵەتانـــی ناتـــۆ گەیشـــتنە 
ناوەڕاســـتدا  رۆژهەڵاتـــی  لـــە  ناتـــۆ  رۆڵـــی  كـــە 
زیاتـــر بكرێـــت و ئەمریـــكاش پەیمانـــی داوە لـــە 
دابینكردنـــی خەرجییەكانـــدا بەشـــدارییەكی گـــەورە 

بـــكات و رەزیلـــی نـــەكات.
زیاتـــر  سیاســـی  چاودێرێكـــی  وەك  ئەگـــەر 

بكەیـــن،  وەرچەرخانـــە  ئـــەم  لەســـەر  هەڵوەســـتە 
دەبینیـــن، ئـــەم ڤێرژنـــە تازەیـــەی سیاســـەتی دەرەوەی 
ئەمریـــكا لەســـەر ئاســـتی جیهـــان و رۆژهەڵاتـــی 
ناوەڕاســـت، بارودۆخێكـــی تـــازەی لـــە هاوكێشـــە 
سیاســـییەكاندا دروســـت كـــردووە، ئـــەم بارودۆخـــە 
رۆحانـــی  حەســـەن  كـــە  جۆرەیـــە  بـــەو  تازەیـــەش 
)ســـەرۆك كۆمـــاری ئێـــران( لـــە هەفتـــەی رابـــردوو 
و دوای هێرشـــەكانی ســـوپای پاســـداران بـــۆ ســـەر 
ـــە عێـــراق، بڵێـــت:  بنكـــە ســـەربازییەكانی ئەمریـــكا ل
»ئێـــران هیـــچ هێزێكـــی بەوەكالەتـــی نییـــە، لەمـــەش 
زیاتـــر حەســـەن رۆحانـــی جەختـــی لەســـەر ئـــەوە 
كـــردەوە كـــە هێزەكانـــی حەشـــدی شـــەعبی بـــۆ دەبێـــت 
هێـــزی بەوەكالەتـــی ئێـــران بـــن كـــە ئێســـتا ئـــەو 
ـــی  ـــزە چەكدارەكان ـــە هێ ـــێكن ل ـــا بەش ـــە یاس ـــە ب هێزان
عێـــراق و لـــە نـــاو حكومـــەت و پەرلەمانـــی عێراقـــدا 
بەشـــدارن و رۆڵیـــان هەیـــە؟ هەروەهـــا بۆچـــی دەبێـــت 
حزبـــوڵای لوبنانـــی هێزێكـــی بەوەكالەتـــی ئێـــران 
بـــن، لـــە كاتێكـــدا خۆیـــان بەشـــێكن لـــە دەوڵـــەت و 
حكومەتـــی لوبنـــان، بـــە هەمـــان شـــێوە ســـەبارەت 
بـــە لیواكانـــی فاتیمـــە و زەینـــەب لـــە ســـووریا و 

ــەن. ــە یەمـ ــییەكانیش لـ حوسـ
كۆمـــاری  ســـەرۆك  رۆحانـــی  گوتـــارەی  ئـــەم 
ئێـــران، ئاماژەیـــە بـــۆ مامەڵەیەكـــی نوێـــی كۆمـــاری 
ــە  ــەت، بـ ــكادا وەك دەوڵـ ــەڵ ئەمریـ ــامی لەگـ ئیسـ
دیوێكـــی دیكـــەدا وەڵامدانـــەوەی ئـــەو قســـەیەی 
كیســـنجەرە كـــە بـــەم ســـاڵانەی دوایـــی گوتـــی: 
»دەبێـــت ئێـــران خـــۆی یەكایـــی بكاتـــەوە، بـــەوەی 
ئایـــا وەك دەوڵـــەت مامەڵـــەی لەگـــەڵ بكرێـــت، یـــان 
دەرەوەی  دەیەوێـــت هەنـــاردەی  كـــە  وەك شـــۆڕش 

بـــكات..«
ئـــەم وەرچەرخانانـــەی كـــە لەمـــاوەی كەمتـــر لـــە 
هەفتەیەكـــدا لەســـەر ئاســـتی سیاســـەتی ئەمریـــكا 
ـــۆ هیـــچ  ـــاراوە، ب ـــۆ رۆژهەڵاتـــی ناوەڕاســـت هاتنەئ ب
لایـــەك ئامـــاژەی ســـەركەوتن و شكســـت نیـــن، بـــەڵام 
بـــۆ هەمـــوو لایـــەك ئاماژەیـــە بـــۆ خۆئامادەكـــردن بـــۆ 

ـــازە. ـــردن لەگـــەڵ سیاســـەتێكی ت مامەڵەك
مامەڵـــەی  و   2020 ســـاڵی  عێراقـــی   

هاوپەیمانـــان و  ئەمریـــكا  لەگـــەڵ 
عێـــراق وەك دەوڵـــەت و دامـــەزراوە دەوڵەتییەكانـــی، 
سیاســـەتی  داڕشـــتنی  لـــە  لاوازی  رۆڵێكـــی 
دەوڵەتـــی عێراقـــدا بەرجەســـتە كـــردووە و ئـــەوەی 
ـــە  ـــەم دەوڵەت ـــا ئێســـتا سیاســـەت و ســـتراتیژیی ئ هەت

ئەم وەرچەرخانانەی كە لەماوەی 
كەمتر لە هەفتەیەكدا لەسەر 

ئاستی سیاسەتی ئەمریكا 
بۆ رۆژهەڵاتی ناوەڕاست 

هاتنەئاراوە، بۆ هیچ لایەك 
ئاماژەی سەركەوتن و شكست 
نین، بەڵام بۆ هەموو لایەك 
ئاماژەیە بۆ خۆئامادەكردن بۆ 

مامەڵەكردن لەگەڵ سیاسەتێكی 
تازە

عێراق وەك دەوڵەت و دامەزراوە 
دەوڵەتییەكانی، رۆڵێكی لاوازی 
لە داڕشتنی سیاسەتی دەوڵەتی 
عێراقدا بەرجەستە كردووە و 
ئەوەی هەتا ئێستا سیاسەت 
و ستراتیژیی ئەم دەوڵەتە و 

دامەزراوەكانی ئاراستە كردووە، 
هێزەكانی حەشدی شەعبین

ئەگەر بیانەوێت چوارچێوەی 
عەقیدەیی خۆیان بكەن بە 

مەتبەخی دروستكردن و داڕشتنی 
ئەو سیاسەت و ستراتیژەی 
كە ناسنامەی دەوڵەت لە 

عێراق دابماڵن و وەك هێزێكی 
میلیشیایی مامەڵە لەگەڵ كۆی 
دەوڵەتانی ناوچەكەدا بكەن، 

ئەوا ئەمە نە كۆمەڵگەی 
نێودەوڵەتی و نە ئەمریكاش 

قبووڵی ناكەن و بایكۆتی عێراق 
دەكەن

هێزەكانـــی  كـــردووە،  ئاراســـتە  دامەزراوەكانـــی  و 
حەشـــدی شـــەعبین. 

هێزەكانـــی  نییـــە  ئـــەوە  كێشـــەكە  ئێســـتادا  لـــە 
حەشـــدی شـــەعبی و فراكســـیۆنە پەرلەمانییەكانیـــان 
ســـتراتیژییەتی  و  سیاســـەت  ئاراســـتەی  چـــۆن 
بـــەڵام  دادەڕێـــژن،  عێـــراق  نـــاوی  بـــە  دەوڵەتێـــك 
كێشـــەكە ئەوەیـــە ئایـــا ئـــەم سیاســـەت و ســـتراتیژە 
تایبـــەت دەبێـــت بـــە وێناكردنـــی عێـــراق لـــە نـــاو 
دەبێـــت  تایبـــەت  یـــان  نێودەوڵەتیـــدا،  كۆمەڵگـــەی 
بـــە وێناكردنـــی عێـــراق وەك دەوڵەتێـــك كـــە بیەوێـــت 

هەنـــاردەی شـــۆڕش بـــۆ دەرەوە بـــكات.
لـــە حاڵەتـــی یەكەمـــدا ئەگـــەر هێزەكانـــی حەشـــدی 
شـــەعبی و فراكســـیۆنە پەرلەمانییەكانیـــان بیانەوێـــت 
چوارچێـــوەی عەقیدیـــی خۆیـــان بكەنـــە مەتبەخـــی 
دروســـتكردنی سیاســـەت و ســـتراتیژیان بـــۆ دەوڵەتـــی 
عێـــراق و لـــە چوارچێـــوەی ئـــەم سیاســـەت و ســـتراتیژە 
مامەڵـــە لەگـــەڵ كـــۆی كۆمەڵگـــەی نێودەوڵەتیـــدا 
بكـــەن، بـــە ویایەتـــە یەكگرتووەكانـــی ئەمریكاشـــەوە، 
بایكۆتـــی  نێودەوڵەتـــی  كۆمەڵگـــەی  نـــە  ئـــەوا 
ــش  ــی عێراقیـ ــە دەوڵەتـ ــراق دەكات و نـ ــی عێـ دەوڵەتـ
ــەڵام  ــی دەكات، بـ ــەی نێودەوڵەتـ ــی كۆمەڵگـ بایكۆتـ
ئەگـــەر بیانەوێـــت چوارچێـــوەی عەقیدەیـــی خۆیـــان 
ـــەو  ـــە مەتبەخـــی دروســـتكردن و داڕشـــتنی ئ بكـــەن ب
سیاســـەت و ســـتراتیژەی كـــە ناســـنامەی دەوڵـــەت 
لـــە عێـــراق دابماڵـــن و وەك هێزێكـــی میلیشـــیایی 

ناوچەكـــەدا  دەوڵەتانـــی  كـــۆی  لەگـــەڵ  مامەڵـــە 
بكـــەن، ئـــەوا ئەمـــە نـــە كۆمەڵگـــەی نێودەوڵەتـــی و 
ـــراق  ـــی عێ ـــەن و بایكۆت ـــی ناك ـــكاش قبووڵ ـــە ئەمری ن
دەكـــەن، لەبـــەر ئـــەوەی ناســـنامەی ئـــەو دەوڵەتـــە 
هاوچەرخـــەی لـــێ دادەماڵدرێـــت كـــە پابەنـــدی یاســـا 

نێودەوڵەتییـــەكان بێـــت.
مامەڵـــەی  شـــێوازی  لـــە  وەك  هەرحـــاڵ  بـــە 
عێراقـــدا  دەوڵەتییەكانـــی  دامـــەزراوە  و  دەوڵـــەت 
لـــە چەنـــد رۆژی رابـــردووەوە تێبینیـــی دەكەیـــن، 
ـــەرۆكایەتیی  ـــەت و س ـــی هەڵوێســـتی حكوم بەتایبەت
كۆمـــاری عێـــراق بەرامبـــەر بـــە هێرشـــەكانی ســـوپای 
ـــكا  ـــۆ ســـەر بنكـــە ســـەربازییەكانی ئەمری پاســـداران ب
لـــە عێراقـــدا، هەروەهـــا دروســـتبوونەوەی جۆرێـــك 
نێـــوان  لـــە  دیپلۆماتـــی  تەلەفۆنیـــی  پەیوەندیـــی 
وەزیـــری دەرەوەی ئەمریـــكا و ســـەرۆك وەزیرانـــی 
كاربەڕێكـــەری عێـــراق و نەرمبوونـــی هەڵوێســـتی 
حكومەتـــی عێـــراق ســـەبارەت بـــە جێبەجێكردنـــی 
كشـــانەوەی  بـــۆ  عێـــراق  پەرلەمانـــی  بڕیارەكـــەی 
هێزەكانـــی ئەمریـــكا، لەمـــەش گرنگتـــر نەبوونـــی 
كاردانـــەوە دژی هێزەكانـــی ئەمریـــكا لـــە عێراقـــدا 
لەلایـــەن هێزەكانـــی حەشـــدی شـــەعبی، بەتایبەتـــی 
ئەوانـــەی لـــە رووی عەقیدییـــەوە پابەنـــدی سیســـتمی 
ولایەتـــی فەقیهـــن، ئـــەوا ئـــەوەی لـــێ دەخوێندرێتـــەوە 
بارودۆخەكـــە  زیاتـــر  نەیەوێـــت  عێراقیـــش  كـــە 
هەڵبكشـــێت و بكەوێتـــە بارودۆخێكـــەوە كـــە لەســـەر 

ـی
سـ
ـــا
سیـ

خەریكە ئەو قەناعەتە لای 
هێزە سەرەكییەكانی شیعەی 
عێراق و هەروەها مەرجەعییەتی 
نەجەفیش دروست دەبێت، كە 
دەبێت بە شێوەیەكی ئارام و 
دانبەخۆداگرتن مامەڵە لەگەڵ 
ئەم واقیعە تازەیە بكرێت، 
لەبەر ئەوەیبچووكترین هەڵە 
ئاراستەی دەوڵەتی عێراق 
بەگشتی و حوكمڕانیی شیعە 
بەتایبەتی بەرەو ئایندەیەكی 
نادیار دەبات

ئاســـتی جیهـــان وەك دەوڵـــەت بایكـــۆت بكرێـــت.
حكومەتـــی ئێســـتای عێـــراق جیـــا لـــەوەی ئێســـتا 
هەمانكاتـــدا  لـــە  كاربەڕێكـــەرە،  حكومەتێكـــی 
بارودۆخێكـــی  لـــە  تێیـــدا  سیاســـیش  پڕۆســـەی 
پڕۆســـە  ناتوانرێـــت  كـــە  ئاڵۆزدایـــە  هێنـــدە 
لـــە  رێكبخرێتـــەوە،  پێویســـت  وەك  سیاســـییەكە 
بەرامبەریشـــدا هەڕەشـــەی دووبـــارە ســـەرهەڵدانەوە 
داعشـــیش  تیرۆریســـتانی  خۆڕێكخســـتنەوەی  و 
بۆتـــە مەترســـییەكی گەورەتـــر بـــۆ ســـەر ئاســـایش 
و ســـەقامگیری لـــە شـــارەكانی دیكـــەی عێراقـــدا 
)بێجگـــە لـــە هەرێمـــی كوردســـتان( هـــەر بۆیـــە لـــەم 
بارودۆخـــە ئاڵـــۆزەدا خەریكـــە ئـــەو قەناعەتـــە لای 
هێـــزە ســـەرەكییەكانی شـــیعەی عێـــراق و هەروەهـــا 
مەرجەعییەتـــی نەجەفیـــش دروســـت دەبێـــت، كـــە 
دانبەخۆداگرتـــن  و  ئـــارام  شـــێوەیەكی  بـــە  دەبێـــت 
مامەڵـــە لەگـــەڵ ئـــەم واقیعـــە تازەیـــە بكرێـــت، لەبـــەر 
دەوڵەتـــی  ئاراســـتەی  هەڵـــە  بچووكتریـــن  ئـــەوەی 
عێـــراق بەگشـــتی و حوكمڕانیـــی شـــیعە بەتایبەتـــی 

بـــەرەو ئایندەیەكـــی نادیـــار دەبـــات.
ـــا ئێســـتا هەرێمـــی  ـــۆزەدا ت ـــەم هاوكێشـــە ئاڵ ـــاو ئ لەن
بـــۆ  ئەرێنیـــی  و  گرنـــگ  رۆڵێكـــی  كوردســـتان 
لەمەشـــدا  گێـــڕاوە،  بارودۆخەكـــە  هێوركردنـــەوەی 
وێـــڕای ئـــەوەی هێشـــتا بـــە تەواوەتـــی هەڵچوونـــی 
دانەمركاوەتـــەوە،  شـــەعبی  حەشـــدی  هێزەكانـــی 
راســـتییە  لـــەو  راستەشـــەوە  لـــەم  خەریكـــە  بـــەڵام 

راســـتكردنەوەی  بـــۆ  ئاراســـتە  كـــە  تێدەگـــەن، 
ــەوە  ــەو پەیامـ ــدا لـ ــە عێراقـ ــداری لـ پڕۆســـەی دەوڵەتـ
ــی  ــعود بارزانـ ــەرۆك مسـ ــە سـ ــت كـ ــەرچاوە دەگرێـ سـ
ـــەر  ـــد و لەس ـــی رایگەیان ـــی عێراق ـــەواوی گەلان ـــۆ ت ب
ئاســـتی ســـەرۆكایەتییەكانی هەرێمـــی كوردســـتانیش 
ـــەم پەیامـــەی ســـەرۆك  هەوڵێكـــی جـــددی دراوە كـــە ئ
ــتی  ــەت و هەڵوێسـ ــاو سیاسـ ــە نـ ــی لـ ــعود بارزانـ مسـ
هەرێمـــی كوردســـتاندا بەرامبـــەر كـــۆی كێشـــەكان 
بەتایبەتـــی  عێـــراق  كێشـــەكانی  و  بەگشـــتی 
رەنگدانـــەوەی ئەرێنـــی هەبێـــت و، ســـەردانی رۆژی 
شـــەمەی رابـــردووی د.عـــادل عەبدولمەهـــدی ســـەرۆك 
ـــاوەری شـــاندێكی  ـــە ی ـــراق ب ـــی عێ ـــی حكومەت وەزیران
بـــاڵا بـــۆ هەرێمـــی كوردســـتانیش ئاماژەیەكـــی گرنگـــە 
ــعود  ــەرۆك مسـ ــەی سـ ــە پەیامەكـ ــتن لـ ــۆ تێگەیشـ بـ
بارزانـــی، كـــە ئەمـــەش هەمـــان ئـــەو پەیامەیـــە كـــە لـــە 
ســـاڵی 2002 لـــە كۆنگـــرەی ئۆپۆزســـیۆنی عێـــراق 
ــوودیان لـــێ  ــەڵام سـ ــدن، بـ ــدەن پێـــی راگەیانـ ــە لەنـ لـ
وەرنەگـــرت، بۆیـــە ئەگـــەر ئێســـتا ســـوود لـــە لۆژیكـــی 
ـــە  ـــتە ل ـــی وەربگـــرن، راس ـــەرۆك بارزان ـــەی س پەیامەك
رووی زەمەنـــەوە زۆر درەنگـــە، بـــەڵام تـــا ئێســـتاش 
ــە  ــراق لـ ــەوەی عێـ ــا لـ ــە جیـ ــتەیە كـ ــە راسـ ــەو رێگـ ئـ
كارەســـاتێكی گـــەورە دوور دەخاتـــەوە، لـــە هەمانكاتـــدا 
دەبێتـــە دەروازەیـــەك بـــۆ ئـــەوەی پڕۆســـەی سیاســـیی 
ناســـنامەی  كـــە  رێكبخرێتـــەوە  بەوجـــۆرە  عێـــراق 

ــەوە. ــراق بداتـ ــی عێـ ــە دەوڵەتـ ــەت بـ دەوڵـ

لەناو ئەم هاوكێشە ئاڵۆزەدا 
تا ئێستا هەرێمی كوردستان 
رۆڵێكی گرنگ و ئەرێنیی بۆ 
هێوركردنەوەی بارودۆخەكە 

گێڕاوە، لەمەشدا وێڕای 
ئەوەی هێشتا بە تەواوەتی 

هەڵچوونی هێزەكانی حەشدی 
شەعبی دانەمركاوەتەوە، بەڵام 

خەریكە لەم راستەشەوە لەو 
راستییە تێدەگەن، كە ئاراستە 

بۆ راستكردنەوەی پڕۆسەی 
دەوڵەتداری لە عێراقدا لەو 
پەیامەوە سەرچاوە دەگرێت 
كە سەرۆك مسعود بارزانی 
بۆ تەواوی گەلانی عێراقی 

رایگەیاند 

عێراق لە رووی سەربازییەوە
لە بارێكی پشێویدایە و

بڕیاری دەركردنی هێزەكانی 
ئەمریكا زۆر هەڵە بوو

بابەكر زێباری
سوپاسالاری پێشووی سوپای عێراق بۆ گوڵان: 

* لـــە ســـاڵی 2011 و لـــە كاتـــی كشـــانەوەی 
هێزەكانـــی ئەمریـــكا لـــە عێـــراق، ئـــەو كات كـــە 
سوپاســـالاری عێـــراق بوویـــت، ئامـــاژەت بـــەوە كـــرد 
كـــە عێـــراق هەتـــا 10 ســـاڵی دیكـــەش پێویســـتی 
ـــوو  ـــەوە ب ـــە، ئ ـــكا هەی ـــی ئەمری ـــەوەی هێزەكان ـــە مان ب
پێشـــبینیەكانت راســـت بـــوون و دوای كشـــانەوەی 
هێزەكانـــی ئەمریـــكا داعـــش خەلافەتـــی راگەیانـــد، 
ئێســـتا جارێكـــی دیكـــە پەرلەمانـــی عێـــراق لـــە 
بڕیارێكـــدا داوا لـــە حكومـــەت دەكات هێزەكانـــی 
ئەمریـــكا لـــە عێـــراق بچنـــە دەرەوە، ئایـــا چـــۆن 
دەرهاویشـــتە  و  دەكەیـــت  بڕیـــارە  ئـــەم  ســـەیری 

خراپەكانـــی ئـــەم بریـــارەی پەرلەمـــان چیـــن؟ 
ـــوو،  ـــە ب ـــە راســـتیدا ئەمـــە بڕیارێكـــی زۆر هەڵ - ل
هاوشـــێوەی ســـاڵی 2011 كـــە هێزەكانـــی ئەمریـــكا 
كشـــانەوە لـــە كاتێكـــدا هێشـــتا ســـوپای عێـــراق نـــۆ 
ســـاڵی مابـــوو لـــە رووی ئامـــادەكاری و پڕچەككـــردن 
تـــەواو  پێداویســـتییەكانی  هێشـــتا  و  مەشـــقەوە  و 
نەكرابـــوو، ئـــەوە بـــوو هاوپەیمانـــان چەندیـــن ملیـــار 
دواتـــر  كـــردو  خـــەرج  ســـوپایەدا  لـــەو  دۆلاریـــان 
جێیـــان هێشـــت، ســـەرەنجامەكەش ئـــەوە بـــوو كـــە 
بـــە هاتنـــی داعـــش ئـــەو ســـوپایە بـــە یەكجـــاری 
لەبەریـــەك هەڵوەشـــایەوە، واتـــە چـــوار فیرقـــەی ســـوپا 
بـــە تێكـــڕا و بـــە چەكـــەوە لـــە ناوچـــوون، ئێســـتاش 
ســـوپای عێـــراق ســـوپایەكی لەبەریـــەك هەڵوەشـــاوەیە، 
چونكـــە گـــورزی زۆری بەركەوتـــووە و تەنانـــەت 
لـــە رووی ژمارەشـــەوە كێشـــەی هەیـــە، دەبـــوو هـــەر 
فەوجێـــك 750 كـــەس بێـــت، كەچـــی نەبۆتـــە 200 
كـــەس، لـــە هەمـــان كاتـــدا دروســـتبوونی حەشـــدیش 
ســـوپا  ســـەر  لـــە  نەرێنیـــی  زۆر  كاریگەرییەكـــی 
دروســـت كـــردووە، هـــەم لـــە رووی مەعنـــەوی و 
ـــی حەشـــدی  ـــە رووی سەربازییشـــەوە، هێزەكان هـــەم ل

شـــەعبی لـــە نێـــو خۆیانـــدا یـــەك نیـــن، هەروەهـــا 
لەگـــەڵ ســـوپا و لەگـــەڵ پۆلیســـی فیدڕاڵییـــش 
یـــەك نیـــن، واتـــە هەمـــوو ئـــەم هێزانـــە لەگـــەڵ 
كـــە  بڵێیـــن  بتوانیـــن  رەنگـــە  جیـــاوازن،  یەكـــدی 
ــاوە.  ــارادا نەمـ ــە ئـ ــردن لـ فەرماندەیـــی و كۆنتڕۆڵكـ
ئەمـــە لـــە روانگـــە ســـەربازییەكەوە. ئـــەوەی پەیوەســـت 
ـــەوا ئەگـــەر بێـــت و  ـــە ئابوورییەكـــەوە ئ ـــە لایەن ـــت ب بێ
ئەمریـــكا ئابڵوقـــە لەســـەر عێـــراق دابنێـــت، ئـــەوا ئـــەم 
وڵاتـــە ناتوانێـــت بەرگـــەی ئـــەم ئابڵوقەیـــە بگرێـــت، 
چونكـــە عێـــراق لەپـــاش ئـــەو ئابڵۆقـــە ئابوورییـــەی 
بـــوو،  لەســـەری  لـــە ســـەردەمی رژێمـــی ســـەدام 
جارێكـــی دیكـــە ئـــەو توانـــا و ئیمكانیاتـــەی نییـــە 
كـــە بتوانێـــت رووبـــەڕووی ئابڵۆقەیەكـــی دیكـــەی 
پەیوەســـتە  دیكـــە  لایەنێكـــی  ببێتـــەوە.  ئابـــووری 
ـــێ  ـــی شـــەڕ و ململان ـــراق ببێتـــە گۆڕەپان ـــەوەی عێ ب
كـــە ئەمـــە دەرئەنجامێكـــی زۆر نەخـــوازراوە. لەبـــەر 
ئـــەوە دەتوانـــم بڵێـــم كـــە ئەوانـــەی بڕیـــاری دەركردنـــی 
ـــە دەســـتی  ـــان دا، دەســـەڵاتیان ل ـــی ئەمریكای هێزەكان

ــوون. ــتەكراو بـ ــووە و ئاراسـ ــدا نەبـ خۆیانـ
داعـــش  تیرۆریســـتانی  مەترســـیی  هێشـــتا   *
تـــەواو نەبـــووە و ئێســـتا خەریكـــی خۆڕێكخســـتنەوەن، 
ئایـــا ئەگـــەر ئەمریـــكا و دەوڵەتانـــی هاوپەیمانیـــی 
ـــان  ـــەن، مەزندەت ـــراق نەك ـــاوكاری عێ دژی داعـــش ه
ـــەرهەڵدانەوەی داعـــش چـــۆن  ـــییەكانی س ـــۆ مەترس ب

دەبێـــت؟ 
لـــەو  تیرۆریســـتان  كات  هەمـــوو  بێگومـــان   -
ناوچـــە و شـــوێنانە ســـەرهەڵدەدن كـــە ســـەقامگیری 
ــراپ  ــی خـ ــە بارودۆخێكـ ــت و لـ ــی نەبێـ و ئەمنییەتـ
و شـــپرزەدا بێـــت، ئێمـــە دەزانیـــن كـــە داعـــش لەنـــاو 
نەچـــووە، واتـــە راســـتە تیرۆریســـتانی داعـــش چەندیـــن 
ــەركردە و  ــوو و سـ ــتدا بـ ــە دەسـ ــان لـ ــار و ناوچەیـ شـ

هـــەروەك ئاشـــكرایە لـــە ئێســـتادا عێـــراق لـــە بارودۆخێكـــی نالەباردایـــە و كەوتۆتـــە ژێـــری كاریگەریـــی 
ململانێكانـــی نێـــوان ئەمریـــكا و ئێرانـــەوە، بڕیارەكـــەی ئـــەم دواییـــەی ئەنجومەنـــی نوێنەرانـــی عێراقیـــش 
بـــۆ دەركردنـــی هێزەكانـــی ئەمریـــكا مەترســـیی ئـــەوە دروســـت دەكات كـــە ســـیناریۆی ســـاڵی 2011ی 
ـــۆ قســـەكردن لەســـەر كاریگـــەری و  ـــارا، ب ـــر ســـەرهەڵدانی داعـــش بێتەوەئ كشـــانەوەی هێزەكانـــی ئەمریـــكا و دوات
دەرهاویشـــتەكانی ئـــەم بڕیـــارە و چەنـــد پرســـێكی دیكـــەی پەیوەندیـــدار، گـــوڵان دیمانەیەكـــی لەگـــەڵ بابەكـــر 

ــام دا.  ــراق ئەنجـ ــوپای عێـ ــووی سـ ــالاری پێشـ ــاری سوپاسـ زێبـ

ئەوانەی بڕیاری دەركردنی 
هێزەكانی ئەمریكایان دا، 

دەسەڵاتیان لە دەستی خۆیاندا 
نەبووە و ئاراستەكراو بوون

پێشتر زۆربەی داعشەكان بیانی 
بوون، بەڵام ئێستا عێراقین و 

دەتوانن خۆیان بپارێزن و بە رۆژ 
كاری خۆیان بكەن و لە شەویشدا 

ببنەوە داعش و كەسیش 
نەیانناسێت

هەرێمی كوردستان زۆر مەترسیی 
داعشی لەسەر نییە، چونكە 
داعش هەرچی بكات، توانا 
و هێزی لەو ئاستەدا نییە، 
ئەمەش بەتایبەتی بە هۆی 
ئەو هێڵی بەرگرییەی هێزی 
پێشمەرگە كە لە سنوورەكاندا 
هەمانە

ئەوەی ترەمپ دەیڵێت كە ئەگەر 
هێزەكانمان لە عێراق دەرچوون، 
دەبێت حكومەتی عێراقی یەك 
تریلیۆن دۆڵارمان پێ بداتەوە، 
مانای ئەوەیە كە ئەمریكا لە 
عێراق ناكشێتەوە، چونكە یەك 
تریلۆن دۆلار بودجەی 12 ساڵی 
عێراق دەكات

چۆن دەبێت هێزێك سەر بە 
سیستمی بەرگریی وڵاتەكە بێت 
و بچێت لە وڵاتەكەی خۆیدا 
هێرش بكاتە سەر باڵیۆزخانەی 
وڵاتێك؟ 

تا ئێستا ئێمە وەك هەرێمی 
كوردستان لەگەڵ هاوپەیمانان 
پەیوەندی و هەماهەنگیی 
باشمان هەیە

ــوو،  ــان هەبـ ــق و حەوانەویـ ــان و مەشـ ــوێنی راهێنـ شـ
ئێســـتا ئەوانەیـــان لەدەســـتچووە، بـــەڵام داعـــش ئێســـتا 
بـــە شـــێوەی پارتیزانـــی شـــەڕ لەگـــەڵ هاوپەیمانـــان 
داعشـــەكان  زۆربـــەی  پێشـــتر  دەكات،  عێـــراق  و 
بیانـــی بـــوون، بـــەڵام ئێســـتا عێراقیـــن و دەتوانـــن 
خۆیـــان بپارێـــزن و بـــە رۆژ كاری خۆیـــان بكـــەن و لـــە 
شەویشـــدا ببنـــەوە داعـــش و كەســـیش نەیانناســـێت، 
ـــی  ـــە لایەك ـــە، ل ـــییەكی زۆر گەورەی ئەمـــەش مەترس
دیكـــەوە ئـــەو داعشـــانەی خۆیـــان حەشـــار دابـــوو، 
دێنـــەوە و ئێســـتا لـــە ناوچـــەی شـــنگال هـــەن و 

ــووە. ــت بـ ــەوێ دروسـ ــی لـ ــن مەترسـ مەزنتریـ
ـــە  ـــكا ل ـــی ئەمری ـــان كشـــانەوەی هێزەكان * بێگوم
كۆتایـــی ســـاڵی 2011 و پاشـــانیش ســـەرهەڵدانی 
داعـــش لـــە ســـاڵی 2014، كاریگـــەری لـــە ســـەر 
ــەورە  ــوو، كەوتینـــە شـــەڕێكی گـ ــتانیش هەبـ كوردسـ
لەگـــەڵ تیرۆریســـتانی داعـــش و قوربانییەكـــی زۆر 
ــت  ــا دەبێـ ــوە ئایـ ــی ئێـ ــە بۆچوونـ ــمان دا، بـ گەورەشـ
ــەم  ــەڵ ئـ ــە لەگـ ــۆن مامەڵـ ــتان چـ هەرێمـــی كوردسـ
ـــت كار لەگـــەڵ  ـــد دەتوانێ ـــكات و تاچەن ـــە ب بارودۆخ
ـــۆ  هاوپەیمانیـــی نێودەوڵەتـــی دژی داعـــش بـــكات، ب

ئـــەوەی كوردســـتان ســـەلامەت و پارێـــزراو بێـــت؟
- هەرێمـــی كوردســـتان ئێســـتا زۆر مەترســـیی 
ــە داعـــش هەرچـــی  ــە، چونكـ ــەر نییـ ــی لەسـ داعشـ
بـــكات، توانـــا و هێـــزی لـــەو ئاســـتەدا نییـــە، ئەمـــەش 
بەتایبەتـــی بـــە هـــۆی ئـــەو هێڵـــی بەرگرییـــەی هێـــزی 
ــەڵام  ــە، بـ ــنوورەكاندا هەمانـ ــە سـ ــە لـ ــمەرگە كـ پێشـ
لێـــرە و لـــەوێ دەتوانـــن هەنـــدێ كاری تیرۆریســـتی 
ــوژی  ــردەی خۆكـ ــان كـ ــەوەی بۆمبێـــك، یـ و تەقاندنـ
ئەنجـــام بـــدەن. بـــۆ وەڵامـــی پرسیارەكەشـــتان كـــە 
لەگـــەڵ  مامەڵـــە  چـــۆن  كوردســـتان  هەرێمـــی 
ئـــەم بارودۆخـــە بـــكات، مـــن پێـــم وایـــە هەرێمـــی 
ـــە كـــردووە،  ـــە جووڵ ـــە نەرمـــی دەســـتی ب كوردســـتان ب
ئـــەوە بـــوو پەیامـــی جەنابـــی ســـەرۆك بارزانـــی زۆر 
روون و راشـــكاو بـــوو، هەروەهـــا پەیامـــی ســـەرۆكی 
هەرێـــم زۆر نـــەرم بـــوو، ئێمـــە دەزانیـــن كوردســـتان نـــە 
دژی ئێرانـــە و نـــە دژی ئەمریكایـــە و ئێمـــە دۆســـتی 
هەردووكیانیـــن، بـــەڵام رەنگـــە كێشـــەكە ئـــەوە بێـــت كـــە 
ـــەی  ـــتی لایەنەك ـــە دۆس ـــت ئێم ـــی نەبێ ـــك قبوڵ لایەنێ
ــن  ــەو بیـ ــتی ئـ ــت دۆسـ ــو دەیەوێـ ــن، بەڵكـ ــە بیـ دیكـ
و دوژمنـــی لایەنەكـــەی دیكـــە بیـــن، ئەمـــەش كار 
و داوایەكـــی خراپـــە. لەلایەكـــی دیكـــەوە تـــا ئێســـتا 
ئێمـــە وەك هەرێمـــی كوردســـتان لەگـــەڵ هاوپەیمانـــان 

هەیـــە،  باشـــمان  هەماهەنگیـــی  و  پەیوەنـــدی 
هاوپەیمانـــان بنكەیـــان لـــە هەولێـــر و چەندیـــن شـــوێنی 
دیكـــە هەیـــە و كونســـوڵگەریی ئەمریـــكا و چەندیـــن 
وڵاتـــی دیكـــە لـــە هەولێـــر و هەرێمـــی كوردســـتانن، 
بینیمـــان كاتێـــك پرســـە بـــۆ قاســـم ســـولەیمانی دانـــرا، 
ـــییەكانی  ـــە سیاس ـــزب و لایەن ـــەركردەی ح ـــوو س هەم
هەرێمـــی كوردســـتان و حكومـــەت لەگەڵیـــان بەشـــدار 
بـــوون و هاوخەمـــی و پەیامیـــان هەبـــوو. بەگشـــتی 
وەك هەرێمـــی كوردســـتان ئێمـــە نەچووینەتـــە نـــاو 

ئـــەو كێشـــە و گـــرژی و ململانێیانـــەوە. 
لەســـەر  ئەمریـــكا  ســـەرۆكی  كاردانـــەوەی   *
لـــەوەی  جیـــا  عێـــراق،  پەرلەمانـــی  بڕیارەكـــەی 
هەڕەشـــەی ئـــەوە دەكات گەمارۆیەكـــی تونـــد بخاتـــە 
ـــە هەمانكاتـــدا داوای وەرگرتنـــەوەی  ـــراق، ل ســـەر عێ
ئـــەو پارانـــەش دەكات كـــە لـــە بنكـــە ســـەربازییەكانی 
عێـــراق ســـەرفی كـــردووە و وەك خـــۆی ئامـــاژەی 
پـــێ دەكات بـــە ملیـــاران دۆلارە، ئایـــا لـــەم كاتـــەدا 
حكومەتـــی عێـــراق دەتوانێـــت خـــۆی بخاتـــە ژێـــر 

بـــاری ئـــەو هەمـــوو پارەیـــە؟
- ئـــەوەی ترەمـــپ دەیڵێـــت كـــە ئەگـــەر هێزەكانمـــان 
لـــە عێـــراق دەرچـــوون، دەبێـــت حكومەتـــی عێراقـــی 
یـــەك تریلیـــۆن دۆڵارمـــان پـــێ بداتـــەوە، مانـــای 
ئەوەیـــە كـــە ئەمریـــكا لـــە عێـــراق ناكشـــێتەوە، چونكـــە 
یـــەك تریلـــۆن دۆڵار بودجـــەی 12 ســـاڵی عێـــراق 
دەكات، ئەگـــەر هیچـــی لـــێ نەخـــوات و خـــەرج 
نـــەكات، عێـــراق ناتوانێـــت ئـــەو بـــڕە پـــارە زۆرە بـــە 
ــەو داوایـــەی ئەمریـــكا و  ــە ئـ ئەمریـــكا بـــدات، بۆیـ
ـــووە بـــۆ نەكشـــانەوەی هێزەكانیـــان  ترەمـــپ تەنیـــا بیان
لـــە عێراقـــدا، لەلایەكـــی دیكـــەوە ئەگـــەر عێـــراق ئـــەو 
پارەیـــەش بـــە ئەمریـــكا نـــەدات و تەنیـــا ئابڵوقـــەی 
ئابـــووری بخرێتـــە ســـەر، ئـــەوە ناتوانێـــت بەرگـــەی 

بگرێـــت.
* لـــە ســـاڵی 2011 ســـوپا و پۆلیســـی فیدڕاڵـــی 
لـــە  زۆر  عێـــراق،  ئەمنییەكانـــی  دامـــەزراوە  و 
وەك  بـــەڵام  بـــوون،  پڕچەكتـــر  و  بەهێزتـــر  ئێســـتا 
بینمـــان بـــە یـــەك دوو ســـاڵ هەمـــووی لەبـــەر یـــەك 
هەڵوەشـــان، لـــە ئێســـتادا ســـوپا و پۆلیســـی فیدڕاڵـــی 
لاوازن،  زۆر  عێـــراق  ئەمنییەكانـــی  دامـــەزراوە  و 
ـــەعبین،  ـــی حەشـــدی ش ـــەرەكی گرووپەكان ـــزی س هێ
ــارە  ــارەزا، ئەمجـ ــەربازیی شـ ــی سـ وەك فەرماندەیەكـ
كشـــانەوەی  دوای  عێراقـــی  بـــۆ  خوێندنەوەتـــان 

هێزەكانـــی ئەمریـــكا چـــۆن دەبێـــت؟ 



ـی
سـ
ـــا
سیـ

21 ژمارە )1250(  2020/1/14

هێزەكانی حەشدی شەعبی لە 
نێو خۆیاندا لەگەڵ سوپا و 

لەگەڵ پۆلیسی فیدڕاڵییش تەبا 
نین، هەموو ئەو هێزانە لەگەڵ 
یەكدی جیاوازن، ئەوەش واتا 

فەرماندەیی و كۆنتڕۆڵكردن لە 
ئارادا نەماوە

ئەگەر حوكمڕانانی عێراق بە 
قسەی سەركردایەتیی سیاسیی 
كوردستان بكەن، تووشی دۆخی 
خراپ و ناخۆش و نالەبار نابن

ئەمریـــكا  هێزەكانـــی  كشـــانەوەی  پـــاش   -
بارودۆخـــی عێـــراق زۆر خـــراپ دەبێـــت، لـــە لایەكـــی 
ـــت  ـــە رێكخـــراو بێ ـــە ك ـــزە نیی ـــەو هێ دیكـــەوە حەشـــد ئ
و مەشـــقی تـــەواوی كردبێـــت و شـــارەزا بێـــت، بەڵكـــو 
پێكهاتـــەی ســـەربازیی تـــازەن و ئەزموونیـــان زۆر 
كەمـــە، حەشـــدی شـــەعبی لـــە نێـــوان خۆیانـــدا ناكـــۆك 
ـــان و پێنـــج شـــەش گرووپـــن و ســـەركردەیەكی  و ناتەب
یەكگرتوویـــان نییـــە، دواتـــر چـــۆن دەبێـــت هێزێـــك 
ســـەر بـــە سیســـتمی بەرگریـــی وڵاتەكـــە بێـــت و 
بچێـــت لـــە وڵاتەكـــەی خۆیـــدا هێـــرش بكاتـــە ســـەر 
باڵیۆزخانـــەی وڵاتێـــك؟ لـــە بـــەر ئـــەوە پێـــم وایـــە 

پشـــێوییەكی زۆر هەیـــە لـــەم رووەوە.
* ئاشـــكرایە پەرلەمانتارانـــی فراكســـیۆنەكانی 
هاوپەیمانـــی كوردســـتان بەشـــداریی ئـــەو دانیشـــتنە 
ـــەو  ـــە ئ ـــرد ك ـــان نەك ـــی عێراقی ـــاییەی پەرلەمان نائاس
بریـــارەی تێـــدا درا، ئەمـــەش لەبـــەر ئـــەوە بـــووە كـــە 
ســـەركردایەتیی سیاســـیی كوردســـتان دووربینانـــە 
زانیویەتـــی  و  كـــردووە  باردۆخەكـــەی  ســـەیری 
هەمـــان ســـیناریۆكانی 2011 دووبـــارە دەبنـــەوە، ئایـــا 

ـــەم هەڵوێســـتەی هاوپەیمانیـــی كوردســـتان  ـــد ئ تاچەن
خزمەتـــی ســـەقامگیریی كوردســـتان دەكات؟

ـــەم هەڵوێســـتەی فراكســـێۆنە كوردســـتانییەكان  - ئ
لـــە ئەنجومەنـــی نوێنەرانـــی عێراقـــدا كـــە بەشـــداریی 
دانیشـــتنەكەی پەرلەمانـــی بەغدایـــان نەكـــرد، بـــۆ 
بـــۆ  یاســـایەك  پـــرۆژە  پەســـندكردنی  و  دەركـــردن 
ـــەك تەنیـــا  ـــراق، ن ـــە عێ ـــكا ل دەركردنـــی هێـــزی ئەمری
خزمـــەت بـــە ســـەقامگیریی هەرێمـــی كوردســـتان 
دەكات، بەڵكـــو خزمـــەت بـــە ســـەقامگیریی عێراقیـــش 
دەكات و عێـــراق لـــە كێشـــە و بەڵایەكـــی گـــەورە 
دەپارێزیـــت و هۆشـــدارییەكە بـــۆ سیاســـەتمەندارەكانی 
ـــا  ـــن، ئەگەرن ـــان سیاســـەتمەندار نی ـــە هیچی ـــراق ك عێ
ئەگـــەر  بـــەڵام  دەرناكـــەن.  وا  بڕیـــاری  هەرگیـــز 
حوكمڕانانـــی عێـــراق بـــە قســـەی ســـەركردایەتیی 
دۆخـــی  تووشـــی  بكـــەن،  كوردســـتان  سیاســـیی 
خـــراپ و ناخـــۆش و نالەبـــار نابـــن، بێگومـــان هـــەر 
كار و بڕیارێكـــی خراپیـــش كـــە تووشـــی عێـــراق بێـــت، 
كاریگەریـــی خراپـــی لەســـەر هەرێمـــی كوردســـتانیش 

دەبێـــت.

پێویستە دووبارە نەخشە 
سیاسییەكان لە عێراقدا 

دابڕێژرێنەوە 

دكتۆر بەشیر حەداد 
جێگری سەرۆكی ئەنجومەنی نوێنەرانی عێراق بۆ گوڵان:

ـــی  ـــی نوێنەران ـــاری ئەنجومەن هەڵوێســـتی یەكدەنگـــی و گرنگیـــی فراكســـیۆنە كوردســـتانییەكان لەمـــەڕ بڕی
عێـــراق بـــۆ كشـــانەوەی هێـــزە بیانییـــەكان بـــۆ ئـــەو هـــەوڵ و هەماهەنگییـــەی نێـــوان ســـەرۆكایەتیی هەرێمـــی 
كوردســـتان و فراكســـیۆنە كوردســـتانییەكان دەگەڕێتـــەوە، بەمـــەش كـــورد ســـەلماندی كـــە چارەســـەركردنی 
ئـــەم كێشـــەیە بـــە ددانبەخۆداگرتـــن و پەلەنەكـــردن دەبێـــت، بـــەڵام تێپەڕاندنـــی بڕیارەكـــە لەلایـــەن شـــیعەكانەوە 
ســـەرەتایەكی خـــراپ بـــوو بـــۆ هەڵوەشـــانەوەی ئـــەو بنەمایانـــەی كـــە عێراقیـــان لەســـەر بونیـــاد نـــراوە كـــە ئەویـــش 
ـــۆ قســـەكردن  ـــوننە. ب ـــیعە و س ـــورد و ش ـــەرەكییەكەی ك ـــە س ـــەر ســـێ پێكهات ـــوان ه ـــییە لەنێ ـــوق و هاوبەش تەواف
لەســـەر ئـــەم پرســـانە و دەرهاویشـــتە خراپەكانـــی بڕیارەكـــەی ئەنجومەنـــی نوێنەرانـــی عێـــراق چەنـــد پرســـیارێكمان 
ـــەی  ـــرەدا پوخت ـــرد، لێ ـــراق ك ـــی عێ ـــی نوێنەران ـــەرۆكی ئەنجومەن ـــەداد جێگـــری س ـــیر ح ـــۆر بەش ـــتەی دكت ئاراس

قســـەكانی بڵاودەكەینـــەوە. 

رۆڵی رێزدار نێچیرڤان بارزانی 
لە دانیشتن و گفتوگۆكردن 

لەگەڵ لایەنە سیاسییەكان و 
دروستكردنی ئەو یەكدەنگی 
و یەكهەڵوێستییەی نێوان 

فراكسیۆنە كوردستانییەكان 
لەبەغدا هاوكاری 

سەرەكیی ئێمەی فراكسیۆنە 
كوردستانییەكان بوو

بەشـــدارینەكردنی  شـــت  هەمـــوو  پێـــش   *
كوردســـتانییەكان  فراكســـیۆنە  هاوپەیمانیـــی 
عێـــراق  نوێنەرانـــی  ئەنجومەنـــی  بڕیـــارەی  لـــەو 
عێـــراق،  لـــە  بیانییـــەكان  هێـــزە  كشـــانەوەی  بـــۆ 
هەڵوێســـتێكی بـــەرز و گرنـــگ بـــوو، ئـــەم یەكڕیـــزی 
ئایـــا  بـــوو؟  دروســـت  چـــۆن  یەكهەڵوێســـتییە  و 
ـــد فراكســـیۆنەكان و ســـەرۆكایەتیی هەرێمـــی  تاچەن
ـــوون؟  ـــگ ب ـــەم پرســـە هەماهەن كوردســـتان لەســـەر ئ
نێـــوان  هەماهەنگیـــی  و  رۆڵ  بێگومـــان   -
ســـەرۆكایەتی هەرێم و فراكســـیۆنە كوردســـتانییەكان 
پەرلەمانـــی  دانیشـــتنەكەی  لەمـــەڕ  بەغـــدا  لـــە 
عێـــراق بـــۆ دەركردنـــی هێـــزە بیانییـــەكان روون و 
ئاشـــكرا بـــوو، رۆڵـــی رێـــزدار نێچیرڤـــان بارزانـــی 
ســـەرۆكی هەرێمـــی كوردســـتان هـــەر لـــە دانیشـــتن 
و گفتوگۆكـــردن لەگـــەڵ لایەنـــە سیاســـییەكان و 
دروســـتكردنی ئـــەو یەكدەنگـــی و یەكهەڵوێســـتییەی 
بەغـــدا  لـــە  كوردســـتانییەكان  فراكســـیۆنە  نێـــوان 

فراكســـیۆنە  ئێمـــەی  ســـەرەكی  هاوكاریـــی 
كوردســـتانییەكان بـــوو، دەتوانـــم بڵێـــم رۆڵـــی بەڕێزیـــان 
رەنگـــی دایـــەوە لەســـەر هەوڵەكانـــی ئێمـــەش بـــۆ 
دروســـتبوونی یەكدەنگـــی و یەكهەڵوێســـتی لەســـەر 
پرســـە نەتەوەیـــی و نیشـــتمانییەكان، هەروەكـــو چـــۆن 
لەسەر پرسی تێپەڕاندنی بودجەی 2019 و بابەتی 
یاســـای هەڵبژاردنـــەكان و ئـــەم بڕیـــارەی كشـــانەوەی 
هێـــزە بیانییـــەكان لـــە عێـــراق بینیمـــان، بـــە شـــێوەیەك 
لەنـــاو 59 ئەنـــدام پەرلەمانـــی كوردســـتانی یـــەك 
ئەنـــدام پەرلەمانیـــش ئامـــادەی هۆڵـــی پەرلەمـــان 
ــە  ــارە بەپەلـ ــەو بڕیـ ــەر ئـ ــدان لەسـ ــۆ دەنگـ ــوون بـ نەبـ
و هەڵەیـــە، ئەگەرچـــی بەفەرمـــی هاوپەیمانێتیـــی 
دوای  لـــە  بـــەڵام  رانەگەیەنـــدراوە،  كوردســـتانی 
ئـــەم یەكهەڵوێســـتی و یەكدەنگییـــە ســـەلمێندرا كـــە 
ـــەم هاوپەیمانێتییـــە دروســـت بێـــت،  ـــە ئ ـــادا هەی لەتوان
داواكارم و ئومێـــدم زۆرە بـــەوەی ئـــەم یەكڕیـــزی و 
ـــۆكاری  ـــە ه ـــدا ببێت ـــورد لەبەغ ـــتییەی ك یەكهەڵوێس

نامەی هەڕەشەیان بۆ 
پەرلەمانتاران ناردووە، بەوەی 
ئەگەر دەنگ بە بڕیارەكە 
نەدەن، وەكو خیانەتكار 
مامەڵەیان لەگەڵ دەكرێت و 
ماڵیان دەسووتێندرێت، ئەگەر 
ئەم هەڕەشانە نەبووایە 30 
پەرلەمانتار لە دانیشتنەكەی 
پەرلەماندا ئامادە نەدەبوون

لەناو 59 ئەندام پەرلەمانی 
كوردستانی یەك ئەندام 
پەرلەمانیش ئامادەی هۆڵی 
پەرلەمان نەبوون بۆ دەنگدان 
لەسەر ئەو بڕیارە بەپەلە و 
هەڵەیە

ئومێدم زۆرە بەوەی ئەم 
یەكڕیزی و یەكهەڵوێستییەی 
كورد لەبەغدا ببێتە هۆكاری 
یارمەتیدەری سەرۆكی هەرێمی 
كوردستان بۆ پاراستنی زیاتری 
ماف و دەستكەوتەكانی گەلی 
كوردستان و بەهێزبوونەوەی 
پێگەی كورد لە بەغدا

یارمەتیـــدەری ســـەرۆكی هەرێمـــی كوردســـتان بـــۆ 
دەســـتكەوتەكانی  و  مـــاف  زیاتـــری  پاراســـتنی 
گەلـــی كوردســـتان و بەهێزبوونـــەوەی پێگـــەی كـــورد 

لـــە بەغـــدا.
* رۆژی هەینیـــی رابـــردوو دوای نزیكـــەی 9-8 
ـــر بەســـەر هێرشـــەكەی ئەمریـــكا و كوشـــتنی  كاتژمێ
موهەندیـــس،  مەهـــدی  و  ســـولەیمانی  قاســـم 
مەرجەعییەتـــی نەجـــەف داوای كـــرد ددان بـــە خـــۆدا 
بگـــرن و پەلـــە نەكـــەن، بـــەڵام كوتلـــە شـــیعەكانی نـــاو 
پەرلەمـــان هەمـــان رۆژ بڕیاریـــان دا رۆژی شـــەمە 
پەرلەمـــان كۆبوونـــەوەی نائاســـایی خـــۆی بـــكات 
ــۆ یەكشـــەمە،  و پاشـــان كۆبوونەوەكـــە دواكـــەوت بـ
پرســـیار لێـــرەدا ئەوەیـــە لایەنـــە شـــیعەكان هەمـــووكات 
خۆیـــان وا پیشـــان داوە كـــە پابەنـــدی پەیامەكانـــی 
ـــوون؟  ـــد نەب ـــارە پابەن ـــن، بۆچـــی ئەمج مەرجەعییەت
پابەنـــدی  ئەمجارەیـــان  بڵێیـــن  دەتوانیـــن  ئایـــا 

پەیامەكانـــی خامەنەیـــی بـــوون زیاتـــر؟
ســـەرەتا  پرســـیارەكە،  وەڵامدانـــەوەی  پێـــش   -
هەمـــوو  كـــە  بـــدەم  بـــەوە  ئامـــاژە  دەمەوێـــت 
فراكســـیۆنە شـــیعەكان یـــەك راوبۆچوونیـــان نییـــە 
سیاسیشـــیان  ئاراســـتەی  یـــەك  نییـــە  مـــەرج  و 
و  راوبۆچـــوون  لـــە  جیـــاوازن  ئەوانیـــش  هەبێـــت، 
تەنانـــەت  شـــیعەكان  فراكســـیۆنە  بیركردنەوەیـــان، 
نەبـــوون  مەرجەعییـــەت  بڕیارەكـــەی  پابەنـــدی 
ددانبەخۆداگرتـــن  و  هێمنـــی  بـــە  كـــە  بـــەوەی 
هـــەر  بـــوو  ئـــەوە  ببنـــەوە،  پرســـەكە  رووبـــەڕووی 
ــە رۆژی  ــەت لـ ــەی مەرجەعییـ ــە دوای گوتارەكـ لـ
هەینـــی، بڕیاریـــان دا رۆژی شـــەممە پەرلەمـــان 
كاتێـــك  بـــكات،  خـــۆی  نائاســـایی  كۆبوونـــەوەی 
پەیوەندییـــان بەمنـــەوە كـــرد وەكـــو جێگـــری دووەمـــی 
ســـەرۆكی پەرلەمـــان منیـــش لەبـــەر ئـــەوەی جێگـــری 
ـــوو،  یەكەمـــی پەرلەمـــان بەتەنیـــا ئەمـــەی راگەیاندب
ــتەوخۆ  ــوو، راسـ ــار بـ ــوە دیـ ــی پێـ ــەش پەلەیـ بڕیارەكـ
ــایی  ــی وا نائاسـ ــت كۆبوونەوەیەكـ ــن: ناكرێـ ــم وتـ پێـ
ــە  ــە لـ ــەو پەلەییـ ــێكی وا گرنـــگ بـ ــەر پرسـ و لەسـ
رۆژی شـــەممە بكرێـــت. مـــن بەمـــە رازی نیـــم، 
بڕیارێكـــی لەمجـــۆرە  بـــۆ  چونكـــە هێشـــتا زووە 
بـــێ ئـــەوەی ئـــاگاداری وردەكارییەكانـــی پرســـەكە 
ــەم  ــا ئـ ــردن: بـ ــن، داوام لێكـ ــتەكانی بیـ و دەرهاویشـ
دانیشـــتنە بەلانـــی كەمـــەوە بـــۆ رۆژی یەكشـــەممە 
دوابخەیـــن، ئـــەوە بـــوو دانیشـــتنەكەی پەرلەمـــان 
و  ســـولەیمانی  قاســـم  كوشـــتنی  پرســـی  لەســـەر 

بیانییـــەكان  دەركردنـــی  و  موهەندیـــس  مەهـــدی 
بـــۆ رۆژی یەكشـــەممە دواخـــرا، كاتێكیـــش رۆژی 
یەكشـــەممە ســـەرجەم فراكســـیۆنە كوردســـتانییەكان 
كۆبووینـــەوە، )بـــە فراكســـیۆنی پارتـــی و یەكێتـــی 
دیكەشـــەوە(  فراكســـیۆنەكانی  ســـەرجەم  و 
ـــن،  ـــە نەكەی ـــەو كۆبوونەوەی ـــان دا بەشـــداری ل بڕیارم
چونكـــە فراكســـیۆنە شـــیعەكان دەیانویســـت لـــەو 
ـــزە بیانییـــەكان و  ـــی هێ ـــاری دەركردن دانیشـــتنەدا بڕی
ئەمریكییـــەكان دەربكـــەن، ئێمـــەش هیـــچ قەناعەتمـــان 
بـــە بڕیارێكـــی وا خـــراپ و مەترســـیدار نییـــە كـــە 
زیانـــی بـــۆ عێـــراق دەبێـــت و بـــەو پەلەییـــە بـــێ 
گفتوگـــۆ و دیراســـەتكردن دەربچێـــت، بەتایبەتـــی 
ـــم  ـــورد و ســـەرۆكایەتیی هەرێ ـــە ســـەركردایەتیی ك ك
لـــە بەیاننامـــەی خۆیانـــدا باســـی ئەوەیـــان كردبـــوو 
ـــت  ـــە نەكرێ ـــۆدا بگـــرن و پەل ـــە پێویســـتە ددان بەخ ك
و بابەتێكـــی وا گرنـــگ و هەســـتیار پێویســـتی 
بـــە گفتوگـــۆ و ئارامـــی و زاڵبوونـــی لۆژیكـــی 
عەقـــڵ و مەنتیـــق هەیـــە، مەرجەعییەتـــی شـــیعەش 
بەهەمـــان شـــێوە باســـی ئـــەو ددانبەخۆداگرتـــن و 
ــا  ــوو تەنیـ ــەوە بـ ــوو، ئـ ــەی كردبـ ــتنی هێمنییـ پاراسـ
بڕیـــار درا مـــن وەكـــو ســـەرۆكایەتیی پەرلەمـــان 
لـــە  نـــەك  ســـەرۆكایەتیم،  لـــە  ئـــەوەی  لەبـــەر 
فراكســـیۆنەكان بەشـــداری دانیشـــتنەكەی پەرلەمـــان 
پەرلەمـــان  دانیشـــتنەكەی  پێـــش  كاتێكیـــش  بـــم، 
لەنێـــوان فراكســـیۆنە شـــیعەكاندا كۆبوونـــەوە كـــرا، 
زۆر بـــە تونـــدی وەڵامـــی هەمـــوو ئـــەو تۆمـــەت 
ـــرا،  ـــورد دەك ـــە ك ـــەق ب ـــە دەره ـــەوە ك ـــە بووم و رەخنان
بەرامبـــەر  وەفایـــی  بـــێ  لـــە  جۆرێـــك  بـــەوەی 
و  كـــورد  ئامادەنەبوونـــەی  ئـــەم  عێـــراق هەیـــە و 
ســـوننە راكردنـــە لـــە بەرپرســـیارێتی، حەلبووســـی 
نوێنـــەری ســـوننە  وەكـــو ســـەرۆكی پەرلەمـــان و 
وتـــن:  پێـــم  منیـــش  دانـــەوە،  خـــۆی  وەڵامـــی 
ئامادەنەبوونـــی نوێنەرانـــی كـــورد لـــەو دانیشـــتنەدا 
نیشـــانەی ئـــەوە نییـــە ســـەروەری و بەرژەوەندیـــی 
عێراقمـــان لا گرنـــگ نییـــە، بەڵكـــو بەپێچەوانـــەوە 
ئامادەنەبوونمـــان بـــۆ رێگرتنـــە لەســـەر دەركردنـــی 
بڕیارێـــك كـــە لـــە بەرژەوەندیـــی عێـــراق و ســـەروەریی 
وڵات نییـــە، ئـــەم بڕیـــارە پێویســـتی بـــە دیراســـەتكردن 
پێكهاتەكانـــی  لەنێـــوان  هەیـــە  گفتوگۆكـــردن  و 
و  شـــیعە  كـــوردو  لەنێـــوان  بەتایبەتـــی  عێراقـــەوە 
ســـوننە، هەربۆیـــە جارێكـــی دی بـــە فراكســـیۆنە 
ـــە تەنیـــا نیســـاب تـــەواو  شـــیعەكانم گـــوت: ئەگـــەر ب

بڕیارمان دا بەشداری لەو 
كۆبوونەوەیە نەكەین، چونكە 

فراكسیۆنە شیعەكان دەیانویست 
لەو دانیشتنەدا بڕیاری 

دەركردنی هێزە بیانییەكان و 
ئەمریكییەكان دەربكەن، ئێمەش 
هیچ قەناعەتمان بە بڕیارێكی 
وا خراپ و مەترسیدار نییە كە 

زیانی بۆ عێراق دەبێت

فراكسیۆنە شیعەكان تەنانەت 
پابەندی بڕیارەكەی 

مەرجەعییەت نەبوون بەوەی كە 
بە هێمنی و ددانبەخۆداگرتن 

رووبەڕووی پرسەكە ببنەوە

دەركردنی هێزە بیانییەكان 
بەتایبەتی هێزەكانی ئەمریكا 

لەم كاتە هەستیارەدا 
مەترسیدارە و ئەوەش پەیوەندی 
بە چارەنووسی هەموو عێراق و 

پێكهاتەكانیەوە هەیە

بكـــەن و فراكســـیۆنە شـــیعەكان ئـــەم بڕیـــارە بـــدەن، 
شـــەقام دەڵێـــت ئەمـــە بڕیـــاری شـــیعەیە و شـــیعە 
بـــە تەنیـــا بڕیـــار دەردەكات و هـــەر دەرئەنجامێكـــی 
ــە  ــن. بۆیـ ــیار دەبـ ــوە بەرپرسـ ــت، ئێـ ــی هەبێـ خراپیشـ
مـــن داوام كـــرد بـــا ئەمجـــارە ددان بەخـــۆدان بگـــرن 
ـــارە  ـــەم بڕی ـــەك ئ ـــا پێكهاتەی ـــەوەی تەنی ـــری ئ ـــە ب و ل
بـــدات، دەرفـــەت بـــدەن بـــا هەمـــوو عێراقییـــەكان و 
پێكهاتەكانـــی گفتوگـــۆ بكـــەن و لەگـــەڵ ســـوننەو 
كوردیـــش بگەنـــە شـــێوازێكی هاوبـــەش، چونكـــە 
دەركردنـــی هێـــزە بیانییـــەكان بەتایبەتـــی هێزەكانـــی 
ئەمریـــكا لـــەم كاتـــە هەســـتیارەدا مەترســـیدارە و 
ئـــەوەش پەیوەنـــدی بـــە چارەنووســـی هەمـــوو عێـــراق و 
ـــورد  ـــی ك ـــە ئامادەنەبوون ـــە، بۆی ـــەوە هەی پێكهاتەكانی
بـــۆ ئەوەیـــە ئـــەم دانیشـــتنە نەكرێـــت و ئـــەم بڕیـــارە 
بـــەڵام  تێنەپەڕێندرێـــت،  دیراســـتە  بـــێ  بەپەلـــەو 
ئـــەوان وتیـــان شـــەقام بۆتـــە ئاگـــر و زۆر تووڕەیـــە 
ــە  ــت، لـ ــتنە بكرێـ ــەو دانیشـ ــت ئـ ــەر دەبێـ ــان، هـ لێمـ
وەڵامـــدا پێـــم گوتـــن: بـــا دانیشـــتن بكرێـــت، بـــەڵام 
ـــاری چـــی  ـــن، وتیـــان باشـــە ئەمـــڕۆ بڕی ـــار نەدەی بڕی
بدەیـــن؟ وتـــم: بـــا بڕیـــاری ئـــەوە بدەیـــن بەڕێـــز عـــادل 
ـــەر و  ـــی كار بەڕێك ـــەرۆك وەزیران ـــدی س عەبدولمەه
ـــی بانگهێشـــتی  ـــری دارای ـــری بەرگـــری و وەزی وەزی
ئەگـــەر  بپرســـین:  لێیـــان  و  بكەیـــن  پەرلەمانیـــان 
ئـــەم بڕیـــارە دەرچـــوو، ئایـــا وەك ســـەرۆكایەتیی 
ـــران لـــە غیابـــی هێـــزی ئەمریكـــی  ئەنجومەنـــی وەزی
و بیانـــی گەرەنتیـــی ئەوەمـــان پـــێ دەدەیـــت كـــە وڵات 
ـــت  ـــری بەرگـــری دەتوانی ـــا وەزی ـــت؟ ئای ـــوە ببەی بەڕێ
و  بپارێزیـــت  ســـنوورەكان  و  عێـــراق  ســـەروەریی 
زەمانەتـــی ئەوەمـــان بدەیتـــێ كـــە داعـــش نەگەڕێتـــەوە 
گەرەنتـــی  ئایـــا  دارایـــی  وەزیـــری  شـــارەكانمان؟ 
ــكا یارمەتـــی  ــوو ئەمریـ ــەر هاتـ ــت ئەگـ ــەوە دەدەیـ ئـ
و حەســـانەی خـــۆی لەســـەر نـــەوت و ئابـــووری 
و داریـــی عێـــراق هەڵگـــرت، بەهـــای دینارمـــان 
ـــا گەرەنتـــی  ـــت و بەهاكـــەی نەشـــكێت؟ ئای نەڕووخێ
ئەوەمـــان دەدەیتـــێ، حكومـــەت بتوانێـــت مووچـــەی 
فەرمانبەرانـــی بـــدات؟ باشـــە رێكەوتنێـــك لەنێـــوان 
عێـــراق و ئەمریـــكا دوای یـــەك ســـاڵ گفتوگـــۆ و 
ـــوو  ـــی هەم ـــراوە و راوبۆچوون دیراســـەتكردن واژوو ك
سیاســـی  و  ســـەربازی  پەیوەندیدارەكانـــی  لایەنـــە 
و ئابـــووری و ئەمنـــی لـــەو بارەیـــەوە وەرگیـــراوە، 
ــت  ــیعە دەتانەوێـ ــی شـ ــوەی پەرلەمانتارانـ ــتا ئێـ ئێسـ
نێـــوان  رێككەوتننامەكـــەی  دانیشـــتن  یـــەك  بـــە 

عێـــراق و ئەمریـــكا هەڵبوەشـــێننەوە؟ بـــەڵام هەرچـــی 
داوا و تـــكام لـــێ كـــردن، ســـوودی نەبـــوو، تـــا كار 
گەیشـــتە ئـــەوەی جێگـــری یەكەمـــی پەرلەمـــان 
پێمـــی وت: ئێمـــە بەرژەوەندیـــی عێراقمـــان دەوێـــت و 
كـــوردی بـــە بـــێ وەفایـــی تۆمەتبـــار كـــرد و گوتـــی: 
كاتێـــك مەســـەلەی بودجـــە و مافـــی خۆتـــان دێتـــە 
ـــەن،  ـــان دەك ـــی خۆت ـــدی داوای ماف ـــە تون ـــەوە ب پێش
ســـەروەرییە  بـــە  پێویســـتی  وڵات  كاتێـــك  بـــەڵام 
ئامـــادە نابـــن، لەوەڵامـــدا پێـــم وت: نەخێـــر وا نییـــە 
و دەرنەكردنـــی ئـــەم بڕیـــارە لـــە حاڵەتـــی ئـــەوەی 
كـــە بچێتـــە بـــواری جێبەجێكردنـــەوە زیانـــی بـــۆ 
ســـەروەریی عێـــراق دەبێـــت. گفتوگۆكەمـــان تـــا ئـــەو 
راددەیـــە بـــوو كـــە دەنگمـــان لـــە ســـەر یەكتـــر بـــەرز 

بـــۆوە.
ڤیدیۆكـــەی  میدیاكانـــەوە  لـــە  وەك   *
ســـەرۆكی  حەلبوســـی  محەمـــەد  بڵاوكراوەتـــەوە، 
ــادل  ــە عـ ــكاوانە روودەكاتـ ــراق، راشـ ــی عێـ پەرلەمانـ
كاربەڕێكـــەر  وەزیرانـــی  ســـەرۆك  عەبدولمەهـــدی 
ــیعەیە ،  ــارە بڕیارێكـــی شـ ــەم بڕیـ و پێـــی دەڵێـــت: ئـ
ئێمـــە ئومێدمـــان دەكـــرد بڕیارێكـــی عێراقییانـــە بێـــت، 
دیـــارە حەلبوســـی دەیەوێـــت ســـەرۆك وەزیـــران لـــە 
مەترســـیی ئـــەو بڕیـــارە ئـــاگادار بكاتـــەوە، ئایـــا ئـــەو 
دەرهاویشـــتە خراپانـــەی ئـــەم بریـــارە چیـــن كـــە دەبنـــە 

مەترســـی لەســـەر داهاتـــووی عێـــراق؟ 
- محەمـــەد حەلبوســـی ســـەرۆكی پەرلەمانـــی 
ســـەرۆكی  كۆبوونەوەكـــەی  لـــە  عێـــراق 
رابوبۆچوونەكانـــی  پاڵپشـــتیی  فراكســـیۆنەكان 
وەكـــو  ئـــەو  پەرلەمانیـــش  لەنـــاو  كـــرد،  منـــی 
نوێنـــەری ســـوننە و منیـــش وەكـــو كـــورد ویســـتمان 
كۆبوونەوەكـــە ئەنجـــام نەدرێـــت، ئێمـــە وەكـــو كـــورد 
ـــی خۆمـــان دا و ســـەرۆكی پەرلەمانیـــش  راوبۆچوون
وەكـــو ســـوننە مەترســـییەكانی ئـــەم بڕیـــارە هەڵەیـــە 
مـــن  هەرچەنـــدە  كـــردەوە.  روون  بەپەلەیـــەی  و 
ــكا هێزەكانـــی خـــۆی  ــە ئەمریـ ــەوە نییـ ــم بـ قەناعەتـ
بكشـــێنێتەوە، بـــەڵام لـــە حاڵەتـــی جێبەجێكردنـــی 
ــراق  ــەر عێـ ــۆ سـ ــتەكانی بـ ــارەدا دەرهاویشـ ــەم بڕیـ ئـ
و خەڵكەكـــەی زۆر خـــراپ دەبێـــت، چونكـــە لـــە 
هێـــزی ســـەربازی  ئەمریـــكا  ئەگـــەر  حاڵەتێكـــدا 
خـــۆی كشـــاندەوە، ئـــەوا نێـــردە دیپلۆماســـییەكانی 
و باڵیـــۆز و باڵیۆزخانەكەشـــی دەكشـــێتەوە، بگـــرە 
ــو  ــی وەكـ ــە وڵاتانـ ــییەكانی زۆر لـ ــردە دیپلۆماسـ نێـ
چەندیـــن  و  ئەڵمانیـــا  و  فەرەنســـا  و  بەریتانیـــا 

وڵاتـــی دیكـــەش دەكشـــێنەوە و رێكخـــراوی نەتـــەوە 
دەكشـــێنێتەوە  خـــۆی  نێـــردەی  یەكگرتووەكانیـــش 
دەكشـــێنەوە.  ناتـــۆش  هاوپەیمانیـــی  هێزەكانـــی  و 
دەرهاویشـــتەی  شـــیعە  بڕیارەكـــەی  بەمشـــێوەیە 
خـــراپ و مەترســـیداری هەیـــە، نـــەك تەنیـــا لـــە 
رووی سیاســـییەوە، بەڵكـــو لـــە رووی ئەمنییەتیشـــەوە 
جارێكـــی دی داعـــش هەڕەشـــە دەبێـــت بـــۆ ســـەر شـــار 
و شـــارۆچكەكانمان و هێرشـــەكانی داعـــش دەســـت 
پـــێ دەكاتـــەوە، ئەمـــە جگـــە لـــەوەی ئەگـــەری 
ناوخـــۆش  و  مەزهەبـــی  شـــەڕی  ســـەرهەڵدانی 
زۆرە، بـــە هاوشـــێوەی شـــەڕی شـــیعە و ســـوننە لـــە 
ـــراق،  ـــەوا و شـــارەكانی دیكـــەی عێ رومـــادی و نەین
ـــە رووی ئابوورییشـــەوە بڕیارەكـــەی شـــیعە ئەگـــەر  ل
ـــراق  ـــە عێ ـــن ك ـــەوە بزانی ـــت ئ ـــت، دەبێ ـــێ بكرێ جێبەج
ـــەڵام  ـــێت، ب ـــۆی دەفرۆش ـــەی خ ـــتادا نەوتەك ـــە ئێس ل
پـــارەی ئـــەو نەوتـــە راســـتەوخۆ نایەتـــە عێـــراق، بەڵكـــو 
دەچێتـــە هەژمارێـــك لـــە ســـەر حیســـابی ئەمریـــكا 
و دەچێتـــە نـــاو یەدەگێكـــی دارایـــی ئەمریـــكا و 
لەوێـــوە وردە وردە پارەكـــە بـــۆ ئێمـــە دەنێردرێـــت، 
ــانەوەی  ــی كشـ ــكا لەكاتـ ــت ئەمریـ ــێ ناڵێـ ــە كـ باشـ
ــتادا  ــە ئێسـ ــاكات؟ لـ ــۆك نـ ــە بلـ ــەو پارانـ ــوو ئـ هەمـ
ئەمریـــكا پاڵپشـــتیی بەهـــای دینـــاری عێراقـــی 
دەكات و بەهـــای دراوی عێراقـــی تـــا راددەیـــەك 
ســـەقامگیرە و نرخـــی ئاڵووێـــری دۆلارو دینـــار لـــە 
عێراقـــدا تارادەیەكـــی بـــاش جێگیـــرە، ئەگـــەر ئـــەم 
پاڵپشـــتییەی ئەمریـــكا لەســـەر دینـــاری عێراقـــی 
ــەوە  ــەرز دەبێتـ ــی دۆلار بـ ــان نرخـ ــت، بێگومـ نەمێنێـ
ـــەوەی  ـــار دەشـــكێت، بەمـــەش جگـــە ل و بەهـــای دین
پـــارەی نەوتـــی عێـــراق نایـــەت و بەهـــای دینـــار 
دەشـــكێت گرانـــی و هـــەژاری روودەدات و دۆخـــی 
حكومـــەت  و  تێكدەچێـــت  زیاتـــر  لەمـــە  عێـــراق 
توانـــای دابینكردنـــی مووچەكانیشـــی نامێنێـــت. 
* وەك ئەزموونـــی خـــۆت و پۆســـتەكەت كـــە 
لـــەدوای  ئایـــا  جێگـــری ســـەرۆكی پەرلەمانـــی، 
بـــە  پەرلەمـــان  لەنـــاو  بریـــارە  ئـــەم  تێپەڕاندنـــی 
پێداگریـــی فراكســـیۆنە شـــیعەكان، نابێتـــە هـــۆی 
ـــوو  ـــی داهات ـــی یاســـا و بڕیارەكان ـــەوە كـــە تێپەڕاندن ئ
لەنـــاو پەرلەمـــان بـــە زۆرینـــە و كەمینـــە ببێتـــە 
عورفێـــك بـــۆ فراكســـیۆنە شـــیعەكان و باكیـــان بـــە 

بەشـــداریی كـــورد و ســـوننە نەبێـــت؟
- پێشـــتر هەندێك جار لەژێر فشـــار و پاڵەپەســـتۆدا 
هەنـــدك بڕیـــار و پـــرۆژە تێپەڕێنـــدراوە، بـــێ ئـــەوەی 

گـــوێ لـــە كـــورد و ســـوننە بگیرێـــت، بـــەڵام بنەمـــای 
تەوافـــوق لەنێـــوان هەرســـێ پێكهاتـــەی ســـوننە و 
كـــورد و شـــیعە مابـــوو، ئەگـــەر وا بـــڕوات، ئـــەوە 
مەترســـیی تێكچوونـــی تەوافـــوق دێتـــە پێشـــەوەو 
پرۆســـەی سیاســـی لـــە عێراقـــدا لەمـــەی ئێســـتا 
خراپتـــر تێكدەچێـــت، چونكـــە خـــۆی لـــە خۆیـــدا 
پرەنســـیپی  لەســـەر  عێـــراق  سیاســـیی  پرۆســـەی 
بنەمـــای  لەســـەر  نـــەك  نـــراوە،  بونیـــاد  تەوافـــوق 
زۆرینـــە و كەمینـــە، خـــۆ ئەگـــەر مەســـەلەكە زۆرینـــە 
و كەمینـــەی پەرلەمـــان بێـــت، ئـــەوا هـــەر شـــیعە 
ــە  ــوننە لـ ــورد و سـ ــداریی كـ ــر بەشـ ــە و ئیتـ زۆرینەیـ
پەرلەمـــان و كـــۆی پرۆســـەی سیاســـیدا هیـــچ مانـــا و 
واتایەكـــی نامێنێـــت. بۆیـــە پێویســـتە دووبـــارە نەخشـــە 

سیاســـییەكان لـــە عێراقـــدا دابڕێژدرێنـــەوە.
* ئێـــوە و پەرلەمانتارانـــی دیكـــەش ئامـــاژە بـــەوە 
ـــۆ حكومـــەت  ـــارەی پەرلەمـــان ب ـــەم بڕی دەكـــەن كـــە ئ
مولـــزەم نییـــە، ئەمـــەش بـــەو مانایـــەی حكومـــەت 
ــان  ــەڵام وەك بینیمـ ــەكات، بـ ــی نـ ــت جێبەجێـ دەتوانێـ
ــەڵ  ــران لەگـ ــەرۆك وەزیـ ــر سـ ــۆ رۆژی دواتـ ــەر بـ هـ
باڵیـــۆزی ئەمریـــكا كۆبـــووە و پێـــی راگەیانـــد كـــە 
دەبێـــت بكشـــێنەوە، ئەمـــە لـــە كاتیكـــدا د.عـــادل 
عەبدولمەهـــدی بـــە پیاوێكـــی ئاقـــڵ و ئابووریـــزان 
لەژێـــر  ئەویـــش  ئێســـتادا  لـــە  ئایـــا  دادەنرێـــت، 

گوشـــاری حەشـــدی شـــەعبی بڕیـــار دەدات؟ 
ــی  ــەرۆك وەزیرانـ ــدی سـ ــادل عەبدولمەهـ - د. عـ
و  عاقـــڵ  پیاوێكـــی  عێـــراق  كاربەڕێكـــەری 
تەكنۆكـــرات و ئابووریناســـێكی باشـــە و زۆر دڵســـۆز 
بـــوو، ئەگـــەر بواریـــان پـــێ بدایـــە، كاری باشـــی بـــۆ 
عێراقیـــەكان دەكـــرد، بەداخـــەوە نەیانهێشـــت كار بـــكات 
و هەرچـــی كەموكورتـــی و هەڵـــەی حكومەتەكانـــی 
پێشـــوو هەیـــە، هەموویـــان خســـتە ســـەر شـــانی ئـــەو، 
لـــە 2003وە هەڵـــە دەكرێـــت، كەچـــی زوڵمێكـــی 
زۆریـــان لـــە د.عـــادل عەبدولمەهـــدی كـــرد، خۆیشـــی 
دەزانێـــت بڕیارەكـــەی پەرلەمـــان لەلایـــەن حكومەتـــەوە 
مولـــزەم نییـــە جێبەجێـــی بـــكات، بـــەڵام ئـــەو لـــەوە 
ــا، هەرچـــی  ــەر لـــە حكومـــەت نەمـ ــێت ئەگـ دەترسـ
كوشـــتار و بریندارەكانـــی خۆپیشـــاندانەكانە بخرێتـــە 
ـــراق  ـــە عێ ـــت. ل ـــی بكرێ ـــەو و دادگای ـــانی ئ ـــەر ش س
زیاتـــر لـــە 600 خۆپیشـــاندەر كـــوژراون و زیاتـــر 
ــە پێـــش  ــوون، بۆیـ ــدار بـ ــەزار كـــەس برینـ لـــە 20 هـ
ئـــەوەی لـــە حكومـــەت بـــڕوات، دەیەوێـــت دڵـــی 
ئـــەوان رازی بـــكات، ئـــەم فشـــارە تەنیـــا لەســـەر 

لە ئێستادا ئەمریكا پاڵپشتیی 
بەهای دیناری عێراقی دەكات 
و بەهای دراوی عێراقی تا 
راددەیەك سەقامگیرە و نرخی 
ئاڵووێری دۆلارو دینار لە 
عێراقدا تارادەیەكی باش 
جێگیرە، ئەگەر ئەم پاڵپشتییەی 
ئەمریكا لەسەر دیناری عێراقی 
نەمێنێت، بێگومان نرخی دۆلار 
بەرز دەبێتەوە و بەهای دینار 
دەشكێت، بەمەش جگە لەوەی 
پارەی نەوتی عێراق نایەت و 
بەهای دینار دەشكێت گرانی و 
هەژاری روودەدات

پرۆسەی سیاسیی عێراق لەسەر 
پرەنسیپی تەوافوق بونیاد 
نراوە، نەك لەسەر بنەمای 
زۆرینە و كەمینە، خۆ ئەگەر 
مەسەلەكە زۆرینە و كەمینەی 
پەرلەمان بێت، ئەوا هەر شیعە 
زۆرینەیە و ئیتر بەشداریی كورد 
و سوننە لە پەرلەمان و كۆی 
پرۆسەی سیاسیدا هیچ مانا و 
واتایەكی نامێنێت

عێراق لە ئێستادا نەوتەكەی 
خۆی دەفرۆشێت، بەڵام پارەی 
ئەو نەوتە راستەوخۆ نایەتە 
عێراق، بەڵكو دەچێتە هەژمارێك 
لە سەر حیسابی ئەمریكا و 
دەچێتە ناو یەدەگێكی دارایی 
ئەمریكا و لەوێوە وردە وردە 
پارەكە بۆ ئێمە دەنێردرێت، 
باشە كێ ناڵێت ئەمریكا لەكاتی 
كشانەوەی هەموو ئەو پارانە 
بلۆك ناكات

د.عـــادل عەبدولمەهـــدی نییـــە، بەڵكـــو لـــە ســـەر زۆر 
لـــە پەرلەمانتارەكانـــی شـــیعەش هەیـــە و نامـــەی 
هەڕەشـــەیان بـــۆ نـــاردوون، بـــەوەی ئەگـــەر دەنـــگ 
بـــە بڕیارەكـــە نـــەدەن، وەكـــو خیانەتـــكار مامەڵەیـــان 
و  دەكرێـــت  ئاشـــكرا  ناویـــان  و  دەكرێـــت  لەگـــەڵ 
ماڵیـــان دەســـووتێندرێت، ئەگـــەر ئـــەم هەڕەشـــانە 
دانیشـــتنەكەی  لـــە  پەرلەمانتـــار   30 نەبووایـــە 

ــوون.  ــادە نەدەبـ ــدا ئامـ پەرلەمانـ
* ئێســـتا بـــاس لـــەوە دەكرێـــت كـــە ژمارەیـــەك 
پەرلەمانتـــاری عێـــراق دەیانەوێـــت تانـــە لـــە بڕیارەكـــە 
پەرلەمـــان  كاری  ئەمـــە  حیســـابەی  بـــەو  بـــدەن، 
ـــەوە  ـــاس ل ـــەش ب ـــۆ ئەم ـــە، ب ـــە و كاری حكومەت نیی
دەكـــەن ئـــەم پرســـە رووبـــەڕووی دادگای فیدڕاڵـــی 

بكەنـــەوە، رای ئێـــوە لـــەو بارەیـــەوە چییـــە؟
ـــە راســـتیدا ئەمـــە كاری پەرلەمـــان نییـــە داوا  - ل
بـــكات هێـــزی بیانـــی بەتایبەتـــی ئەمریـــكا لـــە عێـــراق 
ـــە و حكومەتیـــش  بكشـــێتەوە، ئەمـــە كاری حكومەت
خـــۆی ئـــەو رێككەوتنـــەی لەگـــەڵ ئەمریـــكا كـــردووە 
و هـــەر خۆشـــی دەتوانێـــت هەڵیبوەشـــێنێتەوە، دوای 
ســـاڵێكیش لـــە هەڵوەشـــانەوەی رێككەوتننامەكـــە 

ـــە  ـــەڵام ل ـــەوە، ب ـــواری جێبەجێكردن ـــە ب ـــت بچێت دەكرێ
حكومـــەت نەیانكـــرد و ویســـتیان تۆپەكـــە بخەنـــە 
نـــاو گۆڕەپانـــی پەرلەمانـــەوە، پەرلەمانیـــش لەلایـــەن 
گۆڕەپانـــی  نـــاو  خســـتەوە  تۆپەكـــەی  خۆیـــەوە 
ــە داوا  ــرد كـ ــەت كـ ــە حكومـ ــەت و داوای لـ حكومـ
لـــە ئەمریـــكا و هێـــزە بیانییـــەكان بـــكات، وڵاتەكـــە 
جێبهێڵـــن. ئەمـــە هەمـــووی هەڵەیـــە، هەنـــگاوی 
ـــوو، پێـــش هەمـــوو شـــتێك پەرلەمـــان  ـــەوە ب دروســـت ئ
بـــۆ  كەســـایەتییەك  دەستنیشـــانكردنی  بـــۆ  كار 
ئـــەوەی  بـــۆ  بـــكات  كاربەڕێكـــەر  حكومەتـــی 
بخرێتـــە شـــوێنی د.عـــادل عەبدولمەهـــدی و كار 
بـــكات بـــۆ هەڵبژاردنێكـــی پێشـــوەختە و پەرلەمـــان 
و حكومەتێكـــی نـــوێ دابمەزرێـــت، ئەوجـــا دوای 
ــە  ــەت نوێیـ ــەو حكومـ ــەتكردن ئـ ــۆ و دیراسـ گفتوگـ
بـــاس لـــەو رێككەوتنـــە و دەركردنـــی هێـــزە بیانییـــەكان 
ـــەو فشـــارو هەڕەشـــە  ـــەر هەمـــوو ئ ـــەڵام لەب ـــكات، ب ب
ـــیعەكان  ـــارە ش ـــەر پەرلەمانت ـــتێوەردانانەی لەس و دەس
كرابـــوو بـــۆ رازیكردنـــی شـــەقام، بەپەلـــە ئـــەم كارەیـــان 
ـــاو دۆخێكـــی  ـــان خســـتە ن ـــراق و وڵاتەكەی كـــرد و عێ

ــارەوە. ــارام و نادیـ ــەقامگیر و نائـ ناسـ

د. عادل عەبدولمەهدی سەرۆك 
وەزیرانی كاربەڕێكەری عێراق 
پیاوێكی عاقڵ و تەكنۆكرات 
و ئابووریناسێكی باشە و زۆر 
دڵسۆز بوو، ئەگەر بواریان 
پێ بدایە، كاری باشی بۆ 

عێراقیەكان دەكرد 

كاری پەرلەمان نییە داوا بكات 
هێزی بیانی بەتایبەتی ئەمریكا 
لە عێراق بكشێتەوە، ئەمە كاری 

حكومەتە و حكومەتیش خۆی 
ئەو رێككەوتنەی لەگەڵ ئەمریكا 
كردووە و هەر خۆشی دەتوانێت 

هەڵیبوەشێنێتەوە

دەستمان بە چاكسازی و 
بنیادنانی ژێرخانی كارەبا 
كردووە و لەماوەی كەمتر 

لە ساڵێكدا بەكردەیی 
ئەنجامەكەی دەبینن

ئەندازیار كەمال محەمەد ساڵح
وەزیری كارەبا بۆ گوڵان :

ــتەوخۆ  ــتان و راسـ ــی كوردسـ ــی هەرێمـ ــی حكومەتـ ــە گرنگەكانـ ــە وەزارەتـ ــە لـ ــا یەكێكـ ــی كارەبـ وەزارەتـ
پەیوەندیـــی بـــە ژیانـــی هاووڵاتیـــان و ئابووریـــی هەرێمـــی كوردســـتانەوە هەیـــە، ئـــەم وەزارەتـــە هەوڵیـــداوە لەگـــەڵ 
زیادبوونـــی خواســـت و ژمـــارەی هاوبەشـــانی كارەبـــا و فراوانبوونـــی شـــار و شـــارۆچكەكانی كوردســـتان، كار 
و بەرهەمەكانـــی بەرفـــراوان بـــكات، قســـەكردن لەســـەر ڕەوشـــی كارەبـــا و كێشـــە و گرفتەكانـــی، لەگـــەڵ 
پـــان و بەرنامـــە و پڕۆژەكانـــی وەزارەتـــی كارەبـــا و ئـــەو چاكســـازی و گۆڕانكارییانـــەی لـــەم ماوەیـــەدا 
ـــەد  ـــال محەم ـــار كەم ـــاری گـــوڵان لەگـــەڵ ئەندازی ـــدارەی گۆڤ ـــەم دی ـــەرەكیی ئ ـــەوەری س ـــام دراون، ت ئەنج

ـــن . ـــا پێكدەهێن ـــری كارەب ســـاڵح وەزی

كەس لە یاسا گەورەتر نییە 
و سەرۆكی حكومەتی هەرێمی 
كوردستان بۆ رووبەڕووبوونەوەی 
ئەو كەسانەی خۆیان بە 
دەستڕۆیشتوو دەزانن و 
سەرپێچیان كردووەتە سەر 
موڵك و سامانی گشتی هەموو 
دەسەڵاتێكی پێ داوین

بەرزبوونەوەی خواست و 
پێداویستییەكان لەسەر كارەبا 
و وایكردووە ژمارەی هاوبەشانی 
كارەبا بە )یەك ملیۆن و 574 
هەزار( هاوبەش گەیشتووە

* لـــە ژێـــر رۆشـــنایی هێڵـــە گشـــتییەكانی بەرنامـــەی 
هەرێمـــی  حكومەتـــی  نۆیەمـــی  كابینـــەی  كاری 
ـــۆ  ـــان ب ـــەكان بەرنامـــەی خۆی كوردســـتان ســـەرجەم وەزارەت
چـــوار ســـاڵی كاركـــردن ئاراســـتەی ئەنجومەنـــی وەزیـــران 
ـــا  ـــەكان، ئای ـــە خزمەتگوزاریی ـــی وەزارەت ـــردووە، بەتایبەت ك
ــۆ  ــا بـ ــی كارەبـ ــەی وەزارەتـ ــتییەكانی بەرنامـ ــە گشـ هێڵـ

باشـــكردنی خزمەتگـــوزاری لـــەم كابینەیـــەدا چیـــن؟
وەزارەتـــە  لـــە  یەكێكـــە  كارەبـــا  وەزارەتـــی   -
خزمەتگوزارییەكانـــی حكومەتـــی هەرێمـــی كوردســـتان 
ــان و گوزەرانـــی  ــتمانیان و ژیـ ــە هاونیشـ و پەیوەنـــدی بـ
خەڵكـــی كوردســـتانەوە هەیـــە، ئەمـــە وێـــڕای ئـــەوەی 
لـــە ســـەرچاوە گرنگەكانـــی وزە  بـــە یەكێـــك  كارەبـــا 
دادەنرێـــت و كاریگەریـــی راســـتەوخۆی لەســـەر ئابـــووری 
و پەرەپێدانـــی وڵات و بەرزبوونـــەوەی ئاســـتی گەشـــەوە 
هەیـــە، هەرچەنـــدە ئـــەم وەزارەتـــە لـــە چەنـــد ســـاڵی 
رابـــردوودا لـــە هەمـــوو ســـێكتەرەكان كاری گـــەورە و 
گرنگـــی ئەنجـــام داوە، بـــەڵام لـــە ئاكامـــی پێشـــكەوتنەكان 
و بەرزبوونـــەوەی خواســـت و پێداویســـتییەكان لەســـەر 
كارەبـــا  هاوبەشـــانی  ژمـــارەی  زیادبوونـــی  و  كارەبـــا 
بۆ)یـــەك ملیـــۆن و 574 هـــەزار( هاوبـــەش، واقیعێكـــی 
و  پـــڕۆژە  هەمـــوو  ســـەرەڕای  كـــە  خوڵقانـــدووە  وای 
هەوڵەكانمـــان بـــۆ زیادكردنـــی بەرهەمهێنانـــی كارەبـــا، 
و  كارەبـــا  بەكارهێنەرانـــی  خواســـتی  ئاســـتی  بـــەڵام 
ـــر  ـــان زیات ـــی وەبەرهێن ـــارەكان و پڕۆژەكان پێشـــكەوتنی ش
ـــژەی  ـــە رێ ـــە ب ـــا ك ـــی كارەب ـــە گرفت ـــرە، هەربۆی و فراوانت
ـــە كاتـــی زســـتان و هاوینـــدا  جۆراوجـــۆر و بەتایبەتیـــش ل
كارەبـــا  كەرتـــی  زیاتـــری  زانینـــی  بـــۆ  دەبیندرێـــت، 
و دۆخەكـــە پێویســـتە ســـەرەتا بـــە كورتـــی باســـێكی 

ســـێكتەرەكانی كارەبـــا بكەیـــن.
ــێكتەری گرنـــگ  ــن سـ ــە چەندیـ ــا لـ وەزارەتـــی كارەبـ
پێكهاتـــووە كـــە بریتیـــن لـــە ســـێكتەرەكانی )بەرهەمهێنـــان، 
گواســـتنەوە، دابەشـــكردن، كۆنتـــڕۆڵ(، ئـــەم بوارانـــە هـــەر 
هەمـــووی بناغـــەی ژێرخانـــی كارەبـــا پێكدەهێنـــن و رۆڵ 
و كاریگەرییـــان لەســـەر پێشكەشـــكردنی خزمەتگوزاریـــی 
مســـرور  رێـــزدار  راســـپاردەی  لەســـەر  هەیـــە،  كارەبـــا 
بارزانـــی ســـەرۆكی حكومەتـــی هەرێمـــی كوردســـتان 
ـــدی پێشـــەوەی كار  ـــە ریزبەن خزمەتكردنـــی هاووڵاتیـــان ل
و ئەركەكانـــی وەزارەت دادەنرێـــت، بۆیـــە بـــەردەوام كار 
بـــۆ زیادبوونـــی ماوەكانـــی پێدانـــی كارەبـــا دەكەیـــن و 
ــەرجەم بوارەكانـــی هەیكەلـــی وەزارەت  ــازیی لەسـ چاكسـ
و رێنمایـــی و راســـپاردەكان و چۆنێتیـــی بەڕێوەچوونـــی 
نموونـــە:  بـــۆ  دەكەیـــن،  هاووڵاتیـــان  ئیشـــوكاری 

فەرمانـــی وەزاریمـــان دەركـــردووە بـــۆ چارەســـەركردنی 
ئـــەو خانووانـــەی تاپـــۆ و هاوبەشـــی كارەبایـــان نییـــە، 
تاوەكـــو لەمـــاوەی دوو مانگـــدا هاوبەشـــیان بـــۆ بكرێتـــەوە 
و پێـــوەر ببەســـتن، هەروەهـــا ئەوانەشـــی ســـەرپێچیان 
یـــەك  مـــاوەی  كـــردووە،  كارەبـــا  تۆڕەكانـــی  لەســـەر 
ســـەردانی فەرمانگـــەكان  تاوەكـــو  دانابـــوو  مانگمـــان 
بكـــەن بـــۆ چارەســـەركردنی گرفتەكانیـــان، لەلایەكـــی 
پارێزگاكانمـــان  و  فەرمانگـــە  ئـــاگاداری  دیكـــەوە 
بـــەردەوام  كارەبـــای  نوێـــوە  لەســـەری ســـاڵی  كـــردووە 
تەنیـــا بـــۆ نەخۆشـــخانە حكومییـــەكان و پڕۆژەكانـــی 
ئـــاوی ســـتراتیژی و فڕۆكەخانـــە و گرتووخانـــەكان و 
ـــی نیشـــتمانی و بانكـــی  فەرمانگـــەی جـــەوازات و كارت
مەڵبەنـــدی و خاڵـــە ســـنوورییەكان دەمێنێـــت، هەروەهـــا 
رێنماییمـــان دەركـــردووە بـــەوەی هـــەر كۆمپانیایـــەك كـــە 
تـــەواو  بێـــت، دەبێـــت یەكێكیـــان  لـــەلا  پـــڕۆژەی  دوو 
ـــدەرەكان و  ـــە تەن ـــداری ل ـــت بەش ـــەوكات دەتوانێ ـــكات، ئ ب
ـــواری  ـــە ب ـــكات، ل ـــوێ لەگـــەڵ وەزارەت ب ـــتی ن گرێبەس
گواســـتنەوەی كارەبـــا و دابەشكردنیشـــدا چەندیـــن پـــڕۆژە 
و كارمـــان دەســـتپێكردۆتەوە و لـــە ماوەیەكـــی كەمـــدا 

دەردەكەوێـــت. كاریگەرییەكانیـــان 
*  لەنـــاو وەزارەتـــی كارەبـــادا چەندیـــن ســـێكتەری 
گرنـــگ هەیـــە كـــە پێویســـتە بـــە هاوتەریـــب كاری 
لەســـەر بكرێـــت، بەتایبەتـــی بـــواری بەرهەمهێنـــان و 
دابەشـــكردنی كارەبـــا، دەكرێـــت بزانیـــن لـــەم بوارانـــەدا 

ــراوە؟ ــی كـ چـ
ـــاوە  ـــا لـــە ســـێكتەری بەرهەمهێنانـــی كارەب - ســـەرەتا ب
ــە  ــز لـ ــی بەڕێـ ــو هاووڵاتیانـ ــن، تاوەكـ ــێ بكەیـ ــت پـ دەسـ
و  بزانـــن چ گۆڕانـــكاری  رێگـــەی گۆڤارەكەتانـــەوە 
چاكســـازییەك لـــە مـــاوەی تەنیـــا 100 رۆژی كاركردنـــی 
ئـــەم كابینەیـــەدا و تەنیـــا لـــە بـــواری بەرهەمهێنانـــدا 

ئەنجـــام دراوە، وەك: 
كۆمپانیـــای  گرێبەســـتی  بـــە  پێداچوونـــەوە   -1
ئـــەوەی  دوای  لـــە  لوبنانـــی،  )MEP(ی 
ـــۆ بەكارخســـتنی  ـــات، ب ـــی ه ـــە كۆتای ـــتەكەیان ب گرێبەس
هەولێـــر  لـــە  مێگاواتـــی   29 وێســـتگەی  هـــەردوو 
لـــە  گۆڕانكارییـــە  ئـــەم  ئەنجامـــدا  لـــە  دهـــۆك،  و 

درا. ئەنجـــام  كارەبـــا  وەزارەتـــی  بەرژەوەندیـــی 
2- كەمكردنـــەوەی نرخـــی كڕینـــی هـــەر )یـــەك( 
مێـــگاوات كارەبـــا لـــە كاتژمێرێكـــدا لـــە )30 بـــۆ 28( 

دۆلار.
كۆمپانیـــا  قەرەبووكردنـــەوەی  بـــە  پێداچوونـــەوە   -3
ــرا  ئەگـــەر لـــەلای ئێمـــە ســـووتەمەنیی بـــۆ دابیـــن نەكـ

هەر كۆمپانیایەك كە دوو 
پڕۆژەی لەلا بێت، دەبێت 
یەكێكیان تەواو بكات، 

ئەوكات دەتوانێت بەشداری لە 
تەندەرەكان و گرێبەستی نوێ 

لەگەڵ وەزارەت بكات

بۆ هەر ساڵێك لە هەر دوو 
وێستگەی 29 مێگاواتی لە 

هەولێر و دهۆك بڕی 140.000 
جاران 365=) 51.100.000 ( 
دۆلار بۆ خەزێنەی حكومەت 

دەگەڕێتەوە

لـــە شـــوێنی 30 دۆلار، بـــۆ یـــەك مێـــگاوات بـــۆ ئـــەوەی 
ــگاوات. ــەك مێـ ــۆ یـ ــە )14( دۆلار بـ ببێتـ

ـــۆ  4- گۆڕینـــی جـــۆری ســـووتەمەنی لـــە گازوایـــل ب
ـــە 700 دۆلار  ـــەن ل ـــەك ت نەوتـــی رەش كـــە بەهـــای هەری
دەبێتـــە 200 دۆلار، لێـــرەدا رۆژانـــە تەنیـــا لـــە وێســـتگەی 
هەولێـــر و دهـــۆك بـــڕی بەكارهێنانـــی ســـووتەمەنی لـــە 
140 تـــەن × 700 دۆلار= )98.000 دۆلار(، دەبێتـــە 
)140 تـــەن× 200دۆلار= 28.000 دۆلار رۆژانـــە، بـــۆ 
هـــەر ســـاڵێك لـــە هـــەر دوو وێســـتگەی 29 مێگاواتـــی 
ــاران 365=  ــر و دهـــۆك بـــڕی 140.000 جـ لـــە هەولێـ
حكومـــەت  خەزێنـــەی  بـــۆ  دۆلار   )  51.100.000(

دەگەڕێتـــەوە.
5- لێخۆشـــبوون لـــە قـــەرزی كۆمپانیـــاكان لەســـەر 
وێســـتگەكان  كارنەكردنـــی  ئەگـــەری  لـــە  حكومـــەت 
لەبـــەر بابەتـــی دابیننەكردنـــی گازوایـــل بـــۆ ســـاڵانی 
كـــە   )2019-2018-2017-2016-2015-  2014(

دۆلار(.  29.821.26( بووەتـــە 
6- كۆتاییهێنان بە گرێبەستی كۆمپانیای سیمنسی 
بـــە گوژمـــەی )69.500.000دۆلار(  كـــە  ئەڵمانـــی 
)5.29.000دۆلار(  بەرامبـــەر  لـــە  كرابـــوو،  واژوو 
بـــە گوژمـــەی )42 ملیـــۆن  دواتـــر هەمـــان پـــڕۆژە 
دۆلار( ئەنجـــام دەدرێـــت و نزیكـــەی 22 ملیـــۆن دۆلار 

دەگەڕێتـــەوە خەزێنـــەی گشـــتی .
ـــا  ـــی كارەب ـــی بەرهەمهێنان ـــتنی یەكەیەك 7- بەكارخس
وێســـتگەی  لـــە  كارەبـــا  مێـــگاوات   150 بـــڕی  بـــە 
ئێســـتاكەش   ،2019/10/25 رێكەوتـــی  لـــە  خەبـــات 
بـــڕی كارەبـــای بەرهەمهاتـــوو لـــەم وێســـتگەیە بـــەرەو 

200 مێـــگاوات كارەبـــا دەچێـــت.
بـــە ســـێكتەری دابەشـــكردنی كارەبـــاش  ســـەبارەت 
لـــە رووی خزمەتكرنـــی هاووڵاتیـــان و كەمكردنـــەوەی 
رۆتیـــن و خێراكردنـــی مامەڵـــەی هاووڵاتیـــان وەزارەتمـــان 
زۆر بەجـــددی دەوامـــی فەرمانبەرانـــی رێكخســـتۆتەوە، 
ـــی  ـــە خزمەت ـــووە ك ـــەوە هات ـــزر و بۆچوون ـــەو ه ئەمـــەش ل
هاووڵاتیـــان بكرێـــت و رۆتیـــن و دواكەوتنـــی كار لـــە 
فەرمانگـــە حكوومییـــەكان كـــەم ببێتـــەوە، لەلایەكـــی 
دیكـــەوە هێڵـــی تەلەفۆنـــی ســـەرجەم فەرمانگەكانـــی 
چاكســـازی و بەڕێوەبـــەرەكان لـــە وێـــب ســـایت و پەیجـــی 
فەرمیـــی وەزارەت لـــە فەیســـبووك بڵاومـــان كردۆتـــەوە، 
هـــەر هاووڵاتییـــەك گرفتـــی كارەبـــای هەبێـــت، دەتوانێـــت 
وێـــڕای  ئەمـــە  بـــكات،  پەیوەنـــدی  رێگەیـــەوە  لـــەو 
ــەردوو  ــۆ هـ ــل بـ ــۆن و ئیمەیـ ــارە تەلەفـ ــی دوو ژمـ دانانـ
بەڕێوەبەرایەتیـــی دڵنیایـــی جـــۆری و بەڕێوەبەرایەتیـــی 

رووی  لـــە  هەروەهـــا  چاودێـــری.  و  بەدواداچـــوون 
وێســـتگانەی  ئـــەو  بـــۆ  كارەبـــا  هێڵـــی  راكێشـــانی 
تـــەواو بـــوون، هەنـــگاوی باشـــمان نـــاوە و بـــەم نزیكانـــە 

ژمارەیـــەك لـــەو وێســـتگانە دەكەونـــە كار.
بەرنامـــەی  كوردســـتان  هەرێمـــی  حكومەتـــی    *
كاری 100 رۆژی رابـــردووی بڵاوكـــردەوەو تێیـــدا ئامـــاژە 
بـــە چەندیـــن كار و پـــڕۆژەی وەزارەتـــی كارەبـــا كـــراوە، 
بـــەڵام دۆخـــی كارەبـــا لـــە ئەمســـاڵدا بـــەرە و باشـــی 

نەڕۆیشـــتووە، هۆكارەكـــەی چییـــە؟
-كێشـــەی كارەبـــا كێشـــەیەكی هاوبەشـــە لـــە نێـــوان 
ــۆ دەگرێـــت،  ــا لەخـ ــواری جیاجیـ ــدا و زۆر بـ وەزارەتەكانـ
گرفتـــە  ئـــەم  نەكرێـــت،  كار  هاوبەشـــی  بـــە  ئەگـــەر 
ــی  ــان مافـ ــام هاووڵاتیـ ــەڵام دەرئەنجـ ــت، بـ ــەر دەمێنێـ هـ
خۆیانـــە گلەیـــی لـــە وەزارەتـــی كارەبـــا بكـــەن، لەكاتێكـــدا 
زیادبوونـــی بەرهەمهێنانـــی كارەبـــا و باشـــبوونی ئـــەم 
ســـێكتەرە هەســـتیارە ئەركـــی وەزارەتـــی كارەبـــا، وەزارەتـــی 
ـــان  ـــی و پاندان ـــی دارای ســـامانە سرووشـــتییەكان، وەزارەت
و تەنانـــەت كشـــتوكاڵ و ســـەرچاوەكانی ئـــاو و دەســـتەی 
وەبەرهێنـــان و وەزارەتـــی بازرگانـــی و پیشەســـازی و 
ـــە  ـــۆ نموون ـــە، ب ـــن وەزارەت و فەرمانگـــەی دیكەی چەندی
بـــۆ بەرهەمهێنانـــی كارەبـــا پێویســـتیمان بـــە گاز و بودجـــە 
هەیـــە، بەتایبەتـــی بـــۆ بەگەڕخســـتنی 13 وێســـتگەی 
ــە 6737  ــدا هەیـ ــە توانایـ ــە لـ ــا كـ ــی كارەبـ بەرهەمهێنانـ
مێـــگاوت كارەبـــا بەرهـــەم بهێنێـــت، ئەمـــەش پێویســـتی 
و  سرووشـــتیەكان  ســـامانە  وەزارەتـــی  هاوكاریـــی  بـــە 
وەزارەتـــی دارایـــی هەیـــە، لەلایەكـــی دیكـــەوە كێشـــەی 
ـــە  ـــە ســـێكتەری دابەشـــكردنی كارەبای ـــا ل گـــەورەی كارەب
كـــە بـــە شـــێوەیەكی بـــاش كۆنتـــڕۆڵ نەكـــراوە، ئەمـــەش 
پێویســـتی بـــە هەڵمەتـــی نەهێشـــتنی ســـەرپێچییەكان و 
هاوكاریـــی وەزارەتـــی ناوخـــۆ و داد و چەندیـــن لایەنـــی 
ــە،  ــاف هەیـ ــەروەردە و ئەوقـ ــی پـ ــو وەزارەتـ ــەی وەكـ دیكـ
كـــە بـــۆ هۆشـــیاریی هاووڵاتیـــان و زیـــادە مەســـرەفی 
ــەرپێچیەكان  ــتنی سـ ــا و نەهێشـ ــی كارەبـ ــە بەكارهێنانـ لـ

پێویســـتی زۆرمـــان بـــە هاوكاریـــی ئـــەوان هەیـــە.
بـــەم  كارەبـــا  كێشـــەكانی  گشـــتی  بەشـــێوەیەكی 

یەیە: شـــێوە
1- ئێمـــە 13 وێســـتگەی بەرهەمهێنانـــی كارەبامـــان 
هەیـــە و لەتوانایانـــدا هەیـــە كـــە 6.737 مێـــگاوات كارەبـــا 
بەرهـــەم بهێنـــن، بـــەڵام تەنیـــا لـــە 2019 بەتێكـــڕا 3.145 
مێـــگاوات كارەبـــا بەرهـــەم هاتـــووە، واتـــا بەرێـــژەی %46، 

ئەویـــش بەهـــۆی نەبوونـــی ســـووتەمەنییەوە بـــووە.
2- كارەبـــای دابەشـــكراو بەســـەر هاووڵاتیانـــدا بـــە 

ــن  ــدا بڵندتریـ ــووە، لەكاتێكـ ــگاوات بـ ــڕا 2.506 مێـ تێكـ
خواســـت بـــۆ 6200 مێـــگاوات كارەبـــا بـــەرز بووەتـــەوە.
ــتەمی ڤۆڵتیـــەی 132 كـــەی  ــا سیسـ ــە تەنیـ 3- ئێمـ
ڤـــی مـــان هەیـــە، لـــە كاتێكـــدا كـــە دەبێـــت سیســـتەمی 
400 كـــەی ڤـــی بـــەكار بهێنیـــن بـــۆ گواســـتنەوەی 

ــەدا. ــێكانی ئێمـ ــارەكان و دراوسـ ــوان شـ ــە نێـ ــا لـ كارەبـ
گۆڕینـــی  دیكـــەی  وێســـتگەی  چەندیـــن   -4
كارەبامـــان هەیـــە لـــە هەرســـێ پارێزگاكـــە لـــە %100 
بـــۆ  بودجـــە  نەبوونـــی  لەبـــەر  بـــەڵام  بـــوون،  تـــەواو 
راكێشـــانی هێڵـــی گواســـتنەوە بـــەكار نەكەوتـــوون، لەوانـــە 
وێســـتگەی بازیـــان لـــە ســـلێمانی و ئـــازادی نـــوێ و 
روناكـــی و كەســـنەزان و ســـۆران لـــە هەولێـــر و تـــل كەبـــەر 

ــۆ . ــە زاخـ لـ
5-  بەرزبوونـــەوەی رێـــژەی بەفیڕۆچوونـــی كارەبـــا 
كـــە لـــە رووی ســـتانداردی جیهانییـــەوە لـــە هەمـــوو 
ـــە  ـــە ب ـــەڵام لای ئێم ـــت، ب ـــا 12% دادەنرێ ـــە 8 ت ـــادا ب دنی

ــووە. ــاد بـ ــژەی 40% زیـ رێـ
ــە،  ــە هەیـ ــە بودجـ ــتیان بـ ــە پێویسـ ــەم كار و پڕۆژانـ ئـ
پێشـــتر وەزارەتـــی كارەبـــا پێنـــج ســـەرچاوەی دارایـــی 
لـــە بەردەســـتدا بـــووە )بودجـــەی ئاســـایی، بودجـــەی 
ــا  ــی كارەبـ ــەی داهاتـ ــزگاكان، بودجـ ــەپێدانی پارێـ گەشـ
لـــە 100% و بودجـــەی وەبەرهێنانـــی وەزارەت و بودجـــەی 
ـــە،  ـــە ئێســـتادا هەمـــوو ئـــەو بودجان ـــەڵام ل پتـــرۆ دۆلار( ب
ـــی دیكـــەوە  ـــە لایەك ـــەوە، ل ـــەم بوونەت ـــان ك ـــاون، ی ـــا نەم ی
دەبێـــت هاووڵاتیانـــی كوردســـتان ئـــەو راســـتییە بزانـــن كـــە 
دابینكردنـــی بودجـــە بـــۆ بەگەڕخســـتنی ئـــەو وێســـتگانە 
لـــەم كاتـــەدا كارێكـــی قورســـە، چونكـــە حكومـــەت 

باشـــكردنی  و  مووچـــە  دابینكردنـــی 

بەگەڕخســـتنەوەی  و  هاووڵاتیـــان  ژیانـــی  بژێـــوی 
زۆر پـــڕۆژە و بەردەوامبوونـــی خەرجییەكانـــی لەســـەر 
شـــانە و چەندیـــن وەزارەت و ســـێكتەری دیكـــەی وەكـــو 
تەندروســـتی و پـــەروەردەش هـــەن، كـــە پێویســـتیان بـــە 

ــە. بودجەیـ
ســـەرجەم  ئەگـــەر  كـــە  دەكرێـــت  لـــەوە  بـــاس    *
وێســـتگەكانی بەرهەمهێنانـــی كارەبـــا لـــە گازوایلـــەوە 
بـــۆ  زۆر  پارەیەكـــی  ئـــەوا  غـــاز،  بـــۆ  بگۆڕدرێـــن 
حكومـــەت و گەنجینـــەی هەرێـــم دەگەڕێتـــەوە، ئایـــا 
چـــی كـــراوە بـــۆ ئـــەوەی ســـەرجەم وێســـتگەكان بـــۆ 

بگۆڕدرێـــن؟ سرووشـــتی  غـــازی 
ــا لـــە گازوایلـــەوە  - گۆڕینـــی بەرهەمهێنانـــی كارەبـ
ـــووری  ـــەوەی ســـوودێكی گـــەورەی ئاب ـــاز جگـــە ل ـــۆ غ ب
و دارایـــی بـــۆ گەنجینـــەی حكومـــەت و پـــارە و داهاتـــی 
هەرێـــم هەیـــە، هـــاوكات لـــە رووی ژینگەشـــەوە بایەخـــی 

ـــە. ـــی هەی تایبەت
* بـــاس لـــەوە دەكرێـــت كـــە بـــڕە كارەبایـــەك دەدرێـــت 
بـــە كەركـــووك و موســـڵ و ناوچەكانـــی دیكـــەی دەرەوەی 
ـــی  ـــە ماوەكان ـــەم بارودۆخـــەدا ك ـــا ل ـــم، ئای ـــدارەی هەرێ ئی
پێدانـــی كارەبـــا كەمـــە، تاچەنـــد پێدانـــی كارەبـــا بـــەو 
شـــار و ناوچانـــە كاریگەریـــی لەســـەر دۆخـــی كارەبـــای 

هەرێـــم دەبێـــت؟
ــانێك  ــارە كەسـ ــیارە دەكرێـــت، دیـ ــەم پرسـ ــار ئـ - زۆرجـ
بـــۆ مەبەســـتی دیكـــە بـــەكاری دەهێنـــن، مـــن حـــەزم كـــرد 
ـــدەم،  ـــە ب ـــەم روونكردنەوەی ـــەوە ئ ـــە رێگـــەی گۆڤارەكەتان ل

ســـەرەتا دەبێـــت بزانیـــن شـــاری 
كەركـــووك 

لە رووی خزمەتكرنی هاووڵاتیان 
و كەمكردنەوەی رۆتین و 
خێراكردنی مامەڵەی هاووڵاتیان 
وەزارەتمان زۆر بەجددی دەوامی 
فەرمانبەرانی رێكخستۆتەوە

ناوچـــەی  موســـڵ  پارێـــزگای  زۆری  بەشـــێكی  و 
كوردســـتانیی دەرەوەی ئیـــدارەی هەرێمـــن و خەڵكـــی 
لێیـــە،  دیكەشـــی  پێكهاتەكانـــی  هەمـــوو  و  خۆمـــان 
ـــۆ كەركـــووك  ـــا ب ـــگاوات كارەب ـــی 104 مێ هـــاوكات پێدان
ــە  ــاس و بـ ــای مـ ــەی كۆمپانیـ ــە رێگـ ــاڵدا لـ ــە ئەمسـ لـ
پـــارە و بودجـــەی ئـــەو پارێزگایـــە بـــووە و لـــەو یەكـــەی 
هـــۆی  بـــە  ناتوانیـــن  ئێمـــە  كـــە  دراوە  وێســـتگانەوە 
بارگرانیـــی ســـەر بودجـــەی هەرێـــم ســـووتەمەنییان بـــۆ 
دابیـــن بكەیـــن و لـــە ئیلتزاماتـــی یاســـایی و داراییـــش 
دەمانپارێزێـــت، هەروەهـــا 300 مێـــگاوات كارەبـــاش لـــە 
رێگـــەی هـــەردوو كۆمپانیـــای كار و قەیـــوان بـــە هەمـــان 
ــەورەی دەشـــتی  ــە بەشـــێكی گـ ــێوەیە بـــۆ موســـڵ كـ شـ
نەینـــەواش دەگرێتـــەوە، هاووڵاتیانـــی كوردســـتانی لێیـــە 
ــۆ  ــەن بـ ــۆچ بكـ ــن و كـ ــان بكەیـ ــێ كارەبایـ ــت بـ و ناكرێـ
ـــە  ـــەو ناوچان ـــی كـــورد ل هەرێمـــی كوردســـتان و بەتەواوەت
كارەبایـــەش  بـــڕە  ئـــەم  دیكـــەوە  لەلایەكـــی  نەمێنـــن. 
هاوكاریـــی حكومـــەت دەكات بـــۆ ئـــەوەی قەرەبـــووی 
ــۆ  ــووتەمەنیی بـ ــە سـ ــن كـ ــە وەبەرهێـ ــە نەداتـ ــەو یەكانـ ئـ
دابیـــن نەكـــردووە، هەروەهـــا ئێمـــە بـــەرەو بەهێزبوونـــی 
پەیوەندییـــەكان لـــە نێـــوان هەرێـــم و بەغـــدا و دابینكردنـــی 
مووچـــە و بودجـــە دەڕۆیـــن، ئـــەم پەیوەندییـــەش ئاســـاییە 
و دەبێـــت هەبێـــت و لـــە دواڕۆژدا زۆر ســـوودی لـــێ 
وەردەگریـــن، بەتایبەتـــی لـــەم دوو ســـاڵەی دواییـــدا كـــە 

هەرێمـــی كوردســـتان موچـــەی 

ئاســـاییكردنەوەی  لـــە  بـــاس  هەمـــووان  و  دەنێـــرن 
دەكـــەن. پەیوەندییـــەكان 

*  وەزارەتـــی كارەبـــا مانگێكـــی تەرخـــان كـــردووە 
ــا  ــەر تۆڕەكانـــی كارەبـ ــەرپێچیكارانی سـ ــەوەی سـ ــۆ ئـ بـ
گرفـــت و كێشـــەكانیان لـــە رێگـــەی فەرمانگەكانـــی 
فرۆشـــتنی كارەبـــاوە چارەســـەر بكـــەن، ئایـــا تـــا ئێســـتا 
بەدەنگەوەهاتنـــی ســـەرپێچیكاران چۆنـــە و بەنیـــازن دوای 

ئـــەو مانگـــە چـــۆن هەڵمەتەكـــە دەســـت پـــێ بكـــەن؟
- بـــۆ رێكخســـتنەوە و چارەســـەركردنی ئـــەو هەمـــوو 
ســـەرپێچی و زێدەڕۆییـــەی كراوەتـــە ســـەر كارەبـــا و لـــە 
پێنـــاو كردنـــەوەی هاوبـــەش و پێـــوەری كارەبـــا بـــۆ ئـــەو 
خانووانـــەی بـــە ســـەرپێچی دروســـت كـــراون، وەزارەتـــی 
ـــران  ـــی وەزی ـــی ئەنجومەن ـــە پاڵپشـــتی و هاوكاری ـــا ب كارەب
و وەزارەتەكانـــی داد و شـــارەوانی بڕیـــاری دا هاوبـــەش 
ــەش  ــەوە، بەمـ ــانی بكاتـ ــەرجەم هاوبەشـ ــۆ سـ ــوەر بـ و پێـ
بـــڕە كارەبایەكـــی زۆر كـــە بـــە ســـەرپێچی راكێشـــراوە و 
پـــارە نـــەدراوە، بـــۆ گەنجینـــەی حكومـــەت دەگەڕێتـــەوە، 
تەنانـــەت بارگرانییـــش لەســـەر تۆڕەكانـــی ئـــەو ناوچانـــەی 
ســـەرپێچیەكانی تێدایـــە كـــەم دەبێتـــەوە، لەلایەكـــی دیكـــەوە 
كابینـــەی نۆیەمـــی حكومەتـــی هەرێمـــی كوردســـتان 
بـــۆ ئەوانـــەی گرفـــت و كێشـــەی كارەبایـــان هەیـــە، 
بـــۆ هانـــدان و پاڵپشـــتیكردنی نەهێشـــتنی ســـەرپێچی 
مـــاوەی مانگێكـــی دانـــاوە، بـــۆ ئـــەوەی ســـوود لـــەو 
لێخۆشـــبوونە وەربگـــرن و بـــە زووتریـــن كات چارەســـەری 

ئێمە 13 وێستگەی بەرهەمهێنانی 
كارەبامان هەیە و لەتوانایاندا 

هەیە كە 6.737 مێگاوات كارەبا 
بەرهەم بهێنن، بەڵام تەنیا لە 
2019 بەتێكڕا 3.145 مێگاوات 
كارەبا بەرهەم هاتووە، واتا 

بەرێژەی 46%، ئەویش بەهۆی 
نەبوونی سووتەمەنییەوە بووە

گرفتەكانیـــان بكـــەن، بـــۆ ئەوانەشـــی كـــە پێوەریـــان نییـــە، 
ـــە  ـــا كۆتایـــی ئـــەم مانگـــە درێـــژ كـــردەوە، ل ماوەكەمـــان ت
دوای تەواوبوونـــی ئـــەو ماوەیـــە وەزارەتـــی كارەبـــا لـــە 
ـــاوە كار دەكات و  ـــی ســـەرپێچیی كارەب رێگـــەی لێژنەكان
ئیجرائاتـــی توندیـــش ئاراســـتەی ئـــەو كەســـانە دەكەیـــن 

كـــە بـــە ســـەرپێچی كارەبایـــان راكێشـــاوە.
* زۆرجـــار بـــاس لـــەوە دەكرێـــت كـــە ســـەرپێچی لەســـەر 
ــتوو  ــانی دەستڕۆیشـ ــەن كەسـ ــە لایـ ــا لـ ــی كارەبـ تۆڕەكانـ
ــد وەزارەت  ــەدا تاچەنـ ــەم كابینەیـ ــا لـ ــام دراوە، ئایـ ئەنجـ

توانـــای لێپێچینـــەوەی ئـــەم جـــۆرە كەســـانەی هەیـــە؟
- بـــە پاڵپشـــتیی رێـــزدار مســـرور بارزانـــی ســـەرۆكی 
یاســـا  لـــە  كـــەس  كوردســـتان  هەرێمـــی  حكومەتـــی 
گەورەتـــر نییـــە و هەمـــوو دەســـەڵاتێكی پـــێ داویـــن 
بـــە  ئـــەو كەســـانەی خۆیـــان  بـــۆ رووبەڕووبوونـــەوەی 
دەستڕۆیشـــتوو دەزانـــن و ســـەرپێچیان كردووەتـــە ســـەر 
موڵـــك و ســـامانی گشـــتی، جگـــە لەمـــە داوامـــان لـــە 
هـــەردوو وەزارەتـــی پـــەروەردە و ئەوقافیـــش كـــردووە كـــە 
ــت و  ــدا هەبێـ ــیاركردنەوەی هاووڵاتیانـ ــە هوشـ ــان لـ رۆڵیـ
دژی دزیـــن و زێدەڕۆیـــی بـــن لـــە ســـەر تۆڕەكانـــی كارەبـــا، 
داوام لـــە كەناڵەكانـــی راگەیاندنیـــش هەیـــە لـــە هەڵمەتـــی 
ســـەرپێچییەكان و چارەســـەركردنی گرفتەكانـــی كارەبـــا 
رۆڵیـــان هەبێـــت. لەلایەكـــی دیكـــەوە لـــە رووی بڕینـــی 
ـــە ســـەر زۆر شـــوێن و  ـــەردەوام ل ـــای ب ســـەرپێچی و كارەب
بـــارەگا ئەنجامـــدراوە، رێنمایـــی توندیشـــمان ئاراســـتەی 
ـــە  ـــە ب ـــردووە ك ـــا ك ـــەوەی كارەب ـــی چاككردن فەرمانگەكان
تونـــدی ســـزای هـــەر كارمەنـــد و بەڕێوەبەرێـــك دەدەیـــن، كە 
ـــەردەوام، هەروەهـــا  ـــای ب ـــە پێدانـــی كارەب رۆڵـــی هەبێـــت ل
ـــە  ـــەوە كـــە ل ـــەی كۆمپانیاكانیشـــمان ئاگاداركردووەت زۆرب
كاتـــی بوونـــی ســـەرپێچی و كەمتەرخەمیـــدا ناویـــان 
دەخەینـــە لیســـتی رەش و وەزارەت جگـــە لـــەوەی داوای 
یاســـاییان لەســـەر تۆمـــار دەكات، هـــاوكات كاریشـــیان 

لەگەڵـــدا نـــاكات.
*  كۆمپانیاكانـــی كەرتـــی تایبـــەت لـــە هەمـــوو 
جیهانـــدا رۆڵێكـــی گەورەیـــان لـــە پێشخســـتنی كەرتـــی 
كارەبـــا و دابەشـــكردنی كارەبـــا بەســـەر هاووڵاتیانـــدا 
هەیـــە، ئێـــوە تـــا چەنـــد لـــە بەشـــداریكردنی كەرتـــی 

تایبـــەت ســـەركەوتوو بـــوون؟
بـــە  توانـــرا  )بەرهەمهێنـــان(دا  ســـێكتەری  لـــە   -
ســـەركەوتوویی بـــەرەو كەرتـــی تایبـــەت بچیـــن، لـــە 
ئێستاشـــدا پڕۆژەمـــان هەیـــە كـــە كەرتـــی تایبـــەت لـــە 
ســـێكتەری )دابەشـــكردن( بەشـــدار بێـــت و لـــە هـــەر 
پارێزگایـــەك 50 هـــەزار بـــۆ 100 هـــەزار هاوبـــەش 

ــدا  ــەم كەرتەشـ ــەوەی لـ ــۆ ئـ ــت، بـ ــە وەربگرێـ وەك نموونـ
بـــە هاوشـــێوەی هەمـــوو ئەزموونـــە ســـەركەوتووەكانی 
ــەرەو كەرتـــی تایبـــەت بچیـــن، ئەمـــەش دوای  ــا بـ دنیـ
شـــارەكان  لـــە  زیرەكمـــان  تـــۆڕی  پـــڕۆژەی  ئـــەوەی 
و  پاڵپشـــتی  ئێمـــە  دیكـــەوە  لایەكـــی  لـــە  دانـــا. 
كۆمپانیاكانـــی  ســـەرجەم  بـــۆ  باشـــمان  كارئاســـانیی 
كەرتـــی تایبـــەت كـــردووە و لـــە بـــواری بەڵێندەرایەتـــی 
و جێبەجێكردنـــی پـــڕۆژە و دابینكردنـــی وێســـتگەی 
مۆبایـــل و كەرەســـتەدا رۆڵێكـــی باشـــیان بینیـــوە و 
ـــی ئێمـــەدان،  ـــری و بەدواداچوون ـــر چاودێ ـــەردەوام لەژێ ب
هـــەر بۆیـــە ئێســـتا لـــە هەرێمـــی كوردســـتاندا چەندیـــن 
كۆمپانیـــای گـــەورەی جیهانـــی دەبینیـــن كـــە كاری 
لەلایەكـــی  دەدەن،  ئەنجـــام  ســـەركەوتوو  و  بـــاش 
دیكەشـــەوە كۆمپانیاكانـــی بەرهەمهێنانـــی كارەبـــا لـــە 
ســـەر رێكخســـتنەوە و چاوخشـــاندنەوە بـــە گرێبەســـتی 
بـــۆ  باشـــیان هەیـــە،  كڕینـــی كارەبـــا ئامادەییەكـــی 
ــی  ــەرجەم كۆمپانیاكانـ ــە سـ ــا لـ ــی كارەبـ ــەوەی كڕینـ ئـ
بەرهەمهێنانـــی كارەبـــا یـــەك بخرێـــن. لـــە ســـەرەتای 
ئـــەم هەفتەیەشـــدا كونســـوڵی گشـــتیی كۆریـــای باشـــوور 
ســـەردانی كـــردم و وێـــڕای ئاڵۆزبوونـــی دۆخەكـــە و 
ـــاران و واشـــنتۆن،  ـــوان ت ـــی نێ ـــەوەی ملمانێكان توندبوون
بـــەڵام كۆمپانیاكانـــی كۆریـــای باشـــوور ئامـــادە بـــوون 
لـــە هەمـــوو ئـــەو پـــڕۆژە و كارانـــەی كـــە تایبەتـــن بـــە 

وەزارەتمـــان بەشـــداری بكـــەن.
كتوپـــڕ  ئەمســـاڵدا  زســـتانی  ســـەرەتای  لـــە   *
ــوو، ئەمـــەش  ــاز دروســـت بـ ــە دانەغـ ــاز لـ ــتانی غـ پەسـ
گرفتێكـــی  دروســـتبوونی  لەگـــەڵ  بـــوو  هـــاوكات 
تەكنیكـــی لـــە وێســـتگەی كارەبـــای غـــازی مـــاس و 
ــر كوژانـــەوەی یەكەیەكـــی كارەبـــای خۆرمەڵـــەی  دواتـ
ــان  ــوو، یـ ــن بـ ــە رێككەوتـ ــا ئەمـ ــای كار، ئایـ كۆمپانیـ

كێشـــەیەكی تەكنیكـــی و كتوپـــڕ بـــوو؟
چ  ســـووتەمەنی،  دابینكردنـــی  مەســـەلەی   -
غـــاز بێـــت، یـــان گازوایـــل، یـــا نەوتـــی رەش تایبەتـــە 
بـــە وەزارەتـــی ســـامانە سرووشـــتییەكان، ئێمـــە لـــەم 
كابینەیـــەدا هەماهەنگیـــی باشـــمان لەگـــەڵ وەزارەتـــی 
ــە  ــە لـ ــەش یەكێكـ ــە، ئەمـ ــتیەكان هەیـ ــامانە سرووشـ سـ
تایبەتمەندییەكانـــی ئـــەم كابینەیـــە كـــە هەموومـــان وەكـــو 
ـــی  ـــار گرفت ـــك ج ـــەڵام هەندێ ـــن، ب ـــم كار دەكەی ـــەك تی ی
ـــی  ـــە كێڵگەكان پەســـتانی غـــاز و گرفتـــی تەكنیكـــی ل
غـــاز روودەدات، یـــان دابینكردنـــی ئـــەو بـــڕە زۆرەی 
گازوایـــل تێچـــوون و خەرجییەكـــی زۆری پێویســـتە، 
لەگـــەڵ دانانـــی پێـــوەری زیـــرەك و كەمكردنـــەوەی 

چەندین وێستگەی دیكەی گۆڕینی 
كارەبامان هەیە لە هەرسێ 
پارێزگاكە لە 100% تەواو بوون، 
بەڵام لەبەر نەبوونی بودجە بۆ 
راكێشانی هێڵی گواستنەوە بەكار 
نەكەوتوون

بەرزبوونەوەی رێژەی 
بەفیڕۆچوونی كارەبا كە لە 
رووی ستانداردی جیهانییەوە 
لە هەموو دنیادا بە 8 تا %12 
دادەنرێت، بەڵام لای ئێمە بە 
رێژەی 40% زیاد بووە

پێدانی 104 مێگاوات كارەبا 
بۆ كەركووك لە ئەمساڵدا لە 
رێگەی كۆمپانیای ماس و بە 
پارە و بودجەی ئەو پارێزگایە 
بووە و لەو یەكەی وێستگانەوە 
دراوە كە ئێمە ناتوانین بە هۆی 
بارگرانیی سەر بودجەی هەرێم 
سووتەمەنییان بۆ دابین بكەین 

لـــۆدی ســـەر تـــۆڕی كارەبـــا و هەڵكشـــانی خواســـت، 
ــت. ــە دەچێـ ــەرەو چارەسـ ــەیە بـ ــەم كێشـ ئـ

* زۆر بـــاس لـــە گرنگیـــی تـــۆڕی زیـــرەك و دانانـــی 
پێـــوەری زیـــرەك دەكرێـــت، ئایـــا دەتوانیـــن بزانیـــن گرنگیـــی 
ئـــەم پڕۆژەیـــە چییـــە و قۆناغەكانـــی جێبەجێكردنـــی 

گەیشـــتۆتە كـــوێ و كـــەی تـــەواو دەبێـــت؟
پێـــوەری  دانانـــی  گرێبەســـتی  دەســـتپێكردنی   -
لـــە  كوردســـتان  هەرێمـــی  سەرانســـەری  بـــۆ  زیـــرەك 
رێكەوتـــی  تـــا  و  بەكاربـــوون  دەســـت   2019/8/1
2019/12/30 ژمـــارەی دانانـــی پێـــوەرەكان گەیشـــتە 
زیاتـــر لـــە 121هـــەزار پێـــوەر لەسەرانســـەری هەرێمـــی 
كوردســـتان، ئـــەم پڕۆژەیـــە وێـــڕای ئـــەوەی تێچـــوون و 
ـــە  ـــاوكات ل ـــەوە، ه ـــەم كرای ـــی زۆر ك نرخـــی جێبەجێكردن
خزمەتـــی هاووڵاتیاندایـــە و لـــە بەســـتنی پێـــوەرەكان و 
دانانـــی ســـندوقەكان هیـــچ بـــڕە پارەیـــەك لـــە هاووڵاتیـــان 
و هاوبەشـــانی كارەبـــا وەرناگیرێـــت و تەنانـــەت لـــەم 
ــاد  ــا زیـ ــێوەیەك نرخـــی كارەبـ ــە هیـــچ شـ ــدا بـ قۆناغەشـ
ناكەیـــن، ئەمـــە وێـــڕای ئـــەوەی تـــۆڕی كارەبـــا لـــە هەمـــوو 
ســـەرپێچییەكان پاگـــژ دەكاتـــەوەو هـــەر هاوبەشـــێكی 
كارەبـــا پێـــوەری نەبێـــت، لـــە ســـەنتەری داتابەیســـەكەوە 
كارەبـــای پـــێ نادرێـــت، مـــاوەی تەواوبوونـــی پڕۆژەكـــە 
18 مانگـــە، بـــەڵام لـــە پڕۆژەیەكـــی وا ســـتراتیژیی و 
ـــێوەیەكی زۆر زانســـتی  ـــە ش ـــن و ب ـــە ناكەی گـــەورەدا پەل
ـــان و  ـــن، هاووڵاتی ـــام دەدەی ـــی كارەكان ئەنج ـــە كوالێت و ب
هەمـــوو چیـــن و توێژەكانـــی كۆمەڵگـــە ئـــەو راســـتییە 
ـــت  ـــوەر نەبێ ـــی پێ ـــا و دانان ـــن، ئەگـــەر نرخـــی كارەب دەزان

ــت: ــە بتوانرێـ ــن نییـ مومكیـ
خزمەتگوزاریـــی  دادپەروەرانـــە  بەشـــێوەیەكی   -1

هاووڵاتیـــان. بگەیەنینـــە  كارەبـــا 
كۆنتڕۆڵـــی  هاویـــن  و  زســـتان  لەوەرزەكانـــی   -2

بكەیـــن. كارەبـــا  سیســـتەمی 
3- زێدەڕۆیی و سەرپێچیەكان بنبڕ بكەین.

ــت  ــا نەكرێـ ــی كارەبـ ــرەفی لەبەكارهێنانـ 4- زێدەمەسـ
و رێـــژەی تێكچوونـــی محاویلـــە و وێســـتگەكان كـــەم 

ــەوە. بكەینـ
* بـــاس لـــەوە دەكرێـــت كـــە لـــە پـــان و بەرنامـــەی 
وەزارەتـــی كارەبادایـــە لـــەم كابینەیـــە زۆر بـــواری وەكـــو 
فرۆشـــتنی  و  كارەبـــا  چاككردنـــی  فەرمانگەكانـــی 
میكانیزمـــەی  ئـــەو  تایبـــەت،  كەرتـــی  بدرێتـــە  وزە 
بەرنامەیـــە  ئـــەو  جێبەجێكردنـــی  بـــۆ  دەگیرێتەبـــەر 

چییـــە؟
ــا  ــكەوتووەكانی دنیـ ــە پێشـ ــوو ئەزموونـ ــو هەمـ - وەكـ

خزمەتگوزاریـــی  پێشكەشـــكردنی  و  كارەبـــا  كەرتـــی 
چاودێـــری  بـــە  تایبەتـــە  كەرتـــی  لـــەلای  كارەبـــا 
تونـــدو بەردەوامـــی وەزارەت و لایەنـــە پەیوەنـــدارەكان، 
ئێمـــە ســـێكتەری بەرهەمهێنانـــی كارەبامـــان داوە بـــە 
كەرتـــی تایبـــەت و بـــۆ گواســـتنەوە و دابەشـــكردنیش 
كاری جـــددی دەكەیـــن، بـــەڵام ســـەرەتا دەبێـــت كەرتـــی 
كارەبـــا رێـــك بخرێتـــەوە و ئـــەو هەمـــوو ســـەرپێچی و 
كەموكورتییـــە چارەســـەر بكرێـــت، ئەوجـــا هەنـــگاوی 
دووەممـــان دانانـــی یاســـا و رێنمایـــی تایبەتـــە بـــۆ هاتنـــە 
و  دابەشـــكردن  بـــواری  لـــە  كۆمپانیـــاكان  پێشـــەوەی 

بەشـــێك لـــە گواســـتنەوەش.
* لایەنێكـــی دیكـــەی گرنـــگ لـــەم بارودۆخـــەدا 
ــتگەی  ــەش و وێسـ ــوو هاوبـ ــەو هەمـ ــی ئـ كۆنتڕۆڵكردنـ
بەرهەمهێنـــان و گواســـتنەوەو دابەشـــكردنی كارەبایەیـــە 
لـــەم بـــوارەدا چـــۆن هەمـــوو ئـــەم ســـێكتەرانە رێـــك 

دەخەنـــەوە؟
- لەبـــەر ئـــەوەی 13 وێســـتگەی بەرهەمهێنانـــی 
كارەبامـــان هەیـــە و توانـــای 6737 مێـــگاوات كارەبایـــان 
هەیـــە 283 وێســـتگەی گواســـتنەوەی كارەبـــا و زیاتـــر لـــە 
3200 كیلۆمەتـــر هێڵەكانـــی 132 و 1967 هێڵـــی 11و 
ـــا و زیاتـــر لـــە  33 كـــی ڤـــی و 68951 گـــۆڕەری كارەب
یـــەك ملیـــۆن و 574 هـــەزار هاوبەشـــی كارەبـــا، هەربۆیـــە 
زۆر پێویســـتە كۆنتڕۆڵـــی ناوەنـــدی هەرێـــم دابمەزرێنیـــن 
ببەســـتینەوە  شـــارەكان  كۆنتڕۆڵەكانـــی  هەمـــوو  و 
پڕۆژەیەكـــی  لەســـەر  كار  رووەوە  لـــەم  و  بەیەكـــەوە 
)پـــڕۆژەی  بـــە  كـــە  دەكەیـــن  ســـتراتیژی  گـــەورەی 
ســـكادا( ناودەبرێـــت و قۆناغەكانـــی بڕیـــوەو لەســـەرەتای 
دەكرێـــت.  ئیعـــان  ســـكادا  تەنـــدەری  نوێـــوە  ســـاڵی 
ــەر  ــا و فەرمانبـ ــی كارەبـ ــتی وەزارەتـ ــێوەیەكی گشـ بەشـ
و كرێـــكارو ئەندازیارەكانـــی ئەركێكـــی قورســـیان لەســـەر 
شـــانە، ئەویـــش چاكســـازییە لەســـەرجەم ســـێكتەرەكان 
و كاركردنـــە بـــۆ دووبـــارە رێكخســـتنەوەی بوارەكانـــی 
بەرهەمهێنـــان و گواســـتنەوەو دابەشـــكردن و كۆنتـــڕۆڵ، 
ئەمـــە وێـــڕای چارەســـەركردنی كێشـــەیەكی موزمـــن 
كـــە ســـەرپێچییەكانی ســـەر تۆڕەكانـــی كارەبایـــە، لـــەم 
پێناوەشـــدا بەرنامـــەی كارمـــان پێشكەشـــی ئەنجومەنـــی 
وەزیـــران كـــردووە و بـــەم نزیكانـــە رادەگەیەندرێـــت و كاری 
دڵســـۆزانە لەســـەر یەكـــە یەكـــەی بڕگەكانـــی دەكەیـــن، 
ـــا  ـــا جاریشـــدا باشـــكردنی خزمەتگوزاریـــی كارەب ـــە كۆت ل
ـــی  ـــی هەرێم ـــی هاووڵاتیان ـــگای رەزامەندی ـــە جێ دەكەین

كوردســـتان.

دوای تەواوبوونی ئەو ماوەیە 
وەزارەتی كارەبا لە رێگەی 

لێژنەكانی سەرپێچیی كارەباوە 
كار دەكات و ئیجرائاتی توندیش 

ئاراستەی ئەو كەسانە دەكەین 
كە بە سەرپێچی كارەبایان 

راكێشاوە

كۆمپانیاكانیشمان 
ئاگاداركردووەتەوە كە لە كاتی 

بوونی سەرپێچی و كەمتەرخەمیدا 
ناویان دەخەینە لیستی رەش 
و وەزارەت جگە لەوەی داوای 

یاساییان لەسەر تۆمار دەكات، 
هاوكات كاریشیان لەگەڵدا 

ناكات

وێڕای ئاڵۆزبوونی دۆخەكە 
و توندبوونەوەی ململانێكانی 

نێوان تاران و واشنتۆن، بەڵام 
كۆمپانیاكانی كۆریای باشوور 
ئامادە بوون لە هەموو ئەو 

پڕۆژە و كارانەی كە تایبەتن بە 
وەزارەتمان بەشداری بكەن

ئەنجامدانی گفتوگۆی نێوان 
ئەمریكا و ئێران پێویستی 
بە چەندین دەستپێشخەریی 

دیپلۆماتی هەیە

پیتەر دۆگڵاس فیڤەر
بەڕێوەبەری سەنتەری دیراساتی ئەمنی لە زانكۆی دیوك بۆ گوڵان: 

ـــت، زۆرجـــار  ـــدا تێدەپەڕێ ـــی و نائارامی ـــە بارێكـــی نادڵنیای ـــی ناوەڕاســـت ب وەك هەمیشـــە ناوچـــەی رۆژهەڵات
پێشـــهات و پەرەســـەندنی پێشـــبینی نەكراویـــش بـــە خـــۆوە دەبینیـــت، رەنگـــە هۆكارەكانیـــش بـــەدوور نەبـــن لـــە 
لاوازیـــی سیســـتمی دەوڵـــەت و تێكچوونـــی پەیوەندییەكانـــی نێـــوان دەوڵـــەت و كۆمەڵگـــەكان، كـــە هەمـــوو 
ــە  ــە ببنـ ــەم ناوچەیـ ــی ئـ ــە وڵاتانـ ــك لـ ــە زۆرێـ ــت كـ ــت بێـ ــەك دروسـ ــەوەی زەمینەیـ ــۆی ئـ ــە هـ ــە بوونەتـ ئەمانـ
ــەش  ــەم ركابەرییـ ــەوە ئـ ــە دڵنیاییـ ــە، بـ ــی دیكـ ــتوویی هێزەكانـ ــە دەستڕۆیشـ ــرەودان بـ ــێ و بـ ــی ململانـ گۆڕەپانـ
لەســـەر حیســـابی ئارامـــی و ئاســـایش و بەرژەوەندییەكانـــی ئـــەو وڵاتەیـــە كـــە بۆتـــە شـــانۆی یەكلاكردنـــەوەی 
ـــەم رووەوە گۆڕانـــی عێراقـــە بـــۆ گۆڕەپانـــی  ـــزە پێكناكۆكـــەكان. دیارتریـــن و نوێتریـــن حاڵەتیـــش ل حیســـاباتی هێ
فشـــار و ململانێكانـــی نێـــوان ویلایەتـــە یەكگرتووەكانـــی ئەمریـــكا و ئێـــران. بـــۆ تاوتوێكردنـــی ئـــەم پرســـە و 

ــۆ  ــا بـ ــتەوە، هەروەهـ ــی ناوەڕاسـ ــتای رۆژهەڵاتـ ــی ئێسـ ــە هەلومەرجـ ــدار بـ ــەی پەیوەندیـ ــی دیكـ ــن پرسـ چەندیـ
هەڵوەســـتەكردن لەســـەر هـــۆكار و پاڵنەرەكانـــی پەرەســـەندنەكانی ئـــەم دواییـــە، گۆڤـــاری گـــوڵان دیمانەیەكـــی 
ـــە  ـــە پڕۆفیســـۆری زانســـتی سیاســـی و سیاســـەتی گشـــتییە ل ـــەر دۆگڵاس ئەنجـــام دا، ك ـــەر فیڤ لەگـــەڵ پیت
زانكـــۆی دیـــوك، لـــە هەمـــان كاتـــدا بەڕێوەبـــەری ســـەنتەری دیراســـاتی ئەمنییـــە لـــە هەمـــان زانكـــۆ. پیتـــەر 
فیڤـــەر لـــە نێـــوان ســـاڵانی 2005 و 2007 راوێـــژكاری تایبـــەت بـــووە لـــە بـــواری پلاندانانـــی ســـتراتیژی و 
چاكســـازیی دامەزراوەیـــی لـــە ئەنجومەنـــی ئاسایشـــی نەتەوەیـــی لـــە كۆشـــكی ســـپی، كـــە بەرپرســـیارێتییەكانی 
ئـــەم ئەركانـــەی لەخۆدەگـــرت، ســـتراتیژیەتی ئاسایشـــی نەتەوەیـــی، پرســـەكانی پەیوەســـت بـــە كاروبـــاری سیاســـی 
و ســـەربازی، پێشـــتریش بەڕێوەبـــەری سیاســـەتی بەرگـــری و كۆنتڕۆڵكردنـــی چـــەك بـــووە لـــە هەمـــان ئەنجومـــەن. 

رەنگە هەڵكشانی بارگرژییەكانی 
ئەم دواییەی نێوان ئەمریكا 
و ئێران زۆرترین دەرئەنجام 
بەدوای خۆیدا بهێنێت، 
هەرچەندە تێكڕای ئەم پرسانە 
بەندە بەوەی تا چەند ئەگەری 
ئەوە هەیە هەڵكشانەكە لە 
كۆنتڕۆڵ دەربچێت

عەرەبستانی سعودیە و هەندێ 
لایەنی دیكە دەیانەوێت بزانن 
تا چ راددەیەك دەكرێت، 
رێگاچارەی دیپلۆماتی لە پێناو 
رێگرتن لە هەڵكشانی زیاتری 
بارودۆخەكە و كۆتاییهێنان بە 
گرژییەكان بگیرێتەبەر

ئیدارەی سەرۆك ترەمپ 
بانگەشەی ئەوە دەكات كە ئێران 
بە نیازی هێرشكردن بوو، ئەگەر 
ئەمە راست بێت، ئەوا ئاماژەیە 
بەوەی كە سزا ئابوورییەكان 
فشارێكی زۆریان لەسەر ئێران 
هەبووە

* ئێمـــە دەزانیـــن لـــە ئێســـتادا ناوچـــەی رۆژهەڵاتـــی 
هەســـتیاردا  زۆر  قۆناغێكـــی  بـــە  ناوەڕاســـت 
ـــە  تێدەپەڕێـــت، نازاندرێـــت پێشـــهات و پەرەســـەندنەكان ب
چ ئاراســـتەیەكدا دەڕۆن، ئێـــوە چـــۆن لـــەم بارودۆخـــە 

دەڕوانـــن و چ هەڵســـەنگاندنێكتان بـــۆی هەیـــە؟
- ئاشـــكرایە كـــە گـــرژی و ئاڵۆزییەكانـــی ئـــەم 
دواییـــەی نێـــوان ویلایەتـــە یەكگرتووەكانـــی ئەمریـــكا 
كۆمەڵێـــك  هێنانەئـــارای  هـــۆی  بوونـــە  ئێـــران  و 
پەرەســـەندن، سرووشـــتی ئـــەم پەرســـەندن و پێشـــهاتانەش 
بـــە چەشـــنێكن كـــە هەمـــوو كاراكتەرەكانـــی ناوچەكەیـــان 
ـــت  ـــە ئەگـــەر بێ ـــم وای ـــەوە پێ ـــەر ئ نیگـــەران كـــردووە. لەب
هەڵكشـــانی  بـــەرەو  ئاڵۆزیییانـــە  و  گـــرژی  ئـــەم  و 
زیاتـــر بچـــن، ئـــەوا بـــۆی هەیـــە هێـــز و كاراكتـــەرە 
ــەو  ــو ئـ ــرێنە نێـ ــن و رابكێشـ ــش تێوەبگلێـ ناوچەییەكانیـ
ــۆ  ــە بـ ــك هەیـ ــك بێـــت ئومێدێـ ــەوە. هەرچۆنێـ ململانێیـ
ـــە  ـــە بكـــەن، وات ـــەزەرەوە مامەڵ ـــە ح ـــەردوولا ب ـــەوەی ه ئ
رەنگـــە هـــەردوولا گوتـــار و لێدوانـــی تونـــد لـــە دژی 
ــا  ــع پەنـ ــەرزی واقیـ ــەر ئـ ــەڵام لەسـ ــدەن، بـ ــری بـ یەكتـ
نەبەنـــە بـــەر كـــردار و كردەوەیەكـــی زۆر دراماتیكـــی. 
لەگـــەڵ هەمـــوو ئەوانەشـــدا كـــە ئامـــاژەی پێكـــرا ئـــەوا 
دەكرێـــت بڵێیـــن رەنگـــە هەڵكشـــانی بارگرژییەكانـــی ئـــەم 
دواییـــەی نێـــوان ئەمریـــكا و ئێـــران زۆرتریـــن دەرئەنجـــام 
ــەم  ــڕای ئـ ــدە تێكـ ــت، هەرچەنـ ــدا بهێنێـ ــەدوای خۆیـ بـ
پرســـانە بەنـــدە بـــەوەی تـــا چەنـــد ئەگـــەری ئـــەوە هەیـــە 

ــە كۆنتـــڕۆڵ دەربچێـــت. ــانەكە لـ هەڵكشـ
* پێشـــتر بـــاس لـــەوە دەكـــرا كـــە ســـەرۆك ترەمـــپ 
سەركێشـــی نـــاكات لـــە بـــواری سیاســـەتی دەرەوەدا و 
تەنیـــا ســـزا ئابوورییـــەكان دەكاتـــە ئامـــرازی هێنانەدیـــی 
ئامانجەكانـــی، بـــەڵام ئەوەتـــا دەركـــەوت كـــە دەكرێـــت 
ســـەرۆك دۆناڵـــد ترەمـــپ پەنـــا بـــۆ شـــێواز و رێچكـــەی 
دیكـــەی ببـــات، پرســـیارەكە ئەوەیـــە ئایـــا ترەمـــپ 
گەیشـــتۆتە ئـــەو قەناعەتـــەی چیتـــر ســـزا ئابوورییـــەكان 

ـــن؟ ـــەس نی ـــا ب ـــە تەنی ب
- ســـەرەتا دەبێـــت ئـــەوە بڵێیـــن كـــە ئیـــدارەی ســـەرۆك 
ترەمـــپ بانگەشـــەی ئـــەوە دەكات كـــە ئێـــران بـــە نیـــازی 
ــەوا  ــت، ئـ ــت بێـ ــە راسـ ــەر ئەمـ ــوو، ئەگـ ــكردن بـ هێرشـ
ئاماژەیـــە بـــەوەی كـــە ســـزا ئابوورییـــەكان فشـــارێكی 
ــە  ــە دەكرێـــت بـ ــووە، كەواتـ ــران هەبـ ــەر ئێـ ــان لەسـ زۆریـ
هـــەردوولادا راڤـــە بكرێـــت، واتـــە دەكرێـــت بڵێیـــن كـــە 
ـــووە، بـــەڵام  ســـزا ئابوورییـــەكان كاریگـــەری خۆیـــان هەب
ـــووە كـــە ئێـــران ناچـــار بـــكات بیـــر لـــە  بـــە راددەیـــەك نەب

ســـازش بكاتـــەوە. 

ــد  ــەرۆكی دۆناڵـ ــەتەكانی سـ ــە سیاسـ ــك لـ * یەكێـ
ترەمـــپ، بەتایبەتـــی كـــە ئەمـــە یەكێـــك بـــوو لـــە 
بەڵێنەكانـــی ســـەروەختی هەڵمەتـــی هەڵبژاردنەكانیـــش 
كـــە »ئەمریـــكا داهـــات و داراییەكـــی زۆری لـــە 
ناوچـــەی رۆژهەڵاتـــی ناوەڕاســـتدا خـــەرج كـــردووە و 
ــا چ  ــە تـ ــت وایـ ــەوە«، پێـ ــێ نەچنیوەتـ ــی لـ هیچیشـ
راددەیـــەك ئەمـــە رەنگدانـــەوەی لەســـەر هەنـــگاو و 

بڕیارەكانـــی هەبووبێـــت؟
- ســـەرەتا دەمەوێـــت ئـــەوە بڵێـــم كـــە ســـەرۆك دۆناڵـــد 
ترەمـــپ باســـی لـــە كۆتاییهێنـــان بـــە شـــەڕە بـــێ 
ـــە بوونـــی  ـــەك كۆتاییهێنـــان ب كۆتاییەكانـــی كـــردووە، ن
ناوەڕاســـت.  ناوچـــەی رۆژهەڵاتـــی  لـــە  ئەمریـــكا 
هەروەهـــا ئێمـــە ئەوەمـــان بـــەدی كـــردووە كـــە ئیـــدارەی 
ئەمریـــكا جەخـــت لەســـەر شـــەراكەت و هاوبەشـــییەكی 
ـــی  ـــد وڵاتێكـــی رۆژهەڵات ـــز دەكات لەگـــەڵ چەن بەهێ
و  ســـعودیە  بەتایبەتـــی عەرەبســـتانی  ناوەڕاســـتدا، 
ئیســـڕائیل. كەواتـــە ئەگـــەر ئێمـــە شـــیكاری بـــۆ 
مەســـەلەكە بكەیـــن، ئـــەوا ســـەرۆك ترەمـــپ لـــە رووی 
بەســـەر  گۆڕانـــكاری  ویســـتوویەتی  تاكتیكییـــەوە 
بوونـــی ئەمریـــكا لـــەم ناوچەیـــەدا بهێنێـــت، نـــەك 
دەســـت بداتـــە پڕۆســـەی كشـــانەوەیەكی یەكجارەكـــی 

ــتدا. ــە رۆژهەڵاتـــی ناوەڕاسـ لـ
ـــدارەی  ـــە ئی ـــە ك ـــەوە هەی ـــد ئەگـــەری ئ ـــا چەن * ت
بـــەدی  ئامانجـــە  ئـــەم  بتوانێـــت  دۆناڵـــد  ســـەرۆك 
بـــە  كۆتایـــی  كـــە  ئەوەیـــە  مەبەســـتمان  بهێنێـــت، 
شـــەڕەكان بهێنێـــت و لـــە هەمـــان كاتـــدا پارێـــزگاری 
لـــە بـــوون و ئامادەبوونـــی ئەمریـــكاش بـــكات لـــە 

ناوەڕاســـتدا؟ رۆژهەڵاتـــی  ناوچـــەی 
-  مـــن لێـــرەدا دەمەوێـــت ئـــەوە دووپـــات بكەمـــە كـــە 
ســـەرۆك ترەمـــپ ویســـتوویەتی ســـنورێك بـــۆ شـــەڕە 
بێكۆتاییـــەكان دابنێـــت، لـــە پەیوەنـــدی بـــەم پرســـەوە 
خوازیـــاری ئـــەوە بـــووە كـــە خەڵكـــی ناوچەكـــە خۆیـــان 
جڵـــەوی كاروبـــارەكان بگرنەدەســـت و بەرپرســـیارێتیی 
شـــەڕەكان بگرنەئەســـتۆ، هەرچەنـــدە ئەمـــە بـــۆی هەیـــە 
ئەگـــەری گـــرژی و ناكۆكییـــەكان زیاتـــر بـــكات، 
بەتایبەتـــی لەگـــەڵ ئێرانـــدا، كـــە ئەمـــەش پێچەوانـــەی 
ـــەوەی گـــرژی  ـــۆ كەمكردن ـــەوە ب ـــی ئ خواســـت و هەوڵ

ـــەدا.  ـــە ناوچەك ـــەكان ل و ناكۆكیی
* زۆرجـــار هەڵكشـــانی مەترســـیداری بارودۆخەكـــە 
لـــە  بیـــر  لایەنـــەكان  كـــە  ئـــەوەی  هـــۆی  بووەتـــە 
بكەنـــەوە  تەنگژەكـــە  لـــە  دەرچـــوون  رێگاچـــارەی 
و هەوڵبـــدەن دۆخەكـــە هێـــور بكەنـــەوە و جۆرێـــك 

سەرۆك دۆناڵد ترەمپ باسی 
لە كۆتاییهێنان بە شەڕە بێ 
كۆتاییەكانی كردووە، نەك 

كۆتاییهێنان بە بوونی ئەمریكا 
لە ناوچەی رۆژهەڵاتی ناوەڕاست

لـــە چارەســـەر بدۆزنـــەوە، پێـــت وایـــە لـــە ئێســـتادا 
ـــران  دەكرێـــت ویلایەتـــە یەكگرتووەكانـــی ئەمریـــكا و ئێ
زەمینـــەی هاوبـــەش بدۆزنـــەوە و لەبـــری هەڵكشـــانی 
زیاتـــر رێـــگای گفتوگـــۆ و دیالـــۆگ بگرنەبـــەر؟
- بـــۆ ئـــەوەی ئەمـــە رووبـــدات ئـــەوا پێویســـتە 
بـــە  درێـــژە  ئەمریـــكا  یەكگرتووەكانـــی  ویلایەتـــە 
بـــدات،  عێراقـــدا  لەگـــەڵ  نزیـــك  شـــەراكەتێكی 
چونكـــە ئێســـتا، یـــان لـــە مـــەودای نزیكـــدا ئەمـــە 
پەیوەندییەكانـــی  ئەمریـــكا  كـــە  مەترســـییەكەیە 
ـــدا  ـــان كات ـــە هەم ـــدات، ل ـــدا لەدەســـت ب لەگـــەڵ عێراق
ئەمـــە پێویســـتی بـــە خســـتنەگەڕی هـــەوڵ، یـــان 
دەستپێشـــخەرییەكی دیپلۆماســـی ناوچەیـــی هەیـــە، 
چونكـــە ئێســـتا ئـــەوەی بـــەدی دەكرێـــت، ئەوەیـــە 
لایەنـــی  هەنـــدێ  و  ســـعودیە  عەرەبســـتانی  كـــە 
دیكـــە دەیانەوێـــت بزانـــن تـــا چ راددەیـــەك دەكرێـــت، 
رێگاچـــارەی دیپلۆماتـــی لـــە پێنـــاو رێگرتـــن لـــە 
هەڵكشـــانی زیاتـــری بارودۆخەكـــە و كۆتاییهێنـــان بـــە 

بگیرێتەبـــەر.  گرژییـــەكان 
* كەواتـــە دەكرێـــت بڵێیـــن كـــە هێـــزە ئیقليمییەكانـــی 
ناوچەكـــە دەتوانـــن رۆڵێكـــی ئەرێنـــی و گرنـــگ لـــە 
نزیكردنـــەوەی هـــەردوو وڵاتـــی ئەمریـــكا و ئێرانـــدا 

ـــن؟ ببین
پرســـیارەكەتان  وەڵامـــی  راســـتەوخۆ  ئەگـــەر   -
كـــە  بڵێـــم  رووەوە  لـــەم  دەتوانـــم  ئـــەوا  بدەمـــەوە، 
نێـــوان  لـــە  دیالـــۆگ  رێگاچـــارەی  گرتنەبـــەری 
ئەمریـــكا و ئێـــران، پێویســـتی بـــەوە دەبێـــت كـــە ئـــەم 

هەوڵـــە دیپلۆماتییانـــە بەرهەمیـــان هەبێـــت. لـــە هەمـــان 
كاتـــدا دەبێـــت چەندیـــن دەستپێشـــخەریی دیكـــە بكرێـــن 
ـــوە  ـــاراوە كـــە ئێ ـــەو ســـیناریۆ باشـــە بێتەئ ـــەوەی ئ ـــۆ ئ ب

لـــە پرســـیارەكەتاندا ئامـــاژەی پـــێ دەكـــەن. 
* هەنـــدێ لـــە سیاســـەتمەدار و شـــرۆڤەكارانی نێـــو 
ــان  ــكا پێیـ ــی ئەمریـ ــە یەكگرتووەكانـ ــودی ویلایەتـ خـ
وایـــە كـــە پاڵنـــەری ســـەرەكیی دۆناڵـــد ترەمـــپ بـــۆ 
هەڵكشـــانی گرژییـــەكان لـــەو ســـاتەوەختەدا، بـــۆ ئـــەوە 
بـــوو كـــە هەنـــدێ پرســـی ناوخۆیـــی لەبیـــر ببردرێنـــەوە، 
بەتایبەتـــی پرســـی لادانـــی ســـەرۆك، تێڕوانیـــن و 

بۆچوونـــی ئێـــوە لـــەم رووەوە چییـــە؟
- راســـتە ئـــەم رەخنەیـــە لـــە ئارادایـــە، بەتایبەتـــی 
كـــە ئەندامانـــی پارتـــی دیموكـــرات ئـــەم پرســـەیان 
ورووژانـــدووە، كـــە لـــە راســـتیدا لـــە مـــەودای نزیكيشـــدا 
مەبەســـتم  دەكەوێتـــەوە،  لـــێ  دەرئەنجامـــەی  ئـــەم 
ئەوەیـــە ســـەرنج لەســـەر هەنـــدێ پرســـی ناوخۆیـــی 
دەزگاكانـــی  پێشـــتر  چونكـــە  لادەدات،  ئەمریـــكا 
پرســـی  باســـی  بـــەردەوام  ئەمریـــكا  راگەیاندنـــی 
لادانـــی ســـەرۆكیان دەكـــرد، ئێســـتا پتـــر ســـەرقاڵن بـــەم 
گـــرژی و پەرەســـەندن و پێشـــهاتە نوێیانـــەوە. واتـــە 
راســـتە درێـــژە دەدەن بـــە باســـكردنی پرســـی لادانـــی 
ـــە.  ـــژە و راددەی پێشـــتر نیی ـــە رێ ـــەڵام ب ســـەرۆكەوە، ب
لێـــرەدا مـــن دەمەوێـــت ئـــەوە دووپـــات بكەمـــەوە كـــە ئـــەم 
رەخنەیـــە لـــە ئارادایـــە، بـــەڵام ئایـــا تـــا چ راددەیـــەك 
ـــەوا  ـــەوە، ئ ـــەك دەگرن ـــدا ی ـــە لەگـــەڵ زانیارییەكان ئەم
مـــن ئـــاگاداری خەلفییەتـــی ئـــەوە نیـــم كـــە رووی دا. 

ــۆی  ــە زانكـ ــتە لـ ــی ناوەڕاسـ ــلامی و رۆژهەڵاتـ ــاتی ئیسـ ــژوو و دیراسـ ــۆری مێـ ــان پڕۆفیسـ ــری لۆكمـ زاكـ
نیویـــۆرك و توێـــژەر و وانەبێـــژی چەنـــد بابەتێكـــی گرنگـــە وەك مێـــژووی هاوچەرخـــی ئابـــووری، كۆمەڵایەتـــی 
ـــی  ـــاتی رۆژهەڵات ـــەی دیراس ـــەری كۆمەڵ ـــی ناوەڕاســـت، پێشـــتریش بەڕێوەب ـــووری رۆژهەڵات و سیاســـی و كولت
ناوەڕاســـت بـــووە. گـــوڵان لـــە میانـــەی دیمانەیەكـــدا چەنـــد پرســـێكی لەگەڵـــدا تاوتـــوێ كـــرد كـــە پەیوەســـت 
ـــەم  ـــە ئاســـت ئ ـــكا ل ـــدارەی ئێســـتای ئەمری ـــی ناوەڕاســـت و سیاســـەتی ئی ـــە دۆخـــی ئێســـتای رۆژهەڵات ـــوون ب ب
ـــان  ـــت، هەروەهـــا كاریگـــەری، ی ـــارەوە دەكرێ ـــە ب ـــەدا، بەتایبەتـــی كـــە گفتوگـــۆ و مشـــتومڕێكی زۆری ل ناوچەی
ئاكامەكانـــی سیاســـەتی ئەمریـــكا وەك گەورەتریـــن هێـــزی باڵادەســـت و دەستڕۆیشـــتوو لـــەم ناوچەیـــەدا و چەنـــد 

ـــدار.   ـــێكی دیكـــەی پەیوەندی پرس

كۆنتڕۆڵكردنی ئەم ناوچەیە 
لەلایەن ئەمریكاوە بۆتە هۆی 

ئەوەی دەستڕۆیشتووییەكی 
زیاتری لە ئابووریی جیهاندا 
هەبێت، بەتایبەتی لە ئاستی 
هاوپەیمانە ئەوروپییەكانی و 

وڵاتی یاباندا

* لەوەتـــەی ئیـــدارەی ســـەرۆك دۆناڵـــد ترەمـــپ 
ـــە پرســـی كشـــانەوە،  ـــاس ل دەســـەڵاتی گرتۆتەدەســـت، ب
یـــان كەمكردنـــەوەی بوونـــی ئەمریـــكا دەكرێـــت لـــە 
رۆژهەڵاتـــی ناوەڕاســـتدا، ســـەرۆك ترەمـــپ خۆیشـــی 
چەندیـــن جـــار ئامـــاژەی بـــەوە كـــردووە كـــە دەبێـــت 
دابنرێـــت،  بێكۆتاییـــەكان  شـــەڕە  بـــۆ  ســـنوورێك 
تێڕوانینـــی ئێـــوە لـــەم بارەیـــەوە چییـــە و تـــا چەنـــد 
ئـــەم ئیدارەیـــە توانیویەتـــی بـــەم ئاراســـتەیەدا هەنـــگاو 

هەڵبگرێـــت؟
ــەوە  ــەلەكە ئـ ــە مەسـ ــم وانییـ ــن پێـ ــتیدا مـ ــە راسـ - لـ
بێـــت كـــە ئایـــا ئەمریـــكا لـــەم ناوچەیـــە دەكشـــێتەوە، 
یـــان نـــا، بەڵكـــو ئـــەوەی بـــەدی دەكرێـــت ئەوەیـــە كـــە 
هەرچەنـــدە زۆر زەحمەتـــە بزانیـــن ترەمـــپ چـــۆن بیـــر 
دەكاتـــەوە، بـــەڵام هێنـــدەی لـــەو رێچكەیـــە تێگەیشـــتبین 
كـــە ترەمـــپ گرتوویەتەبـــەر، دەبینیـــن ئەمریـــكا لـــە 

چەندیـــن ناكۆكـــی و شـــەڕەوە تێـــوەگلاوە، لـــە نێویانـــدا 
ئێـــوە بڕواننـــە  شـــەڕەكانی رۆژهەڵاتـــی ناوەڕاســـت، 
ــراق  ــا داگیركردنـــی عێـ ــتان، هەروەهـ شـــەڕی ئەفغانسـ
كـــە مایـــەی كارەســـات بـــوو هـــەم بـــۆ ئەمریـــكا و 
هـــەم بـــۆ خەڵكـــی عێـــراق. ئـــەوە بـــوو لـــە مـــاوەی 
رابـــردوودا بڕیـــاری دا لـــە ناوچـــە كوردنشـــینەكانی 
ســـووریا بكشـــێتەوە بـــەرەو كێڵگـــە نەوتییـــەكان و بـــواری 
بگرێتەدەســـت.  ناوچەیـــە  ئـــەو  جڵـــەوی  توركیـــا  دا 
هەمـــوو ئەوانـــەی ئامـــاژەم پـــێ كـــردن بـــۆ ئـــەوە بـــوو 
دەیەوێـــت  كـــە  راینەگەیانـــدووە  ترەمـــپ  كـــە  بڵێـــم 
ناوچـــەی كەنـــداو جێبهێڵێـــت، یـــان بیەوێـــت لەپێنـــاو 
ـــران  ـــدا لەگـــەڵ ئێ ـــی نێوانیان ـــەوەی گرژییەكان كەمكردن
بگاتـــە رێككەوتنێـــك، یـــان هەوڵـــی جددیـــی نـــەداوە بـــۆ 
ــە  ــی بگەنـ ــعودیە و هاوپەیمانەكانـ ــران و سـ ــەوەی ئێـ ئـ
ـــدات،  ـــە رووب ـــە ئەگـــەر ئەم ـــن، ك ـــە رێككەوت ـــك ل جۆرێ

ئەمریكا لە هەوڵی 
پارێزگاریكردن و بەهێزكردنی 

پێگە باڵادەستەكەیدایە لە 
رۆژهەڵاتی ناوەڕاستدا

زاكری لۆكمان
پڕۆفیسۆری مێژوو و دیراساتی ئیسلامی و رۆژهەڵاتی ناوەڕاست لە زانكۆی نیویۆرك بۆ گوڵان: 



ـی
سـ
ـــا
سیـ

ژمارە )1250(  422020/1/14

ئـــەوا لـــە بەرژەوەندیـــی هەمـــوو لایەكـــدا دەبێـــت لـــە 
ناوچەكـــەدا، بـــەڵام ئـــەوەی بـــەدی دەكەیـــن تـــەواو 
پێچەوانەیـــە، چونكـــە دەبینیـــن هەوڵـــی هەڵكشـــانی 

گرژییـــەكان دەدات لەگـــەڵ ئێرانـــدا. 
* زۆر جـــار مشـــتومڕی ئـــەوە لـــە نێـــو خـــودی 
ویلایەتـــە یەكگرتووەكانـــی ئەمریـــكادا دەكرێـــت كـــە ئایـــا 
ـــردوو ناوچـــەی رۆژهەڵاتـــی ناوەڕاســـت  ـــە راب ـــەراورد ب ب
بەرژەوەندییـــە  بـــۆ  مـــاوە  ئەوتـــۆی  گرنگییەكـــی 
ســـتراتیژییەكانی ئەمریـــكا، ئێـــوە لـــەم بارەیـــەوە چـــی 

دەڵێـــن؟
بـــوو  ئـــەوە  كۆنەكـــە  مشـــتومڕە  راســـتیدا  لـــە   -
یەكگرتووەكانـــی  ویلایەتـــە  ســـەرەكیی  خەمـــی  كـــە 
ئەمریـــكا لـــەم ناوچەیـــەدا نەوتەكـــەی بـــوو، بـــەڵام 
بـــووە،  ئاڵـــۆز  مشـــتومڕێكی  هەمیشـــە  ئەمـــە 
ــی  ــە نەوتـ ــتی بـ ــكا پشـ ــك ئەمریـ ــچ كاتێـ ــە هیـ چونكـ
رۆژهەڵاتـــی ناوەڕاســـت نەبەســـتووە، لەگـــەڵ ئەوەشـــدا 
كۆنتڕۆڵكردنـــی ئـــەم ناوچەیـــە لەلایـــەن ئەمریـــكاوە 
بۆتـــە هـــۆی ئـــەوەی دەستڕۆیشـــتووییەكی زیاتـــری لـــە 
ــتی  ــە ئاسـ ــی لـ ــت، بەتایبەتـ ــدا هەبێـ ــی جیهانـ ئابووریـ
هاوپەیمانـــە ئەوروپییەكانـــی و وڵاتـــی یابانـــدا، كـــە 
ـــی  ـــی رۆژهەڵات ـــە نەوت ـــان زۆر پشـــتی ب ئەمـــەی دوایی
ــەروەختی  ــە سـ ــەوە لـ ــە دڵنیاییـ ــتووە. بـ ــت بەسـ ناوەڕاسـ
گۆڕەپانێكـــی  ناوچەیـــە  ئـــەم  ساردیشـــدا  شـــەڕی 
گرنگـــی ململانێـــكان بـــوو. كەواتـــە ئەگـــەر بگەڕێمـــەوە 
ــە  ــەوە لـ ــە دڵنیاییـ ــەوا بـ ــیارەكەتان ئـ ــی پرسـ ــۆ وەڵامـ بـ
دوای كۆتاییهاتنـــی شـــەڕی ســـاردەوە ئـــەم مشـــتومڕە لـــە 
بـــارەی گرنگیـــی رۆژهەڵاتـــی ناوەڕاســـت بـــۆ ئەمریـــكا 
ئەمریكییـــەوە  سیاســـەتداڕێژەری  نوخبـــەی  لەلایـــەن 
دەكرێـــت. واتـــە لایەنێـــك دەیەوێـــت تـــا راددەیـــەك ئەمریـــكا 
ـــە  ـــە پێـــی وای ـــە بكشـــێتەوە، رەوتێكیـــش هەی ـــەم ناوچەی ل
پێویســـتە ئەمریـــكا سیاســـەتێكی توندتـــر لـــە ئاســـت 
رۆژهەڵاتـــی ناوەڕاســـتدا بگرێتەبـــەر، كـــە ئـــەوە بـــوو لـــە 
دوای ســـاڵی 2001ــــەوە ئـــەم سیاســـەتە لـــە چوارچێـــوەی 
ئـــەوەی پێـــی دەوترێـــت »شـــەڕی دژ بـــە تیرۆریـــزم« 
پیـــادە كـــرا، دواتـــر ئەمـــە كرایـــە بیانـــوو و پاســـاوی شـــەڕ 
ــراق  ــی عێـ ــر داگیركردنـ ــتان و دواتـ ــە دژی ئەفغانسـ لـ
ــت  ــە ئاسـ ــكا لـ ــەتەكانی ئەمریـ ــەك سیاسـ ــا راددەیـ و تـ
ئێرانـــدا. كەواتـــە ئەگـــەر بـــە راشـــكاوی بدوێـــم، ئـــەوا 
مـــن نازانـــم ئایـــا ئـــەم ناوچەیـــە گرنگییەكـــی كەمتـــری 
هەیـــە بـــۆ ئەمریـــكا، یـــان نـــا، چونكـــە تـــا ئێســـتاش لـــەم 
ــت،  ــەم دەهێندرێـ ــەوت بەرهـ ــی زۆر نـ ــەدا بڕێكـ ناوچەیـ
ـــەوت  ـــە هـــۆكاری ن ـــە ئاماژەكـــردن ب ـــم وای ـــدە پێ هەرچەن

وەك پاڵنـــەری داگیركردنـــی عێـــراق لـــە ســـاڵی 2003دا 
یارمەتیـــدەر  شـــرۆڤەكارییەكی  ئەمریـــكاوە  لەلایـــەن 
نییـــە. هەرچۆنێـــك بێـــت، ویلایەتـــە یەكگرتووەكانـــی 
ئەمریـــكا خـــۆی بـــە تاكـــە هێـــزی باڵادەســـت دەزانێـــت 
و هەوڵیـــش دەدات پارێـــزگاری لـــەم پێگەیـــە بـــكات 
و بگـــرە بەهێزیشـــی بـــكات، لـــەم پێنـــاوەدا ویلایەتـــە 
یەكگرتووەكانـــی ئەمریـــكا كار دەكات بـــۆ ناچاركردنـــی 
رژێـــم و دەوڵەتانـــی ناوچەكـــە بـــۆ ئـــەوەی ئـــەو سیاســـەتە 
ـــت  ـــۆ ئەگـــەر بێ ـــت و خ ـــكا دەیەوێ ـــە ئەمری ـــەر ك بگرنەب
ــان  ــان، یـ ــەوا هەوڵـــی لابردنیـ ــەن، ئـ ــتی بكـ و بەرهەڵسـ
پێـــم  كـــە  دەدات.  ئیحتیواكردنیـــان  یـــان  لاوازكـــردن، 
وانییـــە بـــەم نزیكانـــە گۆڕانكارییـــەك لـــەم سیاســـەتەدا 

بـــەدی بكرێـــت. 
* باســـی ئەوەتـــان كـــرد كـــە ویلایەتـــە یەكگرتووەكانـــی 
ـــك دەدات  ـــی هـــەر لایەنێ ـــی ئیحتیواكردن ـــكا هەوڵ ئەمری
كـــە دژ و بەرهەڵســـت بێـــت بـــۆ سیاســـەتەكانی لـــەم 
ناوچەیـــەدا، ئایـــا پێـــت وایـــە بـــۆ بەدیهێنانـــی ئـــەم 
ئامانجـــە پتـــر پەنـــای بردۆتەبـــەر ســـزا و فشـــاری 
ـــەم  ـــی ئ ـــە كاریگەری ـــوە چـــۆن ل ـــا ئێ ـــان ئای ـــووری، ی ئاب

ــن؟ ــە دەڕوانـ رێگاچارەیـ
- بـــە دڵنیاییـــەوە ئەگـــەر ئێمـــە بـــاس لـــە كاریگەریـــی 
ســـزا ئابوورییەكانـــی ئەمریـــكا لەســـەر ئێـــران بكەیـــن، 
ئـــەوا راســـتە ئابووریـــی ئێـــران لـــە دۆخێكـــی باشـــدا 
نییـــە و رۆژ بـــە رۆژ خراپتریـــش دەبێـــت، ئەمـــەش 
هەنـــدێ جـــار بۆتەهـــۆی ســـەرهەڵدانی ناڕەزایەتـــی 
لـــە نێـــو گەلـــی ئێرانـــدا، كـــە دەیانەوێـــت ژیانێكـــی 
كاتێكیـــش  بژیـــن.  باشـــتر  ژیانێكـــی  و  جیاوازتـــر 
دەبینیـــن كـــە دەســـەڵاتدارانی ئێـــران رووبـــەڕووی ئـــەم 
ســـزا ســـەختە ئابوورییانـــە بوونەتـــەوە، ئـــەوا دەیانەوێـــت 
هەســـتی ناسیۆنالیســـتیی خەڵكـــی وڵاتەكـــە بجووڵێنـــن 
و بانگەشـــەی ئـــەوە دەكـــەن كـــە دەبێـــت بەرگـــری لـــە 
ـــت  ـــن نامەوێ ـــت م ـــك بێ ـــن. هەرچۆنێ ـــان بكەی وڵاتەكەم
پێشـــبینی داهاتـــوو بكـــەم، بـــەڵام پێـــم وانییـــە ســـزاكان 
ببنەهـــۆی رووخاندنـــی دەســـەڵاتی ئێـــران. چونكـــە 
لـــە عێـــراق و شـــوێنەكانی دیكـــە  ئێمـــە پێشـــتریش 
بەهێزكردنـــی  دەبنەهـــۆی  ســـزاكان  كـــە  بینیومانـــە 
ئامانجەكانیـــان،  پێكانـــی  نابنەهـــۆی  و  رژێمـــەكان 
ئەمـــە ئەگـــەر ئامانجەكـــە رووخاندنـــی رژێمەكـــە بێـــت. 
دواتـــر ئێمـــە بینیمـــان كـــە دەســـەڵاتدارانی ئێـــران ئامـــادە 
بـــوون رێككەوتنـــی ئەتۆمـــی واژۆ بكـــەن و پابەندیشـــی 
ــە  ــەم رێككەوتنـ ــەرۆك ترەمـــپ لـ ــوو سـ ــەوە بـ ــوون، ئـ بـ
ـــی بەســـەر ئـــەو وڵاتـــەدا  كشـــایەوە و ســـزای زۆر قورس

لایەنێك دەیەوێت تا راددەیەك 
ئەمریكا لەم ناوچەیە 
بكشێتەوە، رەوتێكیش هەیە 
پێی وایە پێویستە ئەمریكا 
سیاسەتێكی توندتر لە 
ئاست رۆژهەڵاتی ناوەڕاستدا 
بگرێتەبەر، كە ئەوە بوو لە 
دوای ساڵی 2001ـەوە ئەم 
سیاسەتە لە چوارچێوەی ئەوەی 
پێی دەوترێت »شەڕی دژ بە 
تیرۆریزم« پیادە كرا

ئابووریی ئێران لە دۆخێكی 
باشدا نییە و رۆژ بە رۆژ 
خراپتریش دەبێت، ئەمەش 
هەندێ جار بۆتەهۆی 
سەرهەڵدانی ناڕەزایەتی لە نێو 
گەلی ئێراندا، كە دەیانەوێت 
ژیانێكی جیاوازتر و ژیانێكی 
باشتر بژین

ئەمریكا كار دەكات بۆ 
ناچاركردنی رژێم و دەوڵەتانی 
ناوچەكە بۆ ئەوەی ئەو 
سیاسەتە بگرنەبەر كە ئەمریكا 
دەیەوێت و خۆ ئەگەر بێت و 
بەرهەڵستی بكەن، ئەوا هەوڵی 
لابردنیان، یان لاوازكردن، یان 
ئیحتیواكردنیان دەدات

پێم وانییە سزاكان ببنەهۆی 
رووخاندنی دەسەڵاتی ئێران. 
چونكە ئێمە پێشتریش لە عێراق 
و شوێنەكانی دیكە بینیومانە كە 
سزاكان دەبنەهۆی بەهێزكردنی 
رژێمەكان و نابنەهۆی پێكانی 
ئامانجەكانیان

ــی  ــزایانە ئامانجـ ــەم سـ ــە ئـ ــم وانییـ ــەڵام پێـ ــەپاند، بـ سـ
ــە  ــان بـ ــە كۆتاییهێنـ ــەر ئامانجەكـ ــن ئەگـ ــان بپێكـ خۆیـ
حوكمڕانـــی ئـــەم دەســـەڵاتەی ئێســـتای ئێـــران نەبێـــت. 
دەبێـــت  وایـــە  پێـــت  گشـــتی  شـــێوەیەكی  بـــە   *
ـــان  ـــكات، ی ـــە یەكگرتووەكانـــی ئەمریـــكا چـــی ب ویلایەت
دەتوانێـــت بـــۆ هێوركردنـــەوەی گرژییەكانـــی ناوچەكـــە 
ــە  ــە كـ ــەی ناوچەكـ ــەو وڵاتانـ ــی ئـ ــۆ هاوكاریكردنـ و بـ
بـــە دۆخێكـــی ســـەخت و ناهەمـــواردا تێدەپـــەڕن چـــی 

بـــكات؟
- لـــە راســـتیدا ئەمـــە پرســـیارێكی گەورەیـــە، ئەگـــەر 
ئێمـــە لـــە رووی مێژوییـــەوە لـــەم مەســـەلەیە بڕوانیـــن، 
ئـــەوا ویلایەتـــە یەكگرتووەكانـــی ئەمریـــكا هەمیشـــە 
هـــاوكاری رژێمـــە دیكتاتـــۆرەكان و پاشـــا رەهـــاكان بـــووە 
و پشـــتیوانیی ســـەدام حوســـێن و رژێمـــی بەعسیشـــی 
كـــرد، تـــا ئـــەو كاتـــەی ســـەدام كوەیتـــی داگیـــر كـــرد. 
ئـــەم جـــۆرە سیاســـەت و داگیـــركاری و دەســـتێوەردانانەی 
ویلایەتـــە یەكگرتووەكانـــی ئەمریـــكا مایـــەی كارەســـات 
بـــوون بـــۆ گەلانـــی ناوچـــەی رۆژهەڵاتـــی ناوەڕاســـت 
و بـــۆ خـــودی ویلایەتـــە یەكگرتووەكانـــی ئەمریـــكاش. 
كەواتـــە بـــۆ ئـــەوەی وەڵامـــی پرســـیارەكەتان بدەمـــەوە، 
ئـــەوا ئـــەوەی ئێـــوە ئامـــاژەی پـــێ دەكـــەن زەحمەتـــە بـــەدی 
بێـــت، چونكـــە ئەمـــە بـــە مانـــای پێچەوانەكردنـــەوە و 
ئەمریـــكا  دەیـــەی  چەنـــد  سیاســـەتی  گۆڕینـــی 

دێـــت لـــە ئاســـت ئـــەم ناوچەیـــە، واتـــە سیاســـەتێك 
بێـــت كـــە پابەندبوونێكـــی راســـتەقینەی هەبێـــت بـــە 
جددییەكانـــی  كێشـــە  لـــە  زۆرێـــك  چارەســـەركردنی 
ئـــەم ناوچەیـــەوە لـــە رێـــگای سیاســـی و پەنابردنەبـــەر 
ــت  ــەوە دەبێـ ــتی بـ ــە پێویسـ ــا ئەمـ ــۆوە، هەروەهـ گفتوگـ
ـــەوە،  ـــەم بكرێت ـــە ك ـــەو ناوچەی ـــە ســـەربازیكردنی ئ ـــە ب ك
كـــە هیـــچ پێویســـت نـــاكات ئەمریـــكا چەكێكـــی زۆر 
بفرۆشـــێت، یـــان بـــدات بـــە هەنـــدێ لـــە وڵاتانـــی ئـــەم 
ــە  ــت بـ ــان بێـ ــە هاوشـ ــت ئەمـ ــاوكات دەبێـ ــە، هـ ناوچەیـ
هەوڵەكانـــی هێنانەئـــارای گەشـــەی ئابـــووری و بـــرەودان 
ــە  ــە نەبۆتـ ــز ئەمـ ــە هەرگیـ ــی مرۆڤــــ، كـ ــە مافەكانـ بـ
ئەمریـــكا  یەكگرتووەكانـــی  ویلایەتـــە  ئەولەوییەتـــی 
ــت  ــەم پوخـ ــەر وەڵامەكـ ــە ئەگـ ــەدا. كەواتـ ــەم ناوچەیـ لـ
بكەمـــەوە، ئـــەوا ئـــەم كارە ئاڵوگۆڕێكـــی گـــەورەی 
پێویســـتە، بـــەڵام بەردەوامبـــوون لەســـەر ئـــەو سیاســـەتەی 
ئێســـتا ئەمریـــكا وەك پەنابردنەبـــەر هێـــز و هەڕەشـــەكردن 
و پشـــتیوانیكردن لـــە هەنـــدێ لـــە رژێمـــە خراپـــەكان 
و هەڕەشـــەكردن لـــەو رژێمـــە خراپانـــەی كـــە ئەمریـــكا 
هاوهەڵوێســـت نییـــە لەگەڵیانـــدا، بەرهەمێكـــی ئەرێنـــی 
لـــێ ناكەوێتـــەوە. چونكـــە كێشـــەكانی ئـــەم ناوچەیـــە، 
ــن،  ــی و كۆمەڵایەتیـ ــووری و سیاسـ ــەی ئابـ ــە كێشـ كـ
بـــە پەنابردنەبـــەر هێـــزی ســـەربازی و هەڕەشـــەكردن 

چارەســـەر ناكرێـــن. 

ئەمریكا هەمیشە هاوكاری رژێمە 
دیكتاتۆرەكان و پاشا رەهاكان 

بووە و پشتیوانیی سەدام حوسێن 
و رژێمی بەعسیشی كرد، تا ئەو 
كاتەی سەدام كوەیتی داگیر كرد

بەردەوامبوون لەسەر ئەو 
سیاسەتەی ئێستا ئەمریكا 
وەك پەنابردنەبەر هێز و 

هەڕەشەكردن و پشتیوانیكردن 
لە هەندێ لە رژێمە خراپەكان 

و هەڕەشەكردن لەو رژێمە 
خراپانەی كە ئەمریكا 

هاوهەڵوێست نییە لەگەڵیاندا، 
بەرهەمێكی ئەرێنی لێ 

ناكەوێتەوە

ئەگەر خەڵك پێوەر و 
رێنماییەكانی پاراستنی ئاو 

جێبەجێ بكەن، هیچ كێشەیەكی 
كەمئاوی نامێنێت

مەسعود محەمەد كاڕەش 
بەڕێوەبەری گشتیی ئاو و ئاوەڕۆی هەرێمی كوردستان بۆ گوڵان:

ئەو ئاوەی ئێمە دابینی دەكەین زۆر زیاترە لەو ستانداردەی 
جیهانییەی كە هەیە

سەبارەت بە هوشیاركردنەوە و گەیاندنی رێنماییەكانی 
پاراستنی ئاو گلەییمان لە خۆمان و لە میدیا هەیە

بەو كارانەی چەند ساڵە لە رێگای تیمەكانی ئاوەڕۆوە ئەنجام 
دراون، باوەڕ ناكەم لە شاری هەولێر لافاو مەترسی دروست بكات

* پـــڕۆژەی ئـــاوی قورســـی هەولێـــر یەكێكـــە 
لـــە پـــڕۆژە ســـتراتیژییە گەورەكانـــی كوردســـتان و 
دوای تەواوبوونـــی ماســـتەرپلانەكەی و رەزامەندیـــی 
حكومەتـــی فیدڕاڵـــی لەســـەر قـــەرزی ژاپۆنـــی 
كەوتـــە بـــواری جێبەجێكردنـــەوە، ئایـــا ئـــەم پڕۆژەیـــە 
ــی  ــی یەكەمـ ــە قۆناخـ ــت بـ ــی دەسـ ــەی بەكردەیـ كـ
دەكرێـــت و بـــە چەنـــد قۆنـــاخ تـــەواو دەبێـــت و تـــا 

ــت دەكات؟ ــەی پایتەخـ ــد خزمەتـــی ژینگـ چەنـ
ــی  ــت باسـ ــن، دەبێـ ــاوەڕۆ دەكەیـ ــی ئـ ــە باسـ - كـ
ئەنجامـــی  لـــە  ئـــاوەڕۆ  چونكـــە  بكەیـــن،  ئـــاو 
ئـــاووە دروســـت دەبێـــت، لـــە شـــاری هەولێـــر ئـــەو 
پڕۆژانـــەی كـــە ئـــاو بـــۆ خەڵـــك دابیـــن دەكـــەن، 
ــێ و  ــەك و دوو و سـ ــراز یـ ــاوی ئیفـ ــە ئـ ــن لـ بریتیـ
بەكارهێنانـــی  لەئەنجامـــی  كـــە  بیـــر  كۆمەڵێـــك 
ئاوەكـــە لەلایـــەن هاووڵاتیانـــەوە ئـــاوەڕۆ دروســـت 
بـــۆ  جۆرێكیـــان  جـــۆرە،  دوو  ئـــاوەڕۆش  دەبێـــت، 

ئـــاوی بارانـــە، جـــۆری دووەمیـــان ئـــاوەڕۆی قورســـە 
كـــە ئەویـــش دەبێتـــە دوو بـــەش، بەشـــی یەكـــەم پێـــی 
دەگوترێـــت ئـــاوەڕۆی بـــلاك كـــە دەكاتـــە ئـــاو و 
ــی  ــە )wc( و دووەم بەشـ ــماوانەی دەچێتـ ــەو پاشـ ئـ
ــە پێـــی دەگوترێـــت )گـــری(  ــاوەڕۆی قـــورس كـ ئـ
كـــە ئەمـــەش ئـــاوی مەتبـــەخ و حەمامەكانـــە و 
هـــەردوو بەشـــی ئـــاوی قـــورس مەترســـیدارن، بـــەڵام 
ئـــاوەڕۆی قورســـی بـــلاك زۆر مەترســـیدارە لەبـــەر 
ئـــەوەی كاریگەریـــی زۆر خـــراپ لەســـەر ژینگـــە 
ـــاوی ژینگـــە  دروســـت دەكات، بەتایبەتـــی لەســـەر ئ
وەك ئێســـتا كـــە ئـــەو ئـــاو و پاشـــماوەیە لـــە ماڵـــەكان 
ــاوی  ــە ئـ ــەوە لـ ــە نزیـــك دەبێتـ ــر كـ ــاو بیـ ــە نـ دەچێتـ
تێكەڵاوبوونـــی  لەســـەر  مەترســـی  و  زەوی  ژێـــر 
هەیـــە لەگـــەڵ تۆڕەكانـــی ئـــاوی خواردنـــەوەش، 
بـــۆ چارەســـەركردنی كێشـــەی ئـــەو ئاوەڕۆیانـــە لـــە 
شـــاری هەولێـــر بیرۆكـــەی ئـــاوی قـــورس هاتـــە 

ئـــاوی خواردنـــەوە مایـــەی ژیانـــە و پڕۆژەكانـــی ئـــاو و ئـــاوەڕۆش لـــە خزمەتگوزارییـــە پێویســـت و ســـەرەكییەكانی 
ـــان  ـــی زۆری ـــەخ و گرینگییەك ـــەت بای ـــی حكەم ـــوو كابینەكان ـــتانیش هەم ـــی كوردس ـــە هەرێم ـــەر وڵاتێكـــە و ل ه
ـــەڵام ئەگـــەر كێشـــەی  ـــۆن دروســـت دەكرێت،ب ـــی ژاپ ـــەرزی وڵات ـــاوی قورســـیش لەســـەر ق ـــڕۆژەی ئ ـــی داوە، پ پێ
كەمئـــاوی چارەســـەر كرابێـــت، ئـــەوا هێشـــتا لـــە وەرزەكانـــی زســـتان و بەهـــاران بەتایبەتـــی مەترســـیی دروســـتبوونی 
لافـــاو هەیـــە، بۆیـــە ئاوەڕۆكانیـــش بایەخـــی خۆیـــان هەیـــە، بـــۆ ئـــەوەی هاووڵاتیـــان لـــە زیانەكانـــی لافـــاو بـــەدوور 
ـــدارەی گـــوڵان لەگـــەڵ مەســـعود  ـــەم دی ـــەوەری ســـەرەكیی ئ ـــن پرســـی گرینگـــی دیكـــە ت ـــە و چەندی ـــن، ئەمان ب

محەمـــەد كاڕەش بەڕێوەبـــەری گشـــتیی ئـــاو و ئـــاوەڕۆی هەرێمـــی كوردســـتان پێـــك دەهێنـــن.

ئەو رێژەی ئاوی خواردنەوەی 
ئێمە لە هەرێمی كوردستان 
دابینی دەكەین، دوو بەرامبەری 
رێژەی ستانداردی جیهانییە 

بە تەواوكردنی پڕۆژەكە ژینگەی 
شاری هەولێر لە رووی ئاوی 
قورسی بلاك و گری %100 
پارێزراو و پاك دەبێتەوە

ئاوی قورسی شاری هەولێر لە 
رێگای بیری ماڵانەوە كارێگەری 
زۆر خراپ و مەترسیی لەسەر 
ژینگە و بەتایبەتی لەسەر 
ئاوی ژێر زەوی و تۆڕی ئاوی 
خواردنەوەی ماڵان هەیە

لـــە  پڕۆژەیـــە  یەكـــەم  پڕۆژەیـــە  ئـــەو  و  كایـــەوە 
هەرێمـــی كوردســـتان دروســـت بكرێـــت، كـــە قۆناغـــی 
ــە  ــە كـ ــتی پڕۆژەكەیـ ــەر هەشـ ــەك لەسـ یەكەمـــی یـ
ـــت و  ـــر ســـێجا لەخـــۆ دەگرێ ـــەزار مەت ـــڕی 100 ه ب
75 كیلۆمەتـــر بـــۆڕی پایتینگـــە و ئـــەم قۆناغـــەش 
وەك هەمـــوو سیســـتەمێكی ئاوەڕۆكـــە لـــە هەولێـــر 
جێبەجـــێ دەكرێـــت. پـــڕۆژەی پاككردنـــەوەی ئـــاوە 
قورســـەكە تارادەیـــەك هاوشـــێوەی پـــڕۆژەی ئـــاوی 
كـــە  لەوەدایـــە  جیاوازییەكـــەی  بـــەڵام  ئیفـــرازە، 
ـــەوە  پـــڕۆژەی ئـــاوی ئیفـــراز ئـــاوی خـــام بـــۆ خواردن
ـــەی  ـــڕۆژەی ئاوەڕۆك ـــەوە، ئەگەرچـــی پ ـــاك دەكات پ
عـــارەب كەنـــد ئـــاوی قـــورس پـــاك دەكاتـــەوە، كـــە 
دەتوانرێـــت ســـوود لـــە ئاوەكـــەی وەربگریـــن بـــۆ 
ئاوەدانـــی و پشـــتێنەی ســـەوز و پاركەكانـــی شـــاری 
هەولێـــر و كاری كشـــتوكاڵی و ئـــاوی بارانیـــش 
ئـــەو  دەچێتـــە  ئاوەڕۆكانـــەوە  رێـــگای  لـــە  هـــەر 
كەناڵـــەی كـــە ئاوەكـــە دەباتـــە پڕۆژەكـــەی عـــارەب 
كەنـــد و ئـــەو دیاردەیـــەش نامێنێـــت كـــە خەڵكانێـــك 
ئـــەو ئـــاوی ئاوەڕۆیانـــە بـــۆ مەبەســـتی جیـــا جیـــا 
ـــاوەڕۆی قورســـیش  ـــی ئ ـــاش تەواوبوون ـــن، پ بەكاربێن
نـــاكات  پێویســـت  یەكەمـــدا  لـــە قۆناغـــی  هـــەر 
بیـــری ئـــاو هەڵكەندرێـــت بـــۆ پشـــتێنەی ســـەوزی 
هەولێـــر. پـــڕۆژەی ئـــاوی قورســـی هەولێـــر لەســـەر 
قـــەرزی وڵاتـــی ژاپـــۆن دروســـت دەكرێـــت و هـــەر 
لـــەدوای ئـــازادی عێـــراق لـــە ســـاڵی 2004ــــەوە 
چەندیـــن وڵات هاتنـــە عێـــراق بـــۆ ئاوەدانكردنـــەوەی 
و ئەنجامدانـــی پـــڕۆژەی خزمەتگـــوزاری، یەكێـــك 
ــەرز  ــە قـ ــارەی بـ ــە پـ ــوو كـ ــۆن بـ ــە ژاپـ ــەو وڵاتانـ لـ
بـــە عێـــراق دا، لـــەم قەرزەشـــدا بەشـــی هەرێمـــی 
كوردســـتانی تێـــدا بـــوو و لـــەم قـــەرزەی ژاپـــۆن 
ــدا  ــی یەكەمـ ــە قۆناغـ ــارەوانی لـ ــی شـ وەك وەزارەتـ
پـــڕۆژەی ئـــاوی خواردنـــەوەی ئیفـــرازی هەولێـــر و 
ــەو  ــەر بـ ــاوكات هـ ــرد، هـ ــان پـــێ تەواوكـ هەڵەبجەمـ
پارەیـــە تـــۆڕی ئـــاوی خواردنـــەوەی نـــاو شـــاری 
ـــاوی  ـــۆڕی ئ ـــوو و ت ـــر ب ـــە 300 كیلۆمەت ـــر ك هەولێ
خواردنـــەوەی هەڵەبجـــە و تـــۆڕی ئـــاوی نـــاو شـــاری 
ســـلێمانی كـــە نزیكـــەی 200 كیلۆمەتـــر و نزیكـــەی 
خواردنـــەوەی  ئـــاوی  تـــۆڕی  كیلۆمەتـــر   200
قۆناغـــی  گـــۆڕی.  پـــێ  دهۆكمـــان  شـــاری 
دووەمـــی قەرزەكـــەی ژاپـــۆن بـــۆ پـــڕۆژەی ئـــاوی 
قورســـی هەولێـــر تەرخـــان كـــرا، پڕۆژەكـــەش كرایـــە 
ــن و  ــە دیزایـ ــە لـ ــەم بریتییـ ــەش، بەشـــی یەكـ دوو بـ

كاری راوێـــژكاری و سەرپەرشـــتیكردن كـــە ئەمـــەش 
لـــە رێـــگای تەنـــدرەوە بـــۆ كۆمپانیـــای یونێكـــۆ 
دەرچـــوو، كـــە ئێســـتا لـــە قۆناغـــی دروســـتكردنی 
دیزاینەكـــەن لەلایـــەن تیمێكـــی ئەندازیـــاری ژاپۆنـــی 
ــان  ــی خۆمـ ــەڵ ئەندازیارانـ ــی لەگـ ــە هەماهەنگـ بـ
ــەو رۆژەی  ــاڵ دەخایەنێـــت لـ ــەك سـ ــاوەی یـ ــە مـ كـ
ــن و  ــردووە و دیزایـ ــزا كـ ــتەكەمان ئیمـ ــە گرێبەسـ كـ
راوێژكارییەكـــەی بـــڕی 30 ملیـــۆن دۆلاری بـــۆ 
تەرخـــان كـــراوە، لەپاشـــان هـــەر ئـــەو كۆمپانیایـــە 
قۆناغـــی  و  دەكات  پڕۆژەكـــە  سەرپەرشـــتیی 
جێبەجێكردنـــی پڕۆژەكـــەش مـــاوەی ســـێ ســـاڵ 
دەخایەنێـــت، كـــە بـــڕی 300 ملیـــۆن دۆلاری بـــۆ 
تەرخانكـــراوە. پـــڕۆژەی ئـــاوی قورســـی هەولێـــر 
بەگشـــتی 800 هـــەزار مەتـــر ســـێجا ئـــاوەڕۆ لـــە خـــۆ 
دەگرێـــت و ئـــەو دیزاینـــە و شـــێوەی دروســـتكردنەكە 
بەشـــێوەیەك دانـــراوە كـــە چارەســـەری ئـــاوی قورســـی 
هەولێـــر بـــكات تـــا ســـاڵی 2035 و تەواوكردنـــی 
هەمـــوو پڕۆژەكـــەش مـــەرج نییـــە بـــە هەشـــت قۆنـــاغ 
بێـــت، بەڵكـــو دەوەســـتێتە ســـەر بـــڕی بودجـــەی 
تەرخانكـــراو، بـــۆی هەیـــە بكرێتـــە دوو یـــا ســـێ 
قۆنـــاغ، یـــان زیاتـــر، لەلایەكـــی دیكـــەوە ئەگـــەر 
ئیمكانیاتـــی حكومەتـــی هەرێمـــی كوردســـتان بـــاش 
بـــوو، ئـــەوە بـــۆی هەیـــە لەســـەر بودجـــەی خـــۆی 
حكومەتـــی هەرێـــم قۆناغەكانـــی دیكـــەی ئەنجـــام 
بـــدات. ئێســـتا ئـــاوی قورســـی شـــاری هەولێـــر لـــە 
ـــراپ  ـــەوە كاریگـــەری زۆر خ ـــری ماڵان ـــگای بی رێ
ـــەر  ـــی لەس ـــەر ژینگـــە و بەتایبەت ـــیی لەس و مەترس
ــەوەی  ــاوی خواردنـ ــۆڕی ئـ ــر زەوی و تـ ــاوی ژێـ ئـ
مـــاڵان هەیـــە، بـــەڵام بـــە تەواوكردنـــی پڕۆژەكـــە 
ئـــاوی  رووی  لـــە  هەولێـــر  شـــاری  ژینگەكـــەی 
قورســـی بـــلاك و گـــری 100% پارێـــزراو و پـــاك 

ــەوە.  دەبێتـ
* یەكێـــك لـــەو كێشـــانەی كـــە رووبـــەڕووی شـــاری 
هەولێـــر دەبێتـــەوە لـــە زســـتان و بەهـــاران مەترســـیی 
ـــەو مەترســـییە  ـــن ل ـــۆ بەرگرت دروســـتبوونی لافـــاوە، ب
ســـاڵانە هەڵمەتێـــك بـــۆ پاككردنـــەوەی ئـــاوەڕۆكان 
ـــە؟ ـــان چیی ـــۆ ئەمســـاڵ بەرنامەت ـــەن، ب دەســـت پێدەك
- بـــۆ پاككردنـــەوەی و چاككردنـــی ئاوەڕۆكانـــی 
نـــاو شـــاری هەولێـــر بـــۆ ئـــەوەی تووشـــی حاڵەتـــی 
شـــارو  لەنـــاو  نەبیـــن  ئـــاو  گلدانـــەوی  و  لافـــاو 
ـــەدوو  ـــردوو ب ـــدا، ئەمســـاڵ وەك ســـاڵی راب گەڕەكەكان
جـــۆر كار دەكەیـــن، جـــۆری یەكـــەم: لەمانگـــی 10ی 

حكومەتی هەرێمی كوردستان 
سەرەڕای قەیرانی دارایی و 

شەڕی داعش زیاتر لە یەك ملیار 
و پێنج سەد ملیۆن دۆلاری بۆ 

پڕۆژەكانی ئاوی خواردنەوە بۆ 
دابین كردووە

ئەگەر 40%ی داهاتەكەمانیان 
پێمان بدایە، دەمانتوانی 

چەندین كارو پڕۆژەی گەورە لە 
بواری ئاو و ئاوەڕۆ جێبەجێ 

بكەین

ئێمە پابەندی هێڵە گشتییەكەی 
كارنامەی حكومەتین و بە 

هیچ جۆرێك بۆ پڕۆژەی ئاوی 
خواردنەوە دەست بۆ ئاوی ژێر 

زەوی نابەین تاوەكو ئەو سامانە 
سروشتیە نیشتمانییە بۆ ئایندەو 

نەوەكانمان پارێزراوبێت

ــگای  ــە رێـ ــردووە لـ ــێ كـ ــتمان پـ ــاڵی 2019 دەسـ سـ
تێمەكانـــی خۆمـــان كـــە ســـەر بـــە بەڕێوەبەرایەتیـــی 
ئـــاوەڕۆی هەولێـــرن، جگـــە لـــە رۆژ، شـــەوانەش تیمـــی 
ئێشـــكگرمان دانـــاوە، ئەمـــەش بـــەردەوام دەبێـــت تـــا 
دەگاتـــە مانگـــی 4ی ســـاڵی 2020 بەتایبەتـــی بـــۆ 
ئـــەو شـــوێن و گەڕەكانـــەی كـــە مەترســـیی لافاویـــان 
لـــێ دەكرێـــت، تێمـــەكان ئامـــادەن بـــۆ هـــەر حاڵەتێكـــی 
لەنـــاكاو لـــە گیرانـــی مەنهۆلـــەكان و چاككردنـــەوەی 
ســـەری مەنهۆلـــەكان و هەرچـــی پێویســـت بـــكات، 
هەماهەنگیـــی  و  هـــاوكاری  بـــە  كارانـــەش  ئـــەو 
ـــر ئەنجـــام  ـــاری هەولێ ـــاو ش ـــارەوانی ن ـــەر شـــەش ش ه
دەدرێـــت، لایەنـــی دووەم: بـــۆ ئەنجامدانـــی پاككردنەوە 
و چاككردنـــەوەی ئاوەڕۆكانـــی نـــاو شـــاری هەولێـــر 
)GIZ(ی  رێكخـــراوی  لەگـــەڵ  گرێبەســـتێكمان 
ئەڵمانـــی هەیـــە كـــە ســـاڵی رابـــردووش بـــە هەمانشـــێوە 
ئایندێـــت  و  مەنهـــۆل  قەپاخـــی  زۆر  ژمارەیەكـــی 
ــاری  ــی شـ ــۆ ئاوەڕۆكانـ ــان بـ ــتیی دیكەیـ و پێداویسـ
هەولێـــر دابیـــن كـــرد، مەنهـــۆڵ و ئـــەو جێگایانـــەی 
ـــاك  ـــەوە، پ ـــاك بكرێن ـــوو پ ـــە پێویســـت ب ـــاوەڕۆكان ك ئ
كرانـــەوە، بـــە هەمانشـــێوە ئەمســـاڵیش ئـــەو رێكخـــراوە 
ئەڵمانییـــە كار لەســـەر پاككردنـــەوەو چاككردنـــەوەی 
لەپـــاش  بێگومـــان  دەكات،  هەولێـــر  ئاوەڕۆكانـــی 
ـــان و رێكخـــراوی )GIZ(ی  ـــەی تیمەكانم ـــەو كاران ئ
ئەڵمانـــی بـــاوڕ ناكـــەم لافـــاو لەنـــاو شـــاری هەولێـــر 
دروســـت بێـــت، بـــەڵام دەمێنێتـــەوە ســـەر یـــەك حاڵـــەت 
كـــە كێشـــەیەكە و لایەنـــی پەیوەندیـــدار رەچـــاوی 
كـــە  سرووشـــتییەكانە  كەنـــدە  ئەویـــش  نەكـــردووە، 
ـــان،  ـــەر هاووڵاتی ـــە س ـــكردنی زەوی ب ـــی دابەش لەكات
ــراوە،  ــەر دروســـت كـ ــان لەسـ ــوو و باڵەخانەیـ ــە خانـ كـ
ئـــەوا لەكاتـــی بارانباریـــن ئاراســـتەی ئاوەكانیـــان 
دەگۆڕێـــت و هەندێكجـــار لـــە هەنـــدێ گـــەڕەك و 
ــاو،  ــاو و لافـ ــەوەی ئـ ــۆی كۆبوونـ ــە هـ ــوێن دەبێتـ شـ
ـــدا  ـــی هەرێم ـــەی نۆیەمـــی حكومەت ـــە كابین ـــەڵام ل ب
بـــۆ چارەســـەركردنی ئـــەو حاڵەتـــەوە جەنابـــی وەزیـــری 
شـــارەوانی و گەشـــتوگوزار نووســـراوی بـــۆ هەمـــوو 
ـــك  ـــچ جۆرێ ـــت بەهی ـــە نابێ ـــاردووە ك ـــارەوانییەكان ن ش
كەنـــدی سرووشـــتی لـــە هیـــچ شـــوێنێك بكەوێتـــە نـــاو 
چوارچێـــوەی دابەشـــكردنی زەوی بـــۆ نیشـــتەجێكردن 
ـــدە سرووشـــتیانە  ـــەو كەن ـــت ئ ـــە، بەڵكـــو دەبێ و باڵەخان
هەروەكـــو خۆیـــان بمێنـــەوە تاوەكـــو رێـــڕەوی ئـــاو 
نەگۆڕێـــت و نەبێتـــە هـــۆی لافـــاو و گڵدانـــەوەی 

ـــاو. ئ

ـــردوو زۆر  ـــاڵی راب ـــە 10 س ـــەراورد ب ـــر ب * هەولێ
فراوانتـــر بـــووە و ســـەدان گەڕەكـــی تـــازە و گونـــدی 
هاوچەرخـــی تێـــدا دروســـت كـــراوە، تـــا چەنـــد بـــۆ 
ئـــەو گەڕەكـــە تازانـــە خزمەتگـــوزاری ئـــاوی پاكـــی 

ـــراوە؟ ـــن ك ـــورس دابی ـــاوەڕۆی ق ـــەوە و ئ خواردن
- یەكێـــك لـــە هێڵـــە گشـــتیەكانی كارنامـــەی 
هەرێمـــی  حكومەتـــی  نۆیەمـــی  كابینـــەی 
كوردســـتان كـــە ئامـــاژەی پـــێ دراوە، دابینكردنـــی 
خزمەتگوزارییـــە و لـــەو خزمەتگوزارییانـــەی كـــە 
دەكەوێتـــە ئەســـتۆی وەزارەتـــی شـــارەوانی )كـــە 
لـــەم وەزارەتـــە( دابینكردنـــی  ئێمـــەش بەشـــێكین 
ئـــاوی خواردنـــەوە و دروســـتكردنی ئـــاوەڕۆی ئـــاوی 
ـــاران و ئـــاوەڕۆی قورســـە. هـــەر بۆیـــە حكومەتـــی  ب
هەرێمـــی كوردســـتان ســـەرەڕای قەیرانـــی دارایـــی 
و شـــەڕی داعـــش زیاتـــر لـــە یـــەك ملیـــار و پێنـــج 
ســـەد ملیـــۆن دۆلاری بـــۆ پڕۆژەكانـــی دابینكردنـــی 
ئـــاوی خواردنـــەوە بـــۆ دابیـــن كـــردووە، بـــۆ ئـــەوەی 
ـــاوی  ـــێ ئ ـــم تووشـــی كێشـــەی ب ـــی هەرێ هاووڵاتیان
ئـــاوەڕۆش  بـــە  ئـــاوی نەبـــن. ســـەبارەت  و كـــەم 
شـــارۆچكەكانی  شـــارو  هەمـــوو  لـــە  بەگشـــتی 
هەرێمـــی كوردســـتان بـــە هـــەزاران كیلۆمەتـــر و 
بـــە قەبـــارەی جۆراوجـــۆر تـــۆڕی ئـــاوەڕۆ دروســـت 

ــراون.  كـ
* پێشـــتر ســـەرچاوەی بەشـــێكی ســـەرەكیی لـــە 
دابینكردنـــی ئـــاوی خواردنـــەوە لـــە هەولێـــر بیـــر و 
ئـــاوی ژێـــر زەوی بـــوو، بـــەڵام دوای تەواوبوونـــی 
بـــە  پشتبەســـتن   ،3 ئیفـــرازی  ئـــاوی  پـــڕۆژەی 
ئـــاوی ســـەر زەوی بـــووە ســـەرچاوەی یەكەمـــی 
ســـەدان  بـــە  و  خواردنـــەوە  ئـــاوی  دابینكردنـــی 
ـــەو  ـــۆی ئ ـــران، لەئێســـتا بەه ـــوازی داخ ـــری ئیرتی بی
ــڕۆژەی  ــر، پـ ــاری هەولێـ ــەی شـ ــە خێرایـ فراوانبوونـ
ئـــاوی ئیفـــرازی 3 توانـــای دابینكردنـــی ئـــاوی 
بـــۆ هەمـــوو گەڕەكەكانـــی هەولێـــر نییـــە، ئایـــا 
بـــە تەواوبوونـــی پڕۆژەكـــە كێشـــەی كەمئـــاوی لـــە 

هەولێـــر چارەســـەر دەبێـــت؟
- ئێمـــە پابەنـــدی هێڵـــە گشـــتییەكەی كارنامـــەی 
حكومەتیـــن و بـــە هیـــچ جۆرێـــك بـــۆ پـــڕۆژەی ئـــاوی 
ــن  ــر زەوی نابەیـ ــاوی ژێـ ــۆ ئـ ــت بـ ــەوە دەسـ خواردنـ
ــۆ  ــتمانییە بـ ــتیە نیشـ ــامانە سروشـ ــەو سـ ــو ئـ تاوەكـ
ئاینـــدەو نەوەكانمـــان پارێزراوبێـــت. هـــەر بۆیـــە ئـــەو 
پڕۆژانـــەی لـــە پلانـــدان هـــەر هەموویـــان لـــە رێـــگای 
ئـــاوی ســـەرزەوین، بـــۆ چارەســـەركردنی كێشـــەی 

لـــە شـــاری هەولێـــر گرێبەســـتێكمان  كەمئـــاوی 
ــی  ــەری( بەریتانـ ــای وەتـ ــای )بـ ــەڵ كۆمپانیـ لەگـ
لـــەدوو قۆنـــاغ پێكهاتـــووە و قۆناغـــی  كـــردووە، 
یەكەمـــی دەســـتی پـــێ كـــردووە، كـــە لـــە توانایـــدا 
هەیـــە 1000 مەتـــر ســـێجا ئـــاوی خواردنـــەوە لەیـــەك 
ســـەعاتدا دابیـــن بـــكات، هەرچەنـــد كۆمپانیاكـــە 
نەیتوانـــی ئـــەم كارە لـــە هاوینـــی 2019 بـــە تـــەواوی 
جێبەجـــێ بـــكات، بـــەڵام ئێســـتا لەگفتوگۆدایـــن 
ــە پێـــش  ــەوەی قوناغـــەی یەكەمـــی پڕۆژەكـ ــۆ ئـ بـ
هاوێنـــی ئەمســـاڵ تـــەواو بـــكات كـــە بـــە تەواوبوونـــی 
قۆناغـــی یەكەمـــی ئـــەو پڕۆژەیـــە لـــە گەڕەكەكانـــی 
)ناڵێـــم  شـــاری هەولێـــر  باكـــوور و رۆژهەڵاتـــی 
100% ( بەڵكـــو تـــا راددەیەكـــی زۆر بـــاش كێشـــەی 
كەمئـــاوی نامێنێـــت. هەروەهـــا قۆناغـــی دووەمـــی 
ئـــەو پـــڕۆژەی ئـــاوی خواردنەوەیـــە كـــە تەنیـــا بـــۆ 
نـــاو شـــاری هەولێـــر نییـــە، بەڵكـــو قـــەزای بنەســـاوە، 
دارەتـــوو، كەســـنەزان، شـــاوێس و بەحركـــەش لەخـــۆ 
)بـــای  كۆمپانیـــای  لەگـــەڵ  هـــەر  دەگرێـــت، 
ـــە زۆر  ـــراوە و پڕۆژەك ـــزا ك ـــی ئیم ـــەری( بەریتان وەت
ــڕی  ــەعات بـ ــەك سـ ــە یـ ــتراتیژییە و لـ ــەورەو سـ گـ
25 هـــەزار مەتـــر ســـێجا ئـــاوی خواردنـــەوە دابیـــن 
دەكات، ئەمـــەش چەنـــد بەرامبـــەری پـــڕۆژەی ئاوی 
ئیفـــراز یـــەك و دوو و ســـێیە، بـــۆ ئـــەو پڕۆژەیـــەش 
ــە  ــراوە و بـ ــەورە وەرگیـ ــی گـ ــاوی زێـ ــە ئـ ــوود لـ سـ
تەواوبوونـــی ئـــەو پڕۆژەیـــە هەمـــوو بیرەكانـــی نـــاو 
ــنووری  ــەزا و ناحییەكانـــی سـ ــر و قـ ــاری هەولێـ شـ

پارێـــزگای هەولێـــر دادەخرێـــن. 
* بەڕێوەبەرایەتیـــی ئـــاو و ئـــاوەڕۆ، خاوەنـــی 
ســـەرچاوەیەكی داهاتـــی زۆر باشـــە كـــە لەبـــری 
و  وەردەگرێـــت  هاووڵاتیانـــی  لـــە  ئـــاو  هەقـــی 
ــە  ــە روو لـ ــەو داهاتـ ــت، ئـ ــاس دەكرێـ ــتا وەك بـ ئێسـ
زیادبوونیشـــە، ئایـــا ناتوانـــن بـــەو پارەیـــە بێجگـــە لـــە 
ســـیانەی پـــڕۆژەكان، تـــۆڕی ئـــاوی شارەكانیشـــی 

ــۆڕن؟  ــێ بگـ پـ
ـــی  ـــی هەرێم ـــەن حكومەت ـــار لەلای ـــۆ یەكەمج - ب
وەزارەتـــەكان  كـــە  دانـــرا  پلانـــە  ئـــەو  كوردســـتان 
بـــۆ  داهاتەكانیـــان  لـــە  بەشـــێك  یەكەیـــان  هـــەر 
وەك  ئێمـــە  بێنـــن،  بـــەكار  پڕۆژەكانیـــان  كارو 
ـــم  ـــاوەڕۆی هەرێ ـــاو و ئ ـــی گشـــتی ئ بەڕێوەبەرایەتی
بـــۆ دیاریكـــرا كـــە  بـــڕی 40%ی داهاتەكەمـــان 
ــا  ــان، هەروەهـ ــە كارو پڕۆژەكانمـ ــن لـ ــەكاری بێنیـ بـ
بـــەڵام  كـــرا،  دیـــاری  بـــۆ  20%ی  شـــارەوانی 

لەپاشـــان ئـــەو رێـــژەی داهاتـــەی ئێمـــە كـــەم كرایـــەوە 
بـــۆ 20% ئەمـــەش زۆر كەمـــە، ئەگـــەر 40%ی 
داهاتەكەمانیـــان پێمـــان بدایـــە، دەمانتوانـــی چەندیـــن 
كارو پـــڕۆژەی گـــەورە لـــە بـــواری ئـــاو و ئـــاوەڕۆ 
ـــە  ـــی ئاوەڕۆمـــان نیی ـــن. ئێمـــە داهات جێبەجـــێ بكەی
و داهاتەكەمـــان تەنیـــا داهاتـــی ئـــاوە كـــە ئـــەو 
ـــن. ـــاوەڕۆش خـــەرج دەكەی ـــڕۆژەی ئ ـــە پ ـــەش ل داهات
* دەگوتـــرێ رێـــژەی بەرهەمهێنانـــی ئـــاوی پـــاك 
ـــژەی  ـــە رێ ـــی ســـتاندەری جیهـــان ل ـــر، بەپێ ـــە هەولێ ل
دانیشـــتووانی زیاتـــرە، واتـــە بڕێكـــی زۆری بـــە 
هـــەدەر دەدرێـــت، دیـــارە بـــۆ رێگرتـــن لـــە دیـــاردەی 
بەفیڕۆدانـــی ئـــاو پەناتـــان بـــۆ پێـــوەری زیـــرەك 
بـــردووە، ئـــەم پێـــوەرە تـــا چەنـــد رێـــژەی بەفیڕۆدانـــی 

ئـــاو كـــەم دەكاتـــەوە؟
- ئـــەو رێـــژەی ئـــاوی خواردنـــەوەی ئێمـــە لـــە 
دوو  دەكەیـــن،  دابینـــی  كوردســـتان  هەرێمـــی 
جیهانییـــە  ســـتانداردی  رێـــژەی  بەرامبـــەری 
ئـــەو  ئەگـــەر  چەمچەماڵیـــش  و  ســـۆران  لـــە  و 
رێنماییانـــەی لـــەلای ئێمـــەوە دەرچـــووە، )بەتایبەتـــی 
ـــن و  ـــد ب ـــی پابەن ـــك پێ ـــوو خەڵ ـــوەر( هەم ـــی پێ دانان
ـــەو دوو  ـــی دیكـــەش جێبەجـــێ بكـــەن، ئ رێنماییەكان
شـــارەش كێشـــەی كەمئاوییـــان نامێنێـــت. كێشـــەی 
ئـــاو لـــە هـــەر شـــارو شـــوێنێك دروســـت دەبێـــت، 
لەئەنجامـــی ئەوەیـــە كـــە هاووڵاتیـــان ســـێ جـــار و 
ــاو  ــان ئـ ــتیی خۆیـ ــە پێداویسـ ــر لـ ــار زیاتـ ــوار جـ چـ
بەكاردەهێنـــن. ســـەرەڕای چەندیـــن شـــێوە زێـــدەڕۆی 
لەســـەر تـــۆڕی ئـــاوی خواردنـــەوە، ســـاڵی رابـــردوو 
كـــە تەنیـــا 40%ی دانیشـــتووانی شـــاری هەولێـــر 
پێوەریـــان دانـــاوە، بـــێ كێشـــەترین هاویـــن بـــوو لـــە 
20 ســـاڵی رابـــردوودا، بۆیـــە ئێمـــە گەرەنتـــی دەدەیـــن 
ـــتن  ـــاو ببەس ـــوەری ئ ـــان پێ ـــوو هاووڵاتی ـــەر هەم ئەگ
ـــاوی  ـــۆ پاراســـتنی ئ ـــن ب ـــدی رێنماییـــەكان ب و پابەن
خواردنـــەوە، ئـــەوا كێشـــەی كەمئـــاوی لـــە هیـــچ 

ــت.  ــوێنێك نامێنێـ شـ
* لایەنێكـــی زۆر گرنـــگ بـــۆ ریگرتـــن لـــە 
خەڵكـــە،  هۆشـــیاركردنەوەی  ئـــاو،  بەفیڕۆدانـــی 
هۆیەكانـــی  لـــە  دەدەیـــن  ســـەرنج  وەك  بـــەڵام 
راگەیانـــدن ئـــەم بابەتەتـــان فەرامـــۆش كـــردووە، لـــەو 

هەیـــە؟ بەرنامەیەكتـــان  چ  بارەیـــەوە 
ـــە  ــان و ل ـــە خۆمـ ــت گلەیەكـــی ل - لێـــرەدا دەبێـ
میدیـــاش بكەیـــن، هـــەر چەنـــدە ئـــەو كارە زیاتـــر 
پەیوەنـــدی بـــە بودجـــە هەیـــە، بێگومـــان هـــەر كاتێـــك 

كێشەی ئاو لە هەر شارو 
شوێنێك دروست دەبێت، 
لەئەنجامی ئەوەیە كە 
هاووڵاتیان سێ جار و چوار جار 
زیاتر لە پێداویستیی خۆیان 
ئاو بەكاردەهێنن

سەرەڕای چەندین شێوە زێدەڕۆی 
لەسەر تۆڕی ئاوی خواردنەوە، 
ساڵی رابردوو كە تەنیا 40%ی 
دانیشتووانی شاری هەولێر 
پێوەریان داناوە، بێ كێشەترین 
هاوین بوو لە 20 ساڵی 
رابردوودا

تەنیـــا  دەكەیـــن،  خواردنـــەوە  ئـــاوی  باســـی  كـــە 
ـــرس  ـــاوەڕۆ بەرپ ـــاو و ئ بەڕێوەبەرایەتیـــی گشـــتیی ئ
نیشـــتمانییە،  سرووشـــتیە  ســـامانە  لـــەو  نییـــە 
ـــی  ـــەن و دامودەزگاكان ـــك و لای بەڵكـــو هەمـــوو خەڵ
ــە  ــن، چونكـ ــی بەرپرسـ ــاكان لێـ ــەت و میدیـ حكومـ
ــن  ــەكار دەهێنیـ ــاو بـ ــت ئـ ــێ پێویسـ ــان بەپـ هەموومـ
و دەیخۆینـــەوە. بۆیـــە داواكاریـــن لـــە راگەیانـــدن و 
ــن  ــان بـ ــتان هاوكارمـ میدیاكانـــی هەرێمـــی كوردسـ
پابەندبوونـــی  و  هۆشـــیاركردنەوە  گەیاندنـــی  لـــە 
ــتە  ــەو مەبەسـ ــۆ ئـ ــاووە، بـ ــتنی ئـ ــە پاراسـ خەڵـــك بـ
لـــە مـــاوەی رابـــردوودا لـــە رێـــگای رێكخـــراوی 
ـــاش  ـــی ب ـــن كارو چالاكی ـــەی( چەندی ـــس ئ ـــوو ئێ )ی

كەمپینیـــان  چەندیـــن  لەوانـــە  كـــراوە،  پێشـــكەش 
رێنماییـــەكان  گەیاندنـــی  و  هوشـــیاركردنەوە  بـــۆ 
لەســـەر ئـــاو ئەنجـــام داوە و لـــە رێـــگای سۆشـــیاڵ 
ـــردووە،  ـــێوە كاری باشـــیان ك ـــان ش ـــە هەم ـــاوە ب میدی
هەروەهـــا وەزارەتـــی ئەوقـــاف و كاروبـــاری ئایینـــی 
ـــی  ـــاری رۆژان ـــگای وت ـــە رێ هەرێمـــی كوردســـتان ل
ئاویـــان  بەفیڕۆنەدانـــی  پەیامـــی  هەینییـــەوە 
گەیاندۆتـــە خەڵكـــەوە، هـــاوكات وەزارەتـــی پـــەروەردە 
لـــە كابینـــەی پێشـــوو لـــە قۆناغەكانـــی بنەڕەتییـــەوە 
ئاویـــان  پاراســـتنی  رێنماییەكانـــی  و  هۆشـــیاری 
قوتابیانیـــان  مەبەســـتە  ئـــەو  بـــۆ  و  گەیانـــدووە 
بردۆتـــە ســـەر پڕۆژەكانـــی ئـــاوی ئیفـــراز، تاوەكـــو 
ـــە  ـــەوە ب ـــاوی خواردن ـــە ئ ـــن ك ـــان ببین بەچـــاوی خۆی
چەنـــد قۆنـــاغ و بـــە چ زەحمەتێكـــی زۆرەوە بـــۆ 

هاووڵاتیـــان دابیـــن دەكرێـــت. 

زەوی  كـــە  شـــارەوانی  وەزارەتـــی  دیـــارە   *
ــت  ــن دەكات، دەبێـ ــان دابیـ ــۆ هاووڵاتیـ ــتەجێ بـ نیشـ
خـــۆی  فەرمانگەكانـــی  لەگـــەڵ  هەماهەنگـــی 
ــت،  ــاوەڕۆ هەبێـ ــاو و ئـ ــەی ئـ ــی فەرمانگـ بەتایبەتـ
ـــت،  ـــن بكرێ ـــە دابی ـــەو خزمەتگوزارییان ـــەوەی ئ ـــۆ ئ ب
بـــەڵام وەك دەبینیـــن دەیـــان هـــەزار پارچـــە زەوی 
دابـــەش كـــراون، بـــەڵام ئـــەو خزمەتگوزارییانـــەی بـــۆ 
ــەیە  ــەو كێشـ ــەری ئـ ــۆن چارەسـ ــراوە، چـ ــن نەكـ دابیـ

دەكـــەن؟
لەجێـــگای  و  گرنگـــە  زۆر  پرســـیارە  ئـــەم   -
یـــان  زەوی،  دابەشـــكردنی  بێگومـــان  خۆیەتـــی، 
لـــەو  خانـــوو  دروســـتكردنی  مۆڵەتـــی  پێدانـــی 

كـــەرت و شـــوێنانەی كـــە خزمەتگوزارییـــان بـــۆ 
ــت،  ــەی دەكرێـ ــەو هەڵانـ ــە لـ ــەوە یەكێكـ ــووە، ئـ نەچـ
هـــەر بۆیـــە لەگـــەڵ جەنابـــی وەزیـــری شـــارەوانی و 
گەشـــتوگوزار بـــە نووســـراو ئاماژەمـــان بـــەو حاڵەتـــە 
داوە كـــە ئـــەو شـــوێنانەی خزمەتگوزارییـــان بـــۆ 
نەچـــووە، مۆڵەتـــی خانـــوو دروســـتكردن نەدرێـــت و 
خزمەتگوزارییەكانیـــش بـــۆ هـــەر گەڕەكێكـــی تـــازە 
ـــتان  ـــی كوردس ـــی هەرێم ـــا حكومەت ـــەڵام ئای زۆرە، ب
بەتایبەتـــی لـــە ئێســـتادا توانـــای هەیـــە ئـــەو هەمـــوو 
ـــدات؟ بێگومـــان دەبێـــت  ـــە ئەنجـــام ب خزمەتگوزارییان
بیـــر لـــەوە بكرێتەوە.بـــۆ جێبەجێكردنـــی بەرنامـــە 
پەســـندكردنی  چاوەڕوانـــی  پلانەكانیشـــمان  و 
بەشـــی  كـــە  دەكەیـــن،   2020 ســـاڵی  بودجـــەی 
هەرێمـــی  دەرەوەی  كوردســـتانییەكانی  ناوچـــە 

تێدایـــە.  كوردستانیشـــی 


